
ኣብ ቊጽሪ”ኣብ ቊጽሪ”
ዝኽሪ ሚያዝያዝኽሪ ሚያዝያ

ፕረዚደንት ኢሳይያስን ጀነራል ኣልቡርሃንን ኣብ ኣስመራ ርክብ ኣካዪዶም

ፕረዚደንት ኢሳይያስ ኣፈወርቂን ኣቦ-
መንበር ልኡላዊ ባይቶ ሱዳን ጀነራል 
ዓብዱልፋታሕ ኣልቡርሃንን፡ ትማሊ ኣብ 
ሰዓታት ድሕሪ-ቐትሪ ኣብ ኣስመራ 
ርክብ ኣካዪዶም።
ኣብ’ቲ ኣብ ኣዳራሽ ሃገር ዝተኻየደ 

ርክብ፡ ፕረዚደንት ኢሳይያስን ጀነራል 
ኣልቡርሃንን፡ ኣብ ምምዕባል ክልተኣዊ 

ዝምድናታት ኤርትራን ሱዳንን፡ ግጭት 
ሱዳንን ምዕባለታቱን፡ ከምኡ’ውን 
ንክልተአን ሃገራት ዝምልከት ዞባውን 
ዓለማውን ጉዳያት ብዕምቈት ዘትዮም።
ፕረዚደንት ኢሳይያስ፡ መንግስትን 

ህዝብን ኤርትራ ንሓው ህዝቢ ሱዳን 
ዝገብርዎ ቀጻሊ ደገፍ፡ መትከላውን 
ሕልናውን ከምዝዀነ ብምርግጋጽ፡ 

ግጭት ሱዳን ካብ ግዳማዊ ምትእትታው 
ናጻ ኰይኑ ሰላማዊ ፍታሕ ንኽረክብ፡ 
ህዝብታት’ዚ ዞባ ኣብ ጐኒ ህዝቢ ሱዳን 
ደው ኢሉ ኣበርክቶኡ ክገብር ጸዊዑ።
ኣቦ-መንበር ልኡላዊ ባይቶ ሱዳን ጀነራል 

ዓብዱልፋታሕ ኣልቡርሃን ንኤሪና ኣብ 
ዝሃቦ ሓጺር ቃለ-መሕትት፡ ኣብ ኣስመራ 
ዝገበሮ ናይ ሓደ መዓልቲ ናይ ስራሕ 
ምብጻሕ፡ ብዛዕባ ምዕባለታት ግጭት 

ሱዳን ንመሪሕነት ኤርትራ መብርሂ 
ንምሃብ፣ ከምኡ’ውን ንመንግስትን ህዝብን 
ኤርትራ ስለ’ቲ ንህዝቢ ሱዳን ዝገብርዎ 
ቀጻልን ገደብ ዘይብሉን ደገፍ ምስጋና 
ንምቕራብ ዝዓለመ ከምዝዀነ ገሊጹ።
ኣቦ-መንበር ልኡላዊ ባይቶ ሱዳን 

ጀነራል ዓብዱልፋታሕ ኣልቡርሃን፡ 
ትማሊ ሰዓት 2፡00 ድሕሪ-ቐትሪ 
ኣስመራ ኣብ ዝኣተወሉ፡ ፕረዚደንት 

ኢሳይያስ ኣፈወርቂ ብናይ ክብሪ ሰልፊ 
ተቐቢልዎ። ሰዓት 4፡30 ድሕሪ-ቐትሪ 
ድማ፡ ዑደቱ ዛዚሙ ብተመሳሳሊ ወግዒ 
ተፋንዩ።
ኣብ’ቲ ናይ ምቕባልን ምፍናውን ስነ-

ስርዓት፡ ሚኒስተር ጉዳያት ወጻኢ ኣቶ 
ዑስማን ሳልሕ፡ ከምኡ’ውን ፈጻሚ 
ጉዳያት ኤምባሲ ሱዳን ኣብ ኤርትራ 
ቓዚ ባብክር ተረኺቦም ነይሮም።

ኤርትራውያን ዲያስፖራ ውዳበታቶም ንምሕያል ይዝትዩኤርትራውያን ነበርቲ ኡጋንዳ፡ ሃገራት 
ስካንዲናቭያ፡ ኦክላንድን ሳንታሮዜን - 
ሕቡራት መንግስታት ኣመሪካ፡ ፓሪስ - 
ፈረንሳን ጁባ - ደቡብ ሱዳንን፡ ውዳበታቶም 
ንምሕያል ዝዘተየ ርክባት ኣካዪዶም።
ብመሰረት ዝበጽሓና ሓበሬታ፡ 

ኤርትራውያን ነበርቲ ኡጋንዳ ብ5 ሚያዝያ 
“ኣድማዒ ውዳበ፣ ሓያል ማሕበረኮም” 
ብዝብል ቴማ 3ይ ጉባኤ ማሕበረኮም ኣብ 
ካምፓላ ኣካዪዶም።
ኣብ’ቲ 150 ጉባኤኛታት ዝተረኽቡሉ 

ኣጋጣሚ፡ ኣምባሳደር መሓመድ ስሌማን 
ኣብ ዘስመዖ ቃል፡ ማሕበረኮም ኣብ 
ምምእዛን ዜጋታት ከምኡ’ውን ምዕቃብ 
ባህልን ክብርታትን ዝጻወቶ ዘሎ ተራ 
ልዑል ከምዝዀነ ብምጥቃስ፡ ተራ ነፍሲ-
ወከፍ ኣባል ክዓዝዝ ኣዘኻኺሩ።
ጉባኤኛታት ኣብ ዝተመሓየሸ ቅዋም 

ማሕበር ድሕሪ ምዝታይ፡ ን3 ዓመት 
እተገልግል ፈጻሚት ኣካል መሪጾም።
ኣብ ስቶክሆልም - ሽወደን ድማ፡ 

ኣምባሳደር ኤርትራ ኣብ ሪፓብሊክ 
ኢጣልያን ተንቀሳቓሲ ኣምባሳደር ኣብ 
ሽወደንን - ኣምባሳደር ፍስሓጽዮን ጴጥሮስ፡ 
ብ6 ሚያዝያ ኣብ ህልው ኩነታት ሃገርን 
ምዕባለታት ዞባናን ዓለምን ዘተኰረ ሰሚናር፡ 
ንኤርትራውያን ነበርቲ ሃገራት ስካንዲናቪያ 

ኣካዪዱ።
ኣብ’ቲ ብሃገራዊ ሽማግለ ሽወደን 

ዝተወደበን ንወከልቲ ኤርትራውያን 
ማሕበረ-ኮማት፡ ማሕበራትን ውዳበታትን 
ኣብ ሽወደን፡ ኖርወይ፡ ዴንማርክን 
ፊንላንድን ዝተኻየደ ሰሚናር፡ ኣምባሳደር 
ፍስሓጽዮን፡ ኤርትራ ኣብ ጸጋታታን 
ትውፊት ሓይሊ ህዝባን ኣሚና፡ ቃልሳ 
ከምዘዐወተትን ንዘጋጠምዋ ተጻብኦታት 
መኪታ ከምዝሰዓረትን ብምግላጽ፡ ምስ 

ህሉውን ዘይርጉእን ዓለም፡ ንሰላምን 
ብልጽግናን ዝዓለመ ሰፊሕን ዕዉትን 
ዲፕሎማሲያዊ ርክባት ተካይድ ምህላዋን 
እወታዊ ውጽኢት ከምእተረኽቦን፡ 
ኣብነታት ብምጥቃስ ሓቢሩ።
ኣብ መወዳእታ ተሳተፍቲ፡ ኣብ ፕሮጀክት 

ምምዕባልን ምስፋሕን ትካላት ትምህርቲ 
ኣብ ዝዘተዩሉ፡ ነባሪት ሽወደን ተጋዳሊት 
ጽጌሃና ቀለታ፡ 10,000 ዶላር ከምዘወፈየት፡ 
ካብ’ቲ ቦታ ዝበጽሓና ሓበሬታ ኣፍሊጡ።

ብኻልእ ወገን፡ ኤርትራውያን ነበርቲ 
ኦክላንድ - ካሊፎርንያ ብ29 መጋቢት 
ዓመታዊ ዋዕላ ውዳበታት ግንባር ዞባ 
ምዕራብ ሰሜን ኣመሪካ ከካይዱ ከለዉ፣ 
ብ30 መጋቢት ድማ ኣብ ከተማ ሳንታሮዜ  
ህዝባዊ ኣኼባ ተቓኒዑ።
ፈጻሚ ጉዳያት ኤምባሲ ኤርትራ ኣብ 

ኣመሪካ ኣቶ ብርሃነ ገብረሂወትን ሓላፊት 
ህዝባዊ ጉዳያት ወ/ሮ ሓድነት ቀለታን ኣብ 
ክልቲኡ ኣጋጣሚታት ተረኺቦም፡ ንኩነታት 

ሃገርን መድረኻዊ ተራ ውዳበታትን፣ 
ከምኡ’ውን ንዞባውን ሃገራውን ጉዳያት 
ዝምልከት መብርሂ ሂቦም።
ብተመሳሳሊ፡ ኤርትራውያን ነበርቲ 

ፓሪስ - ፈረንሳ ኣብ ዘካየድዎ ህዝባዊ 
ሰሚናር፡ ፈጻሚ ጉዳያት ኤምባሲ ኤርትራ 
ኣቶ በረኸት ጳውሎስን ሓላፊ ህዝባውን 
ኮማውን ጉዳያት ኣቶ ካሕሳይ ተወልደን፡ 
ኣብ ኣገዳስነት ምብራኽ ንቕሓትን 
ምሕያል ውዳበታትን ድሕሪ ዝሃብዎ 
መግለጺ፡ ልምዓታዊ መደባት ብሓፈሻ 
ተበጋጊሱ ዘሎ ፕሮጀክት ትምህርቲ ድማ 
ብፍላይ ንምዕዋት ዝግበር ኣበርክቶ ክዓዝዝ 
ጸዊዖም። 
ተሳተፍቲ ብወገኖም፡ ኣብ ዝቐረበ 

ዛዕባታት ብምዝታይ፡ ነቲ ፕሮጀክት 
ንምዕዋት ገንዘባዊ ወፈያታት ገይሮም።
እዚ ከም’ዚ’ሉ እንከሎ፡ ኣካየድቲ 

መንእሰያት ህግደፍ ኣብ ጁባ - ደቡብ ሱዳን፡ 
ብ6 ሚያዝያ ኣብ ምሕያል ውዳበታቶም 
ዘተኰረ ገምጋማዊ ርክብ ኣካዪዶም።
ሓላፊ ህዝባውን ኮማውን ጉዳያት ኣቶ 

ሮሞዳን ኣሕመዲን፡ ተኣትዩ ዘሎ መድረኽ 
ተሳትፎ ኩሉ ኣካል ሕብረተሰብ ብፍላይ 
ድማ ናይ መንእሰያት ዝሓትት ብምዃኑ፡ 
ነዚ ዝበቅዕ ውዳበታት ምህናጽ ግዜ ዝጠልቦ 
ከምዝዀነ ኣገንዚቡ።

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ድኻም ልቢን ምውሳኽ ክብደት ሰብነትንምኽሳዕን ልዑል ሚዛን ሰብነት ምህላውን፡ 
ምጽባብ ኣብ ሻምብቆታት ደም ክፈጥሩ 
ስለ ዝኽእሉ፡ ጠንቂ ዝተፈላለዩ ሕማማት፡ 
እንተላይ ድኻም ልቢ ኮይኖም ይግለጹ 
እዮም። 
ከሳዕ ወይ ልዕሊ ንቡር ክብደት ሰብነት 

ስለ ዘለካ ጥራይ ግን ኣይኮንካን ድኻም 
ልቢ ከጋጥመካ ዝኽእል። ሓንሳብ በቲ 
ሕማም ምስ እትጥቃዕ ግና ክብደት ሰብነትካ 
ክውስኽ ይኽእል እዩ። ስለምንታይ?
ልብና ብግቡእ ደም ክትጭንጉዕ ምስ 

ዘይትኽእል፡ ናብ መላእ ሰብነትና ክባጻሕ 
ዝግብኦ ዑደት ደም ይጎድል። ናብ ኲሊት 
ዝበጽሕ ደም ምስ ዝውሕድ፡ ኣብ ኣካላትና 
ተወሳኺ ፈሳሲ ክዕቀብን፣ ሰብነትና ክዕዝዕዝን 
ክብደትና ክውስኽን ይኽእል። 
ጭዋዳታት ልቢ ብምድካሙ፡ ልቢ መላእ 

ኣካላትና ንዝጠልቦ መጠን ደም ክትጭንጉዕ 
ምስ ዘይትኽእል - ድኻም ልቢ የጋጥም። 
ከም ሳዕቤኑ ዝተፈላለዩ ጥዕናዊ ጸገማትን 
ምልክታትን ይርአ። ሓደ ካብኡ ምውሳኽ 
ሚዛን ሰብነት እዩ። 
ድኻም ልቢ፡ ብፍላይ ኣብ ታሕተዋይ 

መሓውርን ከስዐን ዘየድሊ ፈሳሲ ከም 
ዝዕቆር ዝገብር ጠንቂ እዩ። እዚ ጸገም’ዚ 
ሕበጥ/ ዕምብሾ (edema) ይበሃል።
ድኻም ልቢ ዘለዎ ሰብ ክሳብ ክንደይ 

ክብደት ሰብነት ክውስኽ ይኽእል?
ሓደ ድኻም ልቢ ዘለዎ ሰብ ብዝግባእ ናይ 

ኣነባብራ ጥንቃቐን ሕክምናዊ ምክትታልን 
ይገብር እንተኾይኑ፡ እቲ ምውሳኽ ክብደት 
ሰብነት ቅልጡፍ ክኸውን ኣይክእልን 
እዩ። ግቡእ ክንክንን ምክትታል ዘይገብር 
እንተኾይኑ ግና፡ ዘርእዮ ምውሳኽ ክብደት 
ሰብነት ቅልጡፍ ክኸውን ይኽእል። እዚ፡ 
እቲ ሕማም ኣብ ከቢድ ኩነታት ከም 
ዝርከብ ዘርኢ እዩ። 
ብመሰረት ማሕበር ጥዕና ልቢ ኣመሪካ፡ 

ሓደ ብድኻም ልቢ ዝተጠቕዐ ሰብ፡ እቲ 
ኩነታት ናይቲ ሕማም ኣብ ሕማቕ ደረጃ 
ምስ ዝህሉ፡ ኣብ ሰሙን ብውሕዱ 2.26 
ኪሎ ግራም ክብደት ክውስኽ ይኽእል። 
ስለዚ፦

- ክብደት ሰብነትካ ቅልጡፍ ዝኾነ 
ምውሳኽ የርኢ እንተሎ፡
- ድኻም ምስ ዝስመዓካ፡
- ሕጽረት እስትንፋስ ምስ እተርኢ፡
- ኣብ ህርመት ልቢ ካብ ንቡር ወጻኢ 

ዝኾነ ምልክት ምስ እትዕዘብ ተቐላጢፍካ 
ሕክምናዊ ሓገዝ ክትረክብ ከም ዘለካ 
ኣይትዘንግዕ። 
ምህላው ዘየድሊ ፈሳሲ ኣብ ኣካላትና 

ዝፈጥሮ ሕልኽላኻት
ኣብ ኣካላትና ዘየድሊ ፈሳሲ ምስ ዝእከብ፡ 

ኣብ ልዕሊ ከም ኲሊት፡ ሳንቡእን ልብን 
ዝኣመሰሉ ኣካላት ሰብነትና ተወሳኺ ተጽዕኖ 
ይፈጥር እዩ። 
ንኣብነት ሳንቡእ ብዘየድሊ ፈሳሲ ምስ 

ዝመልእ፡ ሕበጥ ሳንቡእ (pulmonary 
edema) ክፍጠር ንቡር ይኸውን። ሕጽረት 
እስትንፋስ ቀንዲ ምልክት ናይዚ ጥዕናዊ 
ጸገም እዩ። 
ምልክታት ምልክታት 
ድኻም ልቢ ኣብ ነዊሕ መስርሕ ጸገማት 

ናይ ጥዕና (chronic) ክምዕብል ዝኽእል 
ጥዕናዊ ጸገም ክኸውን ይኽእል እዩ። 
ሃንደበት’ውን ከጋጥም ይኽእል። እዚ ‘ዘየላቡ 
ኩነታት’ (acute) ተባሂሉ እዩ ዝግለጽ። ገለ 
ካብ ምልክታት ድኻም ልቢ፦
- ኣብ እትደኽመሉ ወይ ከተዕርፍ ኣብ 

እትጋደመሉ እዋን ዝርአ ሕጽረት እስትንፋስ 
(dyspnea)፡

- ምስልካይን ቀጻሊ ድኻምን ዝኣመሰሉ 
ስምዒታት ምርኣይ፡
- ሕበጥ ኣእጋርን ብርክን፡ 
- ቅልጡፍን ዘይልሙድን ትርግታ ልቢ፡
- ናይ ምንቅስቓስ ዓቕሚ/ ክእለት ምጉዳል፡ 
- ዘይገድፍ ሰዓል ወይ ብሓይሊ ምስትንፋስ፡
- ኣብ እዋን ለይቲ ብተደጋጋሚ ክትሸይን 

ምድላይ፡
- ሕበጥ ኣብ ከስዐ (ascites)፡
- ብምትእኽኻብ ፈሳሲ ናይ ኣካላትና 

ዝርአ ቀጻሊ ዘይንቡር ምግዛፍ ሰብነት፡
- ምዕጻው ሸውሃትን ዕግርግር ምባልን፡
- ምምዝባዕ ኣድህቦን ምድካም ናይ 

ምንቃሕ ዓቕምን፡
- ሃንደበት ምዕጻው እስትንፋስ፡
- እቲ ድኻም ልቢ ብመጥቃዕቲ ልቢ 

ዝሰዓበ ምስ ዝኸውን ድማ ኣብ ኣፍ 
ልቢ ተደጋጋሚ ቃንዛ ምስትብሃል ወዘተ 
የጠቓልሉ። 
ምስ ድኻም ልቢ ክፍጠር ንዝኽእል 

ዘየድሊ ክብደት ሰብነት ብኸመይ ንቆጻጸሮ?
እቲ ክብደት ሰብነት ምስ ምውህላል 

ዘየድሊ ፈሳሲ ኣብ ሰብነትና ስለ ዝፍጠር፡ 
ነዚ ንምቁጽጻርን ምእላይን ምስ ሓኪም 
ምልዛብ የድሊ። ሓኪም ብዙሕ ዘሽይን 
ኣገባብ ፍወሳ (diuretics) ብምጥቃም፡ ነቲ 
ኣብ ውሽጢ ሰብነትና ዝእከብ ፈሳሲ ኣብ 
ምእላይ ክሕግዘና ይኽእል እዩ። 
መዓስ ናብ ዶክተር ንኸይድ?መዓስ ናብ ዶክተር ንኸይድ?
ካብቶም ልዒሎም ዝተጠቕሱ ምልክታት 

ብተደጋጋሚ ምስ ዝረኣዩኻ ናብ ሕክምና 
ክትከይድ ከም ዘለካ እዩ ዝምከር። እዞም 
ስዒቦም ተዘርዚሮም ዘለዉ ምልክታት ድማ 
ብቕጽበት ናብ ሕክምና ብምኻድ ቅልጡፍ 
ሕክምናዊ ሓገዝ ከም ዘድልየካ ዘመልክቱ 
እዮም። ንሳቶም፦
- ቃንዛ ኣፍልቢ፡
- ሃለዋት ምጥፋእን ተደጋጋሚ ድኻም 

ሰብነትን፡
- ተደጋጋሚን ዘይንቡርን ህርመት ልቢ 

ምስ ሕጽረት እስትንፋስ፡ ቃንዛ ኣፍ-ልብን 
ምውዳቕን፡
- ሃንደበት ሕጽረት እስትንፋስ ምስ ሰዓልን 

ሮዛ ዝሕብሩ ኣኽታን ወዘተ እዮም።
እዞም ልዒሎም ዝተጠቕሱ ምልክታት 

ብሰንኪ ድኻም ልቢ ዘጋጥሙ ዘለዉ’ኳ 
እንተኾኑ፡ ካልእ ተወሳኺ ጠንቅታት ከም 
ዘለዉ’ውን ኣይትዘንግዕ። ስለዚ፡ ብቕልጡፍ 
ናብ ሕክምና ብምኻድ ግቡእ ክንክን 
ክትረክብ ይግባእ። በቲ ዝወሃበካ ፍወሳ 
እቲ ምልክታት ክዓርፍ ምስ ዘይክእል ወይ 
መሊሱ ምስ ዝገድድ ኣጋጢሙካ ዘሎ 
ጥዕናዊ ጸገም ናይ ልቢ እናበኣሰ ይኸይድ 
ምህላዉ እዩ ዘመልክት። 
ጠንቂጠንቂ
ድኻም ልቢ ዝምዕብል፡ ካልኦት ኣካላዊ 

ኩነታትና ንልብና ምስ ዘዳኽሙ ወይ ምስ 
ዘዕንዉ እዩ። ልብና ካብ ንቡር ወጻኢ ምስ 
እትሰርሕን እትጭነቕን ክትህሰ ትኽእል 
እያ። 
ድኻም ልቢ ኣብ ዝህልወሉ፡ ቀንዲ 

መጨንጒዒ ክፍሊ ልቢ (the ventricles) 
ኣዝዩ እዩ ዝውጠርን ዝጭነቕን። በዚ፡ ኣብ 
መንጎ ክልተ ትርግታ ልቢ ኣብ ዘሎ ግዜ 
ብግቡእ ዕማሙ ከሳልጥ ኣይክእልን። ኣብ 
ገለ ኩነታት ድኻም ልቢ፡ ጭዋዳታት ልቢ 
ክዓንዉን ክዳኸሙን እዮም ዝረኣዩ። ኣብ 

ከምዚ ኩነት ጨንጓዒ ክፍሊ ልቢ፡ ካብቲ 
ልቢ ደም ናብ ምሉእ ኣካላትና ክትጭንጎዓሉ 
ዝግብኣ ግዜ ምድንጓያት ይርአ። ምስ ግዜ፡ 
እቲ ኣካላትና ክረኽቦ ዝግብኦ እኹል ደም 
ብግቡእ ኣይበጽሖን። 
‘ምጭንጓዕ ምቅሊት’ (ejection frac-

tion) ልቢ እትጭንጒዖ ዘላ ክሳብ ክንደይ 
ጽቡቕ ኣሎን የለን ንምልካዕ ዝሕግዝ 
ኣገባብ እዩ። እዚ ኣገባብ ኩነታት ድኻም 
ልቢ ንምምልካት’ውን የኽእል እዩ። ዓይነት 
ድኻም ልቢ’ውን በዚ እዩ ዝፍለጥ። ጥዕና 
ኣብ ዘለዋ ልቢ፡ እቲ ‘ምጭንጓዕ ምቅሊት’ 
50 ወይ ልዕሊኡ ይኸውን። እዚ፡ ኣብ 
መንጎ ክልተ ህርመት ልቢ ኣብ ዘሎ ግዜ፡ 
ልዕሊ ፍርቂ ናይቲ ን’ቨንትሪክል’ መሊኡ 
ዝጸንሐ ደም ክጭንጓዕ ኣለዎ ማለት እዩ።  
ድኻም ልቢ፡ ኣብ ‘ቨንትሪክል’ ንቡር 

‘ምጭንጓዕ ምቅሊት’ እንከሎ’ውን ክርአ 
ይኽእል እዩ። ጭዋዳታት ልቢ ብጸቕጢ 

ደም ልዕሊ ዓቐን ምስ ዘይሰርሑን ዝጭነቑን 
ማለት እዩ። 
ድኻም ልቢ ንጸጋማይ ሸነኽ (left ven-ድኻም ልቢ ንጸጋማይ ሸነኽ (left ven-

tricle)፡ ንየማናይ ሸነኽ (right ventricle) tricle)፡ ንየማናይ ሸነኽ (right ventricle) 
ወይ’ውን ንኽልቲኦም ክሃሲ ይኽእል። 
ብሓፈሽኡ ድኻም ልቢ ብጸጋማይ ሸነኽ 
ናይ ልቢ ኣብ ጸጋማይ ‘ቨንትሪክል’ እዩ 
ዝጅምር። ጸጋማይ ‘ቨንትሪክል’ እቲ ቀንዲ 
ደም ዝጭንጉዕ ክፍሊ ልቢ እዩ። 
ካልኦት ጠንቅታት ድኻም ልቢ
- ሕማም ኣርተርን መጥቃዕቲ ልብን፦ 

ሕማም ኣርተሪ ኣዝዩ ልሙድ ሕማም 
ናይ ልቢ ኮይኑ እቲ ዝለዓለ ጠንቂ ድኻም 
ልቢ እዩ። እዚ ጸገም’ዚ ኣብ መናድቕ 
ሻምብቆታት ኣርተሪ ዘየድልዩ ስብሕታት 
ብምልጣፍ ኣብ ዋሕዚ ደም ጸቕጢ 
ይፈጥሩ። 
- ልዑል ጸቕጢ ደም፦- ልዑል ጸቕጢ ደም፦ ጸቕጢ ደምካ 

ካብ ንቡር ወጻኢ ምስ ዝኸውን፡ ልቢ ነቲ 
ትጭንጒዖ ደም ናብ መላእ ሰብነት ከተባጽሖ 
ኣበርቲዓ እያ ትሃልኽ። ምስ ግዜ እቲ 
ተወሳኺ ጻዕሪ ንጭዋዳታታ ከድክሞምን 
ከጨንቖምን ይኽእል’ሞ ብድኻም ልቢ 
ብቐሊሉ ትጥቃዕ። 

- ጸገም ኣብ መፈንቶ (valve) ልቢ፦ 
መፈንቶ (valve) ደም ኣብ ልቢ ብግቡእ 
ኣንፈቱ ይውሕዝ ከም ዘሎ ዝቆጻጸር ክፍሊ 
እዩ። እቲ መፈንቶ ምስ ዝበላሾ ግና ልቢ 
ዝያዳ ክትሃልኽ ትቕሰብ’ሞ ጸገም ልቢ 
የጋጥም። 
- መጉዳእቲ ጭዋዳታት ልቢ (cardio-- መጉዳእቲ ጭዋዳታት ልቢ (cardio-

myopathy)፦myopathy)፦ ጭዋዳታት ልቢ ብዘተፈላለዩ 
ምኽንያት ክጉድኡ ወይ ክዓንዉ ይኽእሉ 
- ብሕማም፡ ረኽሲ፡ ልዕሊ ዓቐን ኣልኮላዊ 
መስተ፡ ከምኡ’ውን ብዝተፈላለዩ መርዛም 
ቀመማት።  
- ‘ማዮካርዲቲስ’ (Myocarditis)፦- ‘ማዮካርዲቲስ’ (Myocarditis)፦ ምቅጻል 

ጭዋዳታት ልቢ ‘ማዮካርዲቲስ’ እዩ ዝበሃል። 
እዚ ብቫይረስ ክስዕብ ዝኽእል ጥዕናዊ ጸገም 
እዩ። ብሰንኩ ድማ ጸጋማይ ሸነኽ ድኻም 
ልቢ ከጋጥም ይኽእል። 
- ምስ ጸገማት ልቢ ምውላድ (congenital - ምስ ጸገማት ልቢ ምውላድ (congenital 

heart defects)፦heart defects)፦ ልብኻን ክፍሊ መፈንቶ 
(valve) ልብን ብግቡእ ምስ ዘይቆሙ፡ ልቢ 
ደም ክትጭንጉዕ ክትጭነቕ ግድን እዩ። 
ድኻም ልቢ ድማ የስዕብ። 
- ዘይንቡር ረምታ ልቢ (heart arhyth-

mias)፦ ዘይንቡር ረምታ ልቢ ምስ ዝህሉ 
ልቢ ቀቀልጢፋ ክትሃርም እያ ትግደድ። 
እዚ ተወሳኺ ህርመት ልቢ ድማ ድኻም 
ልቢ የስዕብ። 
- ካልእ ሕማማት፦ - ካልእ ሕማማት፦ ከም ሕማም ሽኮር፡ 

ጸቕጢ ደም፡ ‘ኤች.ኣይ.ቪ’ ወዘተ ዝኣመሰሉ 
ሕዱር ሕማማት ድኻም ልቢ የስዕቡ 
እዮም። 

            ምንጪ፦ mayoclinic            ምንጪ፦ mayoclinic

ትንታነ ዜናትንታነ ዜናትንታነ ዜናትንታነ ዜና
ሸዊት ተኽለሸዊት ተኽለ

ወጥሪ ኣልጀርያን ማሊንኣብ ሰሜናዊ ክፋል ማሊን ዞባ 
ማእከላይ ሰሃራን ዘሎ ግጭት 
እናተሓላለኸ ይኸይድ ከምዘሎ 
ብዝተፈላለዩ ወገናት ክግለጽ ጸኒሑ 
እዩ። እቲ ዞባ፡ ካብ ምዕራብን ሰሜንን 
ኣፍሪቃ ናብ ኤውሮጳ ንዝካየዱ ንከም 
ዘይሕጋዊ ንግዳዊ ንጥፈታት ዕጸ-ፋርስ፡ 
ኣጽዋርን ዘይሕጋዊ ምስግጋር ደቂ-
ሰብን ካብ ነዊሕ እዋን ኣትሒዙ ቀንዲ 
መስመር ምዃኑ ይፍለጥ።
ማእከላይ ሰሃራ ብዘለዎ ስፍሓትን 

ደቂ-ሰብ ክነብሩሉ ዘይምቹእ ኩነታትን፡ 
ኣብ’ቲ ዞባ ካብ ዝርከባ ሃገራት ንመላእ 
ግዝኣታ ብግቡእ ክትቆጻጸር ዝኸኣለት 
ሃገር ከምዘየላ እዮም ኣብ’ቲ ዞባ 
ዝተኻየዱ መጽናዕትታት ዘረድኡ። እዚ 
ድማ ኣብ’ቲ ዞባ ኣድማዒ ምቁጽጻርን 
ፖሊሲን ዘይብሉ ከባቢ ብምፍጣሩ፡ 
ኣሸበርቲ ጒጅለታት ንኽንቀሳቐሱሉ 
ምቹእ ኮይኑ ከምዘሎ ይግለጽ።
በዚ ድማ፡ ዕጡቕ ጒጅለ ኣል-ቃዒዳ፡ 

ኣብ ዝሓለፉ ዓመታት ኣብ ሰሜን 
ኣፍሪቃ ጥራይ ዘይኮነ ኣብ ምዕራብ 
ኣፍሪቃ እውን ከስፋሕፍሕ ዕድል 
ረኺቡ እዩ። እቲ ኣቐዲሙ ናይ 
ኣልጀርያ ጥራይ ዝነበረ ብድሆ ድማ 
ናይ መላእ ዞባ ስግኣት ኮይኑ ይርከብ። 
ብፍላይ ድማ ንማሊ፡ ኣብ ልዕሊ’ቲ 
ኣቐዲሙ ካብ’ታ ሃገር ክግንጸሉ 
ምስ ዝደልዩ ተቓወምቲ ሓይልታት 
‘ጡዋረግ’ ዝነበራ ጸገማት፡ ተወሳኺ 
ጸጥታዊን ፖለቲካዊን ቅልውላዋት 
ከምዝፈጠረላ ይግለጽ።
በዚ ድማ፡ ኣልጀርያ ኣብ ማሊ 

ብዝንቀሳቐሱ ዕጡቓት ክመጽኣ 
ዝኽእል ስግኣት ንምምካት ምስ 
ኣመሪካ ዝርርባት ከተካይድ ምጽንሓ 
ጸብጻባት የመልክቱ።
ይዅን’ምበር፡ እዚ ዝተገልጸ ስግኣታት 

ኣብ ቦትኡ እናሃለወ፡ ኣልጀርያን ማሊን 

ቁጠባዊ ምትሕብባረን ንምሕያል 
ክሰርሓ ጸኒሐን እየን። ኣልጀርያ፡ 
ብተዛማዲ ዝዓበየ ቁጠባዊ ምዕባለን 
ዝተሓተ መጠን ድኽነትን ዘለዋ ሃገር 
ብምዃና፡ ኣብ ማሊ ዝዓበየ ንግዳዊ 
ወፍሪ ተካይድ ምንባራ ይሕበር።
ሓደ ካብ’ቲ ብቐጻሊ ዝግለጽ ጸጥታዊን 

ፖለቲካዊን ጸገማት ማሊ፡ ኣብ ሰሜናዊ 
ክፋል’ታ ሃገር ዝርከብ ዕጡቕ ተቓዋሚ 
ጒጅለ ጡዋረግ፡ ናይ ገዛእ ርእሱ ሃገር 
ክምስርት ዝደሊ ምዃኑ እዩ። እዚ ኣብ 
ግብሪ ምስ ዘይውዕል ድማ ብውሕዱ 
ርእሰ-ምምሕዳራዊት ዞባ ክትህልዎ 
ዝጠልብ ተቓዋሚ ሓይሊ እዩ።

ጡዋረግ፡ ሰበኽ-ሳግማዊ ህይወት 
ዝመርሑ ኣብ ሰሜናዊ ክፋል ማሊ፡ 
ኒጀር፡ ቡርኪናፋሶ፡ ኣልጀርያን ሊብያን 
ዝነብሩ ህዝቢ እዮም። 
ተቓወምቲ ሓይልታት ጡዋረግ 

ኣብ 2015 ብመንኛኝነት ኣልጀርያ 
ምስ መንግስቲ ማሊ ስምምዕ ሰላም 

ብምፍራም፡ ንሰሜናዊ ክፋል እታ 
ሃገር ብኸፊል ርእሰ-ምምሕዳራዊት 
ከምትኸውን ገይሮም ምንባሮም 
ይፍለጥ።
እንተኾነ፡ ኣብ 2020 ብዕልዋ 

መንግስቲ ስልጣን ዝጨበጠ ወተሃደራዊ 
መንግስቲ ማሊ፡ ነቲ ዝተበጽሐ ስምምዕ 
ኣብ ጥሪ 2024 ብወግዒ ከምዘፍረሶ 
ሓቢሩ።
ብዘይካ’ዚ፡ ኣልጀርያ ምስ ተቓወምቲ 

ሓይልታት ጡዋረግ ብምርኻብ ኣብ 
ውሽጣዊ ጉዳያት ሃገሩ ኢዳ ተእቱ 
ከምዘላ ብምኽሳስ፡ እዚ ድማ፡ ጡዋረግ 
ኣብ ሰሜናዊ ማሊ ንዘካይዶ ዘሎ ናይ 
ምግንጻል ምንቅስቓሳት ንኸቋርጾ 
ንዝግበር ዝነበረ ጻዕሪታት ከምዝዓንቀፎ 
እቲ ወተሃደራዊ መንግስቲ ምውቃሱ 
ይዝከር።
በዚ ምኽንያት’ዚ ድማ፡ ዲፕሎማስያዊ 

ወጥሪ ኣልጀርያን ማሊን ፈኸም ክብል 
ከምዝጀመረ ይግለጽ።

እዚ ከምዚ’ሉ እንከሎ፡ ኣብ ዝሓለፈ 
መወዳእታ ወርሒ መጋቢት ሓንቲ 
ሰብ-ኣልቦ ነፋሪት ኣብ’ቲ ንኽልቲአን 
ሃገራት ዘዳውብ ከባቢታት ተወቒዓ 
ብምውዳቓ፡ ነቲ ድሮ ተወሊዑ ዝነበረ 
ወጥሪ መሊሱ ኣጋዲድዎ ኣሎ።

ማሊ፡ እታ ሰብ-ኣልቦ ነፋሪት፡ ኣብ’ቲ 
ዕጡቕ ተቓዋሚ ጒጅለ ጡዋረግ 
ዝንቀሳቐሰሉ ሰሜናዊ ክፋል ማሊ ኮለላ 
ተካይድ ምንባራ ብምጥቃስ፡ ክሊ ኣየር 
ኣልጀርያ ከምዘይጠሓሰት ኣብሪሃ።
ነዚ ስዒቡ፡ ኣልጀርያ ብማሊ ኣቢለን 

ዝመጽኣ ነፈርቲ፡ ንክሊ ኣየራ ከይጥቀማ 
ድሕሪ ምኽልካላ፡ ማሊ እውን 
ተመሳሳሊ ስጒምቲ ከምዝወስደት 
ተሓቢሩ።
“ብሰንኪ ማሊ፡ ክሊ ኣየርና 

ብተደጋጋሚ ስለ ዝተጥሓሰ፡ መንግስቲ 
ኣልጀርያ ካብ ማሊ ንዝመጽእ ትራፊክ 
ኣየር ክዓጽዎ ወሲኑ ኣሎ፡” ክብል 
ምኒስትሪ ምክልኻል ኣልጀርያ ዝሓለፈ 

ሰኑይ ገሊጹ።
ብተወሳኺ ኣልጀርያ፡ እዚ፡ ኣብ 

ዝሓለፉ ኣዋርሕ ንሳልሳይ ግዜኡ ኣብ 
ልዕሊ ክሊ ኣየራ ዝተፈጸመ ጥሕሰት 
ምዃኑ ገሊጻ።
ኣልጀርያ፡ እታ ሰብ ኣልቦ ነፋሪት ኣብ 

ክሊ ኣየራ ክሳብ 2 ኪሎሜትር ርሕቀት 
ብምእታዋ ከምዘውደቐታ ክትእመን 
እንከላ፡ ወተሃደራዊ መንግስቲ ማሊ 
ግን፡ ስብርባር ናይ’ታ ነፋሪት 9.5 
ኪሎሜትር ኣብ ውሽጢ ዶባቱ 
ከምዝተረኽበ ይሕብር። 
ኣልጀርያ፡ ነታ ክሊ ኣየራ 

ከምዝጠሓሰት ዝገለጸታ ናይ ማሊ 
ሰብ-ኣልቦ ነፋሪት ሃሪማ ድሕሪ 
ምውዳቓ፡ መንግስታት ማሊ፡ 
ቡርኪናፋሶን ኒጀርን ተቓውሞኦም 
ንምግላጽ ኣምባሳደራቶም ካብ’ታ ሃገር 
ከምዝሰሓቡ ኣፍሊጦም ኣለዉ።
ናይ ሓባር ዞባዊ ኪዳን ዝፈጠራ 

ሃገራት ማሊ፡ ቡርኪናፋሶን ኒጀርን፡ 
ንኣልጀርያ ኣብ ዝኾነነ ሓባራዊ 
መግለጺአን፡ ምውዳቕ እታ ሰብ-ኣልቦ 
ነፋሪት፡ “ኣንጻር ሰለስተና ሃገራት ግብረ-
ሽበራዊ ተግባራት ክፍጽም ዝሓሰበ 
ዕጡቕ-ተቓዋሚ ጕጅለ ንኸይውቃዕ 
ዝዓለመ እዩ” ኢለን።

እቲ መግለጺ ወሲኹ፡ ምውዳቕ እታ 
ሰብ ኣልቦ ነፋሪት፡ “ተጻባእን ኣቐዲሙ 
ዝተሓሰበን ስጕምቲ” ክብል ወቒሱ። 
ብተወሳኺ፡ ማሊ ንምውዳቕ እታ 

ነፋሪት ኣመልኪታ ናብ ኣህጉራውያን 
ትካላት ጥርዓን ከምእተቕርብ ኣፍሊጣ 
ኣላ። ብዘይካ’ዚ፡ ካብ’ቲ ንኣልጀርያ 
ዘጠቓለለ ዞባዊ ናይ ጸጥታ ጕጅለ 
እውን ከምዘግለለት ኣነጺራ ኣላ።
ኣልጀርያ፡ ኣብ’ዚ ቀረባ እዋን ካብ’ቶም 

ኣብ ማሊን ካልኦት ሃገራት ምዕራብ 
ኣፍሪቃን ዝንቀሳቐሱ ሽበራውያን 
ጕጅለታት ከጋጥማ ንዝኽእል ጸጥታዊ 
ስግኣት ንምክልኻል ወተሃደራታ ናብ 
ዶባት ከምዘዋፈረት ዝዝከር እዩ።ወጥሪ ኣልጀርያን ማሊን ክህልዎ ዝኽእል ሳዕቤናት

ወተሃደራውያን መንግስታት ማሊ፡ 
ኒጀርን ቡርኪናፋሶን ስልጣን ካብ 
ዝሕዙ ንደሓር፡ ነቲ ኣብ ሰሜናዊ 
ምዕራብ ኣፍሪቃ ዘሎ ሚዛን ሓይሊ 
ሓድሽ ቅርጺ ከምዝሕዝ ገይሮም 
እዮም። ወተሃደራውያን መራሕቲ 
ናይ’ዘን ሃገራት ካብ’ቲ ንኣስታት 
50 ዓመታት ዝጸንሐ ብ ‘ኢኮዋስ’ 
ዝፍለጥ ዞባዊ ቊጠባዊ ውድብ 
ከምዝወጽኡን፡ ኣብ ዝሓለፈ ዓመት 
ድማ ኣብ ወርሒ መስከረም ናይ 
ገዛእ ርእሶም ‘ኪዳን ሃገራት ሳሕል’ 
ዝተባህለ ናይ ጸጥታ ሽርክነት 
ከምዝፈጠሩን ይፍለጥ።

ኣብ ሞሮኮ ዝመደበሩ ክኢላ 
ማእከል ፖሊሲ ዞባ ሳሕል ሪዳ 
ሊያሙሪ፡ ነቲ ኣብ ሞንጎ ኣልጀርያን 
ማሊን ተፈጢሩ ዘሎ ዘይምቅዳው 
ኣመልኪቱ ኣብ ዝሃቦ መግለጺ፡ “ኣብ 
መንጎ እተን ሃገራት ተፈጢሩ ዘሎ 
ወጥሪ፡ ማሊ ንክሊ ኣየርን ግዝኣትን 
ኣልጀርያ ክትጥቀመሉ ከምዘየፍቅድ 
ዘረጋግጽ’ዩ” ኢሉ።
ንሱ ወሲኹ፡ እዚ ድሕሪ ምውዳቕ 
ሰብ-ኣልቦ ነፋሪት ማሊ ኣብ መንጎ 
ክልቲኡ መንግስታት ዝሰዓበ ናይ 
ቃላት ኲናትን ምዕጻው ክሊ 
ኣየራትን፡ ካብ’ኡ ንላዕሊ ክጋደድ 

ተኽእሎ ከምዘየለ ገሊጹ።
ንሱ፡ ማሊ ንከባቢታት ዶባታ 
ምሉእ ብምሉእ ከምዘይትቆጻጸሮ 
ብምምልካት፡ እታ ሃገር ከምኡ’ውን 
ካልኦት ኣባል ሃገራት ‘ኪዳን 
ሃገራት ሳሕል’ ኣንጻር ኣልጀርያ፡ 
ከምኡ’ውን ኣልጀርያ ኣንጻር ማሊ 
ኣብ ወተሃደራዊ ረጽሚ ክኣትዋ 
ከምዘይክእላ ኣብሪሁ።

ብዘይካ’ዚ፡ ክልቲአን ሃገራት 
ወሲደንኦ ዘለዋ በረራታት ደው ናይ 
ምባል ስጒምቲ፡ ኣብ ልዕሊ’ቶም 
ናብ ትሕተ-ሰሃራ ኣፍሪቃ ንምብጻሕ 
ክሊ ኣየር ኣልጀርያ ዝጥቀሙ 
ኣህጉራውያን መንገዲ ኣየራት 
እውን ጽልዋ ዘሕድር ምዃኑ 
ጸብጻባት የመልክቱ።

ብዙሓት ኣህጉራውያን በረራታት 
ቅድሚ ሕጂ ኣብ ኣልጀርያ ናይ 
ስግግር ግዜ (ትራንዚት) ብምግባር 
ናብ ትሕተ-ሰሃራ ኣፍሪቃ ዝቕጽሉ 
ዝነበሩ ድሕሪ ሕጂ ኣብ ልዕሊ ክሊ 
ኣየር ማሊ ኣይክንቀሳቐሱን እዮም።
ብተመሳሳሊ፡ ካብ ኤውሮጳ ናብ 

ማሊ ዝግበሩ በረራታት፡ ኣብ 
ዝቕጽል እዋን ብክሊ ኣየር ኣልጀርያ 
ክሓልፉ ስለዘይክእሉ፡ ብሞሮኮ፡ 
ሞሪታንያ፡ ቱኒዝያ ወይ ሊብያ 
ኣቢሎም ኣማራጺ መስመራት 
ክኽተሉ ክግደዱ እዮም። እዚ 
ድማ መንገዲን ሰዓታትን በረራታት 
ከናውሕ፡ ሎጂስቲካዊን ፊናንስያዊን 
ብድሆታትን ወጻኢታትን ከወስኽ 
እዩ።
እቲ ኩነታት፡ ኣብ ልዕሊ መንገዲ 
ኣየራትን ተጐዓዝትን ሰፊሕ 
ቁጠባውን ናይ ስራሕ ብድሆታት 
ከጋጥም ምዃኑ ዘጉልሕ እዩ።

ማሊ ካብ ኢኮዋስ ድሕሪ ምስሓባ፡ 
ኣብ ንግዳዊ ንጥፈታት ብፍላይ 
ድማ ብመስመር ማእከላይ ባሕሪ 
ኣቢሎም ኣብ ዝካየዱ፡ ኣብ ኣልጀርያ 
እያ ተመርኲሳ ጸኒሓ። እዚ ግን፡ 
ኣልጀርያ ኣብ’ዚ ዝሓለፈ ቀረባ እዋን 
ምስ ማሊ ኣብ ዘዳውብ ከባቢታት 
ሰራዊት ተዋፍር ብምህላዋ፡ እቲ 
ንግዳዊ ንጥፈት ክቋረጽ ከምዝኽእል 
ይሕበር።

ሎሚ ኣብ ERI-TV
ሰዓት   መደብሰዓት   መደብ
12፡00 ሃገራዊ መዝሙር
12፡02 መቓልሕ መንእሰያት
12፡30 ዜና (ትግርኛ)
12፡50 ዜና ስፖርት
12፡55 ማህደር
13፡30 ዜና (ዓረብ)
13፡45 ሄሎ ደባይ ቀጥታ
15፡30 ሞዛይክ  01
17፡00 ዜና (ትግርኛ)
17፡18 ፍሉይ መደብ 
17፡30 ዜና (ዓረብ)
17፡45 ሞዛይክ 02
19፡25 እትመትሲት--ኮም
20፡00 ዜና (ትግረ)
20፡15 ሽዕበት
21፡00 ዜና (ትግርኛ)
21፡25 ፊልም ዘሩባቤል
22፡00 ዜና (ዓረብ)
22፡10 ዘዋሪት ካሜራ
22፡30 ዜና (እንግሊዝ)
22፡40 እንዳዝማም

ቃለ- መሕተትቃለ- መሕተት
ዳህላክ ነጋሲዳህላክ ነጋሲ

ቃለ- መሕትትቃለ- መሕትት
“ምኹስኳስ ኤርትራዊ ሸውሃት ኣብ ቁጽሪ”ስእሊ - ሮቤል መረስዕ

ኣብ ዓውደ-ትምህርቲ ስነ-ሕሳብ ንዝረአ 
ዘሎ ትሑት ውጽኢትን ዘይተገዳስነትን 
ተመሃሮ፡ ንምፍዋሱን መፍትሒ ንምንዳይን 
ዝዓለመ ዕማማት ይካየድ ኣሎ። ከም 
መቐጸልታ ናይ’ዚ፡ ጨንፈር ትምህርቲ ዞባ 
ማእከል፡ ብቐዳም 5 ሚያዝያ፡ “ምኹስኳስ 
ኤርትራዊ ሸውሃት ኣብ ቊጽሪ” ኣብ 
ትሕቲ ዝብል ቴማ ዓውደ-ትርኢት ኣብ 
ቀጽሪ ኤክስፖ ኣአንጊዱ። ኣብቲ ዓውደ-
ትርኢት፡ ንኣገባብ ምምሃርን ምስትምሃርን 
ስነ-ቁጽሪ ዘንጸባርቕ ኣስታት 29 ትርኢታት 
ክቐርብ እንከሎ፡ እቲ መደብ ብተመሃሮ 
ዝተፈላለየ ደረጃታት ኣብያተ ትምህርቲ 
ዝተመርሐ ነይሩ።

ኣብዚ ቀረባ ዓመታት ብዙሓት ተመሃሮ 
ብሰንኪ ኣብ ስነ-ቁጽሪ ዘሕድርዎ ፍርሕን 
ዘይተገዳስነትን፡ ነቶም ምስ’ቲ ዓውደ-
ትምህርቲ ምትእስሳር ዘለዎም ዓይነታት 
ትምህርቲ ብምግዳፍ፡ ማሕበራዊ ስነ-ፍልጠት 
ክሓርዩ ከም ዝረኣዩ ይፍለጥ። ብኣውራኡ፡ 
ጠንቂ ድኽመት እቲ ዓይነት ትምህርቲ 
ብምልላይ፡ ሱር-በተኻዊ ለውጢ ንምምጻእ 
መጽናዕታዊ ምርምራትን ግብራዊ 
ስጒምትን ይሓትት። ስነ-ሕሳብ ኣብ ዕለታዊ 
ንጥፈታት ደቂ-ሰብ ዘጓንፉ ግዳላት ኣብ 
ምፍታሕን ንቕሓት ኣብ ምዕባይን እውን 
ዝለዓለ ጽልዋ ኣለዎ። በዚ መሰረት፡ ስነ-ቁጽሪ 
ሕመረት ኵሉ ዓይነት ትምህርቲ ኰይኑ፡ 
ተመሃሮ ብድሆታትን ግድላትን ብምፍታሕ 
ኣእምሮኦም ወትሩ ንጡፍን ስሑልን 
ክኸውን ይገብር። እምበኣርከስ፡ ብዘገምታ 
ኣብ ኣእምሮ ተመሃሮ ሰሪጹ ዘሎ ግጉይ 
ርድኢትን ኣተሓሳስባን ብምሉእ-ብምሉእ 
ንምቕያሩ ወይ ምቕራፉ ሓያል ጻዕርታት 
ዝጠልብ እዩ። 
ኣብቲ ኣጋጣሚ ሓላፊ ጨንፈር ሚኒስትሪ 

ትምህርቲ ዞባ ማእከል መምህር በላይ 
ሃብተጋብር ኣብ ዘስመዖ መኽፈቲ ቃል፡ 
ኣብቲ ዞባ ተመሃሮ ኣብ ናይ ቀረባ ርሕቀት 
እናተጓዕዙ ኣብ ኩሉ ደረጃታት ካብ ቅድመ-
ትምህርቲ ክሳብ ካልኣይ ደረጃ ዕድል 
ትምህርቲ ይረኽቡ ከም ዘለዉ ይሕብር። 
ብሰንኪ ሕጽረት ወይ ጽበት ኣብያተ-
ትምህርቲ ዕድል ትምህርቲ ዝተነፍጎም 

ዜጋታት ዳርጋ ከም ዘየለዉ ይገልጽ። ንሱ 
ኣስዒቡ፡ “ከም ውጽኢቱ ኣብ’ዘን ዝሓለፋ 
ዓመታት ኣዝዮም ብዙሓት ዜጋታት 
ተጠቐምቲ ክዀኑ ከለዉ፡ ገለ ካብ’ኣቶም 
ኣብ ወጻኢ ሃገር ብምኻድ፡ ብቑዓትን 
ተወዳደርትን ኰይኖም እዮም። ብዘይካ’ዚ፡ 
ውጽኢት ትምህርቲ ክብ ንምባልን ትምህርቲ 
ብዓይነት ንምምሕያሽን፡ ብዙሕ ዝተርፈናን 
ጻዕሪ ዝሓትትን’ኳ እንተዀነ፡ ዝጋነን ድኽመት 
ኣሎ ክበሃል ግን ኣይክእልን። ምኽንያቱ፡ 
ብዙሓት ልዑል ብቕዓት ዘለዎም ተወዳደርቲ 
ተመሃሮ ይፈርዩ ከም ዘለዉ ክዝንጋዕ 
የብሉን። ውጽኢት ተመሃሮ ንምብራኽ 
ድማ፡ ኣብ ሓያል ምክትታል ወለዲ፡ ርክብ 
ምስ ኣብያተ-ትምህርትን መምህራንን ከም 
ዝምርኰስ ሰነዳት ይሕብሩ።
“ብተዛማዲ ካብ ዝሓለፈ ዓመታት ጀሚሩ፡ 

ትሕት ዝበለ ውጽኢት ተመሃሮ ኣብ ቊጽሪ 
ይረአ ኣሎ። ብሚኒስትሪ ትምህርቲ ኣብ 
ዝተኻየደ ገምጋም መባእታ ትምህርቲ፡ 
ውጽኢት ሃገራዊ መርመራ 8ይን 12ን 
ክፍሊ፡ ውጽኢት መርመራ ናይ ኣብያተ 
ትምህርትን መጽናዕታዊ ጽሑፍን ምርኵስ 
ብምግባር፡ ሎሚ ‘መዓልቲ ስነ-ቁጽሪ’ ኣብ 
ዝተሰመየ ውዳበ፡ ኣብ ኣገባብ ኣመሃህራ 
ዘተኣታተናዮ ለውጥን ንመምህራን ዝተዋህበ 
ስልጠናታትን ንምጽብራቕ ተኣኪብና 
ኣለና። እዚ ጨንፈር ካብ ውጽኢት ናይቲ 
መጽናዕቲ ተበጊሱ፡ ዝሓለፈ ዓመት ኣብ 
ወርሒ መጋቢት ንልዕሊ 400 መምሃራን ናይ 
ቊጽሪን ዝተፈላለዩ መሻርኽትን ዝተሳተፍዎ 
ዓውደ-ዘተ ኣካይዱ። ከምኡ’ውን፡ ካብ ወጻኢ 
ሃገር ዝመጽኡ ክኢላታት ናይ ቊጽሪ ን35 
መምህራንን ሓለፍቲ ኣመራርሓ ትምህርትን 
ናይ ዓሰርተ መዓልቲ ስልጠና ተዋሂቡ። 
ካብዚ ብምብጋስ፡ ብመገድና ን760 ኣብ 
መባእታ ደረጃ ዝምህሩ መምህራን ናይ 
ቁጽሪ፡ ንዓሰርተ መዓልቲ ዝቐጸለ ኣብ ኣገባብ 
ኣመሃህራን ኣገማግማን ስልጠና ተዋሂቡ።“ 
ክብል ይሕብር። 
ቀንዲ ዕላማ ናይ’ቲ ኣቐዲሙ ኣብ 

መምህራን ናይ’ቲ ዓውዲ ዝተኻየደ ግብራዊ 
መጽናዕቲ፡ ድኻማት ተመሃሮ ብምልላይ 
ዝሓሸ ውጽኢት ክምዝገበሉ ዝኽእል መንገዲ 
ንምንዳይ ምዃኑ መምህር በላይ ወሲኹ 
ይገልጽ። እቲ ተጀሚሩ ዘሎ ጎስጓስ ምስ 
ምስልጣን መምሃራን ተኣሳሲሩ ቀጻልነት 
ብዘለዎ ኣገባብ ከም ዝቕጽል ኣፍሊጡ። 
ትምህርቲ ብዓይነት ንምቕያሩ ብዙሓት 
ክማልኡ ዝግበኦም ረቛሒታት እኳ እንተ 
ሃለዉ፡ እቲ ዝዓበየን ወሳንን መተካእታ 
ዘይብሉ ነጥቢ ግን፡ ህላወ ብሞያ ምምህርና 
ብግቡእ ዝሰልጠነ መምህር ምዃኑ ኣብሪሁ። 
ወኪል ሚኒስትሪ ትምህርቲ ኣቶ ጴጥሮስ 

ሃይለማርያም ብወገኑ፡ ኣብዚ እዋን ብዙሓት 
ተመሃሮ ትሑት ብቕዓትን ውጽኢትን 
የመዝግቡ ከም ዘለዉ ብምሕባር፡ ብፍላይ 
ካብ ቅድመ-ትምህርቲ ክሳብ መባእታ 
ዝመሃሩ ከኣ፡ ብግቡእ ከንብቡን ክጽሕፉን 
ከም ዘይክእሉ የፍለጥ። እዚ ስለዝዀነ፡ 
ኣብ መብዛሕትአን ኣብ ምምዕባል ዝርከባ 
ሃገራት ዝነብሩ ተመሃሮ፡ ኣብ ዓውደ-
ትምህርቲ ቁጽሪ ትሑት ብቕዓት ከም 
ዘለዎም ይገልጽ። ቁጽሪ መሰረት ርትዓዊ 
ኣተሓሳስባ ምዃኑ ብምብራህ፡ ብዘይ’ቲ 
ዓውደ-ትምህርቲ ሕብረተ-ሰባት ክስልጥኑን 
ንቕድሚት ክምርሹን ከም ዘይክእሉ 
ኣብሪሁ።
ኣቶ ጵጥሮስ ወሲኹ፡ “ኣብ ጥንታዊ 

ስልጣነታት ተራን ኣገዳስነትን ስነ-ቁጽሪ 
ኣዝዩ ልዑል ምንባሩ ታሪኽ ዝምስክሮ 
ሓቂ እዩ። ኣብዚ ዘለናዮ ዘመነ ቴክኖሎጅን 
ሓበሬታን ከኣ፡ ኣገዳስነት ቁጽሪ መብርሂ 
ዘይጠልብ እዩ። እምበኣርከስ፡ ቁጽሪ ሎሚን 
ቀደምን ኣብ ዕለታዊ ንጥፈታት ደቂ-ሰብ 
መሪሕ ተራ ኣለዎ። ብዘይካ’ዚ፡ ታሪኽ 
ከም ዝምስክሮ ኤርትራውያን ተመሃሮ 
ቅድም ናብ ጎረባብቲ ሃገራት ከይዶም 
ኣብ ዝመሃሩሉ ዝነበሩ ግዜ፡ ተወዳደርትን 
ብሉጻትን ምንባሮም ዝዝከር እዩ። ብኣንጻሩ፡ 
ኣብዚ እዋን ኣብ ልዕሊ’ቲ ትምህርቲ ሰሪጹ 
ዘሎ ግጉይ ርድኢት ቅድሚ ዝኣገረ ክእለ 
ኣለዎ። ተመሃሮ ብግዳም ብዝሰምዕዎ 
ከይፈርሑን ጽልኣት ከየሕደሩን፡ 
ተደጋጋሚ ልምምድ ብምግባር ነቲ ዓውዲ 
ክመልክዎን ክፈትዉዎን ይኽእሉ። ማዕረ-
ማዕረ’ዚ፡ ወለድን መምህራንን፡ ተመሃሮ 
ገና ኣብ ንኡስ ዕድመኦም ፍቕሪ ስነ-ቁጽሪ 
ንኽሓድሮም ክጽዕሩን ኣተኵሮ ክህብዎን 
ይግባእ” ብምባል ይሕብር።
መምህር ናይ ለውጢ ሓይሊ’ዩ። ተመሃሮ 

ፍልጠት ሰኒቖም ካብ ሓደ መሳልል ናብ 
ካልእ እንክሰጋገሩ፡ እቲ ዝረግጽዎ ባይታ 
ብመምህር’ዩ ዝምሰል። እዚ ስለ ዝዀነ፡ 
ብዙሓት ኣብ ዝበረኸ ደረጃ ንኽበጽሑ፡ 
መምህር ቀንድን ቀላስን እዩ። ብቕዓት 
ተመሃሮ ኣብ ቁጽሪ ንምዕባይ፡ ምሕያል 
መምህራን ወሳኒ እዩ። ስለ’ዚ፡ ብቐጻሊ 
ስልጠናታትን ኣስተምህሮን ብምውዳብ 
ብሉጻት መምህራን ክፈርዩ እንተ 
ኽኢሎም፡ ብእኡ መንጽር ተመሃሮ ኣብ 
ስነ-ቁጽሪ ዘማዕብልዎ ኣረኣእያ፡ ድሌትን 
ብቕዓትን ብምብራኽ፡ ብእኡ ኣቢሉ 
ድማ ውጽኢቶም ኣብቲ ዓውደ-ትምህርቲ 
ክዓቢ ይኽእል። መምህራን ብምስልጣንን 
ብምትብባዕን ዝጥለብ ዘሎ ለውጢ፡ ኣብ 
ሓጺር ዓመታት ክጭበጥ ይኽእል። ኣብቲ 
ኣጋጣሚ ንልዕሊ 40 ዓመታት ዓውደ-

ትምህርቲ ቁጽሪ ዝመሃሩ 21 ገዳይም 
መምህራን ምስክር ወረቐትን መዳልያን ካብ 
ጠቕላሊ ሓለቓ ስታፍ ሚኒስትሪ ምክልኻል 
ጀነራል ፊሊጶስ ወልደየውሃንስ ተቐቢሎም። 
እቶም መምህራን፡ ካብ ሽውዓተ ንኡሳን 
ዞባታት ጨንፈር ሚኒስትሪ ትምህርቲ ዞባ 
ማእከል ዝተዋጽኡ ኰይኖም፡ ኣብ መባእታ፡ 
ማእከላይን ካልኣይን ደረጃ ዝምህሩ እዮም። 
ብዘይካ’ዚ፡ ንኣገዳስነት ስነ-ቁጽሪ ዘጉልሑ 
መሰናድኦታት ብጕጅለ ባህሊ ፍዮሪናን 
ካልኦት ተመሃሮን ቀሪቦም።       
መምህር ምሕረት ተመልሶ ሓንቲ ካብ’ቶም 

ኣብቲ ዕለት ሽልማት ዝተዓደሉ መምህራን 
እያ። ንሳ ኣብ ዝተፈላለያ ኣብያተ-ትምህርቲ 
ንልዕሊ 45 ዓመታት ብሞያ መምህርና ከም 
ዘገልገለት ብምግላጽ፡ ንዝተወሰነ ውሑድ 
እዋናት እንተ ዘይኰይኑ፡ ዝበዝሐ ዓመታት 
ካብ ቀዳማይ ክሳብ ሻዱሻይ ክፍሊ፡ ስነ-
ቁጽሪ ትምህር ከም ዝነበረት ሓቢራ። እቲ 
ዓውደ-ትምህርቲ ሕልፊ ካልእ ትምህርታት 
ከም እትፈትዎን ከም ዝምስጣን ድማ 
ገሊጻ። ኣብዚ እዋን ዘሎ ስርዓት-ኣመሃህራ 
ምስ’ቲ ናይ ቅድሚ ሕጂ ብምንጽጻር 
ብዙሕ ፍልልይ ከም ዘለዎ ርእቶኣ ዝሃበት 
መምህር ምሕረት፡ ሎሚ ብዙሕ መሳለጥያ 
ምህሮ ብቐሊሉ ከም ዝርከብን ተመሃራይ 
ዘማእከለ ምዃኑን ከም ኣብነት ኣቕሪባ። 
ተመሃሮ ካብቲ ብዙሕ ንውሑድ ስለ ዝሕዙ 
ከምኡ’ውን፡ እቲ ዓይነት ትምህርቲ ከም ሓደ 
ብርቱዕ ወይ በዳሂ ስለ ዝመስሎም ብመንጽር 
ዝግበረሎም ጻዕርታት ዝረኽብዎ ውጽኢት 
ከም ዘይዛመድ ብምግላጽ፡ ኣብቲ ዝወሃብ 
ትምህርቲ ወለድን ኣብያተ-ትምህርቲን 
ብምውህሃድ ምስ ዝነጥፉ፡ እቲ ዝሕፈስ 
ውጽኢት ኣዕጋብን ኣተባባዕን ከም ዝኸውን 
ወሲኻ ሓቢራ። ቅድሚ ሕጂ ሽልማት 
“ምስጉን መምህር” ተቐቢላ ከም ዝነበረት 
ብምጥቃስ ድማ፡ በቲ ናይ’ቲ ዕለት ሽልማት 
ዝያዳ ከም ዝተሓጐሰት ከምኡ እውን፡ ኣብቲ 
ሞያ ዝነጥፉ ዘለዉ መንእሰያት መምህራን 
ሓላፍነቶም ከይዘንግዑ ብትግሃት ክሰርሑ 
ኣዘኻኺራ።

መምህር ሰመረ ሓጐስ  ብተመሳሳሊ 
ኣብቲ ዕለት ካብ ዝተሸለሙ መምህራን 
ሓደ እዩ። “ኣብ ክፍሊ፡ ተመሃራይ ዘማእከለ 
ኣገባብ ኣመሃህራ ስለ ዝኽተል፡ ከም 
ውጽኢቱ ተመሃሮት ነቲ ዓውደ-ትምህርቲ 
ብግቡእ ይከታተልዎ። ብተወሳኺ፡ እቲ ሜላ 
ኣመሃህራ ምስ ተመሃሮ ጽቡቕ ርክብን 
ናይ ምብህሃል መድረኽን ክህሉ ዝሕግዝ 
እዩ። ስነ-ቁጽሪ ኣካል ዕለታዊ ናብራና’ዩ። 
ምኽንያቱ፡ ኣብ ገዛና፡ ከባቢናን ቤት-
ትምህርቲን ኮታስ ኣብ ኩሉ ጒዕዞ፡ ቁጽሪ 

ምሳና ተሳንዩ እዩ ዝስጒም። ክንዲ ዝዀነ፡ 
ቁጽሪ ማእከል ኩሉ ዓውድታት ትምህርቲ’ዩ 
እንተ ተባህለ ምግናን ኣይኰነን። እዚ 
እናዀነ እቲ ሓቂ፡ ተመሃሮ ንቑጽሪ ገና 
ከይፈተንዎ ብማዕዶ ክፈርሕዎ ይረኣዩ። 

የግዳስ፡ እዚ ዓይነት ትምህርቲ ብዕምቈት 
ምስ ዝምርምርዎ፡ ካብ ካልኦት ዓይነታት 
ትምህርቲ እቲ ዝቐለለ ምዃኑ ክግንዘቡ 
እዮም። ቀደም መምህር ዘማእከለ ኣገባብ 
ኣመሃህራ ንኽተል ብምንባርና፡ መምህር ነቲ 
ኩሉ ጾር ባዕሉ’ዩ ዝስከሞ ነይሩ። ብኣንጻሩ፡ 
ቅድሚ ሓሙሽተ ዓመታት ዝተኣታተወ 
ተመሃራይ ዘማእከለ ኣመሃህራ ድማ፡ ‘ነቲ 
ትምህርቲ ተመሃራይ ይጀምሮ’ ዝብል 
መምርሒ ዝኽተል እዩ። ስለዚ፡ እቲ ዝወሃብ 
ትምህርቲ ከም ሰንሰለት ስለ ዝተሓሓዝ፡ 
ተመሃራይ ናብ ክፍሊ ክመጽእ እንከሎ 
ጥርሑ ዘይኰነ ሕቶን መልስን ሒዙ 
ይመጽእ። በዚ መሰረት፡ መምህር መሰረታዊ 
ፍልጠት ይቕልብ። ተመሃራይ ብወገኑ 
እናተለማመደን እናፈተሸን ኣተሓሳስባኡ 
ከም ዝሰፍሕ ይገብር። ኵሉ ሰብ ኣብ 
መወዳእታ ጒዕዞ ትምህርቱ ዝሕፈስ ፍረ 
ወይ ክእለት እንተሎ ናይ ምሕሳብ ብቕዓቱ 
እዩ። ስነ-ቁጽራዊ ኣተሓሳስባ ማለት - በቲ 
ዓውደ-ትምህርቲ ክትበሃሃል ምኽኣል፡ 
ምኽንያታዊ ግብረ-መልሲ ምቕራብ ከምኡ 
ድማ፡ በቲ ዓውዲ ምሕሳብ ዝብሉ ዓንድታት 
ብግቡእ ምምርማር የድሊ። ኣብ ቁጽሪ 
ዝረአ ዘሎ ትሑት ውጽኢት ንምምዕርራዩ፡ 
ንቕሓት ኵሉ ኣካል ዝጠልብ እዩ።” ክብል 
ይገልጽ።           
ጨንፈር ትምህርቲ ዞባ ማእከል ኣብ 

ሸውዓተ ንኡሳን ዞባታት ዝተወደበ እዩ። እቲ 
ጨንፈር ብሓሙሽተ ኣሃዱ ዝቘመ ኰይኑ፡ 
ነንሕድሕደን ዝመላልኣ ኣሃዱ መሰረታዊ 
ትምህርቲ፡ ኣሃዱ ምክትታል ኣብያተ-
ትምህርቲ 2ይ ደረጃ፡ ኣሃዱ ምምሕዳርን 
ፋይናንስን፡ ኣሃዱ ባህሊ ስፖርትን ጥዕናን 
ከምኡ ድማ፡ ኣሃዱ ስልጠና መጽናዕትን 
ስታቲስትክን ይሓቁፍ። ብተወሳኺ፡ ኣብ 
ዞባ ማእከል ናይ መባእታ ደረጃ ዝምህራ 
ኣብያተ-ትምህርቲ ሰለስተ መምሃሪ ቋንቋ 
ከም ዝጥቀማ፡ መብዛሕትአን ብቛንቋ ትግርኛ 
ኰይነን፡ ውሑዳት ኣብ ኣስመራ ብቛንቋ 
ዓረብ፡ ኣብ ምብራቓዊ ኣጻድፍ ዝርከባ 
ድማ ብትግረ ይምህራ። እቲ ብሓሙሽተ 
ሚያዝያ ዝጀመረ ዓውደ-ትርኢት ንኣርባዕተ 
መዓልታት ርሑው ኰይኑ ቀንዩ።

መምህር ምሕረት ተመልሶ

መምህር ሰመረ ሓጎስ

ኣቶ ጴጥሮስ ሃይለማርያም

መምህር በላይ ሃብተጋብር

ዑደት ማሕበር ጀማሂር ሳሕል ናብ  ከተማ ናቕፋ

ማሕበር ጀማሂር ሳሕል፡ ብኣጋጣሚ 
ብሩራዊ ኢዮቤል ምሕራር ናቕፋ ብ2002 
ኣብ ናቕፋ ካብ ዝምስረት ኣትሒዙ፡ ዓመታዊ 
ናብታ ትእምርቲ ጽንዓትን ርእሰ ከተማን 
ገድልና ዝኾነት ናቕፋ ዑደት ምግባር 
ኣየቋረጸን። ዕላማኡ  ድማ፡ ብጀማሂር 
ዝግበር ዝነበረ ቃልሲ ጽንዓት ንምዝኽኻርን 
ንሓድሽ ወለዶ ታሪኽ ንምውራስን እዩ። 
እዚ ዑደት’ዚ ወትሩ ምስ ኣጋጣሚ በዓል 
ዝኽሪ ምሕራር ናቕፋ ዝኻየድ’ኳ እንተኾነ፡ 
ሎሚ ዘበን ምስ ጾመ-ሮመዳን እቲ ጉዕዞ ናብ 
ወርሒ ሚያዝያ እዩ ተሰጋጊሩ። 
 ስለ ዝኾነ ከኣ ብዓርቢ 4 ሚያዝያ 

2025 ወጋሕታ ሰዓት 5፡30 ሓደ ጉጅለ 
ጋዜጠኛታት ካብ ፎርቶ ተበጊስና፣ ኣብታ 
ኣብ ኣፍደገ ምምሕዳር ዞባ ማእከል 
ዝተዳለወት ጻዕዳ ኣውቶቡስ ሚኒስትሪ 
ምክልኻል ተሳፊርና ድማ ምስ ኣባላት 
ማሕበር ጀማሂር ሳሕል፡ ናብ’ቲ ዓመታዊ 
ዘካይድዎ ዑደት ናብ ናቕፋ ብሓባር 
ተበጊስና።
 ገና ጸሓይ ካብ ሰፈራ ከይተቐልቀለት 

ከላ ንኣስመራ ንድሕረና ሓዲግና ናይ 
ሜዳ ደርፍታት ብፍላይ ንናቕፋን ሳሕልን 
ዘሞጉስን ዘዘኻኽርን ካልእ ደርፍታት 
ጽንዓትን ጅግንነትን እናስተማቐርና ሰዓት 9፡
30 ንግሆ ከረን በጺሕና። ኣብ ከረን ሓንሳብ 
ምስ ኣዕረፍና እቶም ኣብ ከረን ክጽበዩና 
ዝጸንሑ ኣባላት ጀማሂር ሳሕል  ምሳና 
ተሰቒሎም ጉዕዞ ናብ ኣፍዓበት ቀጺልና። 
ኣስታት 2 ኪሎሜተር ምስ ተጓዒዝና 
ኣብ’ታ  ኣብ 1970 ብጸላኢ ግፍዕታት 
ዝተፈጸመላ ዖና በጻሕና’ሞ፡ ብኣባል ጀማሂር 
ሙሴ ምስግና (ወዲ ዛህራ) ዝተዳለወ 
ሓበሬታ፡ ነቶም ምሳና ዝተጓዕዙ ወረስቲ 

ወለዶ መንእሰያት ደቂ ጀማሂር ብፍላይ፡ 
ንኹሉ ኣባል ድማ ብሓፈሻ፡ መግለጺ 
ብኣቦመንበር ማሕበር ጀማሂር ሳሕል ኣቶ 
ሃብተ ገብረማርያም ቀሪቡ። 
ኣብቲ መግለጺ ወተሃደራት ኢትዮጵያ 

ኣብ 1 ታሕሳስ 1970 ረፋድ ብዘስካሕክሕ 
ፍጻመ ኣስታት 750  ሰባት ካብ ዖና  
ከምዝቐተሉ ተሓቢሩ። እታ ንልዕሊ 9 
ዓድታት ህዝቢ ኣዕቊባ  ዝነበረት ዖና 
ብዝወረዳ መቕዘፍቲ ወተሃደራት ኢትዮጵያ 
ከምዝዓነወትን ወለዶታት ከምዝጸነቱን 
ተገልጸ።
   ብድሕሪ’ዚ ናብ ኣፍዓበት ጎዕዞ 

ኣብ ዝቐጸልናሉ፡ እቲ ቅድሚ ሕጂ 
ብፍላይ ኣብ ገለ ቦታታት ኣሸጋሪ ዝነበረ 
መገዲ ከረን - ኣፍዓበት ሎሚ ብኩባንያ 
ህንጻ ዓዲ ሃሎ እቲ መገዲ ተሓዲሱን 
ተመድሚዱን ስለዝጸንሓና፡ ደስ እናበለና 
ጉዕዞና ኣስተማቐርናዮ። ታሪኻዊ ድፋዓትን  
ዓበይቲ ግጥማትን ካብ ዝተኻየደሎም 
ቦታታት ጎንፈሎምን መስሓሊትን ሓሊፍና 
ድማ ሰዓት 12፡30 ኣፍዓበት ኣቲና። 
እቲ ቅድሚ ናጽነት እንትርፎ ስም ኣሰር 

ዘይነበሮ ዓድታት ሎሚ ናብ ዕሙር ሓውሲ 
ከተማታት ተቐዪሩ ርኢኻ ፍረ ናጽነት 
ምዃኑ ኣይትስሕቶን። ግዝግዛ፡ ቅላመት፡ 
ፈልከት . . . እናበልና፡ ባህርያዊ ኣቀማምጣ 
ናይቲ ከባቢ እናተዓዘብና ኢና ኣፍዓበት 
ዝኣተና። 
ድሕሪ ዕረፍቲ ኣብ ኣፍዓበት፡ ልክዕ ሰዓት 

1፡30 ናብቲ ቀንዲ ዕላማ ጉዕዞና ዝነበረ 
ናቕፋ ቀጺልና። ሰንሰለታዊ ጎቦታት ሳሕል 
ብየማነ ጸጋማን ተዓጂብና፡ እቲ ኣብ 1988 
ጸላኢ ብህዝባዊ ሰራዊት ሕቖኡ ዝተሰረበሉ 
ጎቦ ዓሾርም ሓሊፍና ንሩባ ሕዳይ ሰጊርና 

ምሸት ሰዓት 6፡00 ናብ ታሪኻዊትን ኣደ 
ጽንዓትን ዝኾነት ከተማ ናቕፋ በጺሕና።
   ድሕሪ ቁሩብ ዕረፍቲ ድማ ብቐጥታ 

ዓመታዊ ኣኼባ ማሕበር ጀማሂር ሳሕል 
ብወግዒ ተጀሚሩ። ኣብ ወግዓዊ መኽፈቲ 
እቲ ኣኼባ፡ ኣመሓዳሪ ንኡስ ዞባ ናቕፋ 
ኣቶ ያቆብ እድሪስ ንኹሎም ተሳተፍቲ 
‘እንቋዕ ብድሓን መጻእኩም’  ምስ በለ፡ 
ኣቦመንበር ማሕበር ጀማሂር ሳሕል ኣቶ 
ሃብተ ገብረማርያም ብወገኑ፡ ዓመታዊ 
ጸብጻብ ማሕበር ጀማሂር ሳሕልን  ህሉው 
ኩነታት ኣባላትን ጸብጻብ ሕሳባትን ብዝርዝር 
ኣቕሪበ። 
   ምክትል ኣደ መንበር ቦርድ ጀማሂር 

ሳሕል ወ/ሮ ሊያ ገብረኣብ እውን፡ ሌላን 
ኣመሰራርታን ማሕበር ጀማሂር ሳሕልን 
ንምቕጻል እቲ ማሕበር ዝተሓልፈ ጸገማትን 
ዝምልከት መብርሂ ኣቕሪባ።
ቀዳም 5 ሚያዝያ ሰዓት 6፡00 

ወጋሕታ፡ ኣባላት ማሕበር ጀማሂር በታ 
ዝተዳለወትሎም ኣውቶቡስ ተሳፊሮም፡ ካብ 
ናቕፋ ኣስታት 6 ኪሎሜተር ርሒቑ ናብ 
ዝስራሕ ዘሎ፡ ኣብቲ ንኡስ ዞባ ካብ ዝርከቡ 
ዲጋታት ዝዓበየ ዲጋ ጻብራ ንምዕዛብ ኣብቲ 
ቦታ በጺሖም። ኣዴታት ናቕፋ፡ ነቶም 
ኣጋይሽ “ናቕፋ ዓባይ ኢኺ ዓባይ፡ ናቕፋ 
ዓባይ ኢኺ ዓባይ!

 ‘ ሳሕል ዓባይ ኢኺ ዓባይ!  ብዓልቲ 
ጽንዓት፡ ብዓልቲ እምነት!! 
 እንሆ ረኺብኪ ሓበን ዎ ክብረት! “ 

እናደረፋ፡ ብኸበሮን ጣቕዒትን ኣሰንየን፡ 
ነቶም ኣጋይሽ ተቐበላኦም።   
 ኣብ’ቲ ኣጋጣሚ ኣመሓዳሪ ንኡስ ዞባ 

ናቕፋ ኣቶ ያቆብ እድሪስ፡ እቲ ብወጻኢታት 
መንግስቲ ዝስራሕ ዘሎ ዓብዩ ዲጋ ጻብራ 
ኣስታት 600 ሽሕ ክዩቢክ ማይ ክሕዝ ከም 
ዝኽእል፣ ምስ ተዛዘመ ድማ ኣብ ትሕቲኡ 
ንዝርከብ ጎላጉል ንምልማዕን ጽሩይ ዝስተ 
ማይ ህዝቢ ከተማ ናቕፋ ንምምላእን 
ዘገልግል ምዃኑ ኣብሪሁ። ኣብቲ ክዛዘም 
30 ሚእታዊት ጥራይ ተሪፉዎ ዘሎ ዲጋ፡ 
ነባሪ ናቕፋን ከባቢኡን ብጉልበቱ ዓብዪ 
ኣበርክቶ ይገብር ከምዘሎን ኣብ ዝመጽእ 
3 ኣዋርሕ ድማ ክዛዛም ትጽቢት ከምዘሎን 
ኣቶ ያቆብ ብተወሳኺ ሓቢሩ።
    ብድሕሪ’ዚ እቶም ካብ ኣስመራ፡ 

ከረን፡ ጊንዳዕ፡ ባጽዕ፡ ፎሮ፡ ማህሚመት፡ ሮራ 
ሓባብ፡ ቅሮራ ፡ ናቕፋን ዝመጽኡ ኣባላት 
ማሕበር ጀማሂር ሳሕል ካብ ዑደቶም ምስ 
ተመልሱ ኣብ እዋን ቃልሲ ዘሕለፍዎ 
ተዘክሮታትን ዋዛታትን ብብተራ ድሕሪ 
ምሕዳስ፡ ንመዘከርታን ሰነድን ዝኸውን 
ስእሊታት ተሳኢሎም። 
ኣብ መዛዘሚ እቲ ዓመታዊ ኣኼባ፡ 

ሚኒስተር ዕዮን ማሕበራዊ ድሕነትን ወይዘሮ 
ልኡል ገብረኣብ፡ ነቲ ዑደት ዝወደቡን 
ዘወሃሃዱን ከምኡ’ውን ነቶም ካብ ዝተፈላላየ 
ቦታታት ዝመጽኡ ኣባላት ጀማሂር ንስለ 
ተሳታፍነቶም ምስጋና ኣቕሪባ። እቲ ኣስታት 
120 ዝኾኑ ኣባላት ማሕበር ጀማሂር ሳሕል 
ዝተረኽብሉ ዓመታዊ ኣኼባ፡ ብናይ 
ምዝንጋዕ መደብ ተዛዚሙ። ተሳተፍቲ ነቲ 
ኣብ ታሪኻውን ልምዓታውን ክባቢታት 
ናቕፋ ዝገበሩዎ ዑደት ብዓወት ዛዚሞም 
ዕለት 6 ሚያዝያ ብዛሕልን ጠልን ናቕፋ 
ተሰንዮም ናብ መበገሲ ቦታኦም ተመሊሶም።

ግርማይ መንግስቱ

ክፍሊ ሬድዮ

ኣውቶቡስ ማሕበር ጀማሂር ሳሕል፡ ኣብ ኣፍዓበት

ስእሊ - ኣኽሊሉ ዘርእዝጊ

ኣብ እዋን ቅልውላው ምቁራጽ ረድኤት
ናህላ ቫልጂ

ኣወሃሃዲት ቤት ጽሕፈት ሕ.ሃ. ኣብ 
ኤርትራ

ትርጉም፦ ዳናይት ገብረሂወት - ትርጉም፦ ዳናይት ገብረሂወት - 
ኒውስሩምኒውስሩም

   ኤርትራ ከም ሃገር፡ ካብ ፈለማ 
ኣትሒዛ፡ ምስሳይ ናይ ደገ ሃገራት ይኹን 
ለገስቲ ውድባት ምስ ቀዳምነታት ሃገራዊ 
መደባታ ተሳንዩ ከምዝኸይድ እያ ክትገብር 
ጸኒሓ። ኣብ መደባትን ቀዳምነታትን 
ወሃብቲ ሓገዝ ኣብ ክንዲ ምምርኳስ፡ ናይ 
ልምዓት ኣጀንዳኣ ምሉእ ብምሉእ ባዕላ 
እያ እትቆጻጸሮ።
   ኣብዚ ሕጂ እዋን፡ ኣብ ምምዕባል 

ዝርከባ ሃገራት ከቢድ ናይ ምወላ ጸገም 
ኣጋጢሙወን ኣሎ። እዚ ቅልውላው’ዚ 
ዝመጸ፡ ሕቡራት መንግስታት ኣመሪካ 
እትልግሶ ዝነበረት ረድኤት ብሃንደበት ደው 
ከተብሎ ብምውሳና እዩ። ዝዓበየ መርኣያ 
ናይቲ ብደረጃ ዓለም ክርአ ዝጸንሐ 
ኣንፈት ምንቁልቋል ልምዓታዊ ሓገዛት 
ድማ ኮይኑ ኣሎ። ኣብዚ ውሁብ ኩነታት 
እምበኣር፡ ንሞዴል ረድኤት ብዓቢኡ፡ 
ንቅርጻዊ ጽግዕተኛነት ኣብ ረድኤት ድማ 
ብፍላይ፡ ክንሓስበሉ ግድን ኮይኑ ኣሎ። 
ንነዊሕ እዋን ኣብ ረድኤት ተመርኲሰን 
ክኸዳ ዝጸንሓ ሃገራት ፖሊሲታተን 
ዳግም ክሓስባሉ ተገዲደን ይርከባ። 
ነተን ብዝተፈላለየ ሰብኣዊ ቅልውላዋት 
ዝሽገራ ዘለዋ ሃገራት እሞ ከኣ፡ ምቁራጽ 
ረድኤት ሳዕቤኑ ፍጹም ኣዕናዊ ክኸውን 
እዩ። ኣብዚኣተን ኣህጉራዊ ምሕዝነትን 
ምውሳኽ ፋይናንሳዊ ደገፋትን ገና ኣገዳሲ 
እዩ። ንካልኦት ግን እዚ ህሞት’ዚ መደባት 
ልምዓቶም ዳግማይ ክኽልሱዎ ዕድል 
ፈጢሩሎም ኣሎ።
   ኤርትራ ብውሱን ጸጋታት ነብስኻ 

ምኽኣልን ምልማዕን ከምዝከኣል፡ ኣካታዒን 
ኣነቓቓሒን ዝኾነ እዋናዊ ምህሮ ዝቕሰማ 
ሃገር እያ። ንሽርክነት ሕቡራት ሃገራት 
ምስዛ ሃገር መሰረት ብምግባር፡ ነዚ እዋን’ዚ 
ዝቃዶ ካብ ሞዴል ኤርትራ ዝርከብ 
ሓሙሽተ ምህሮታት እንሆ፦

1. ወናኒ መደባት ልምዓትካ ምዃን1. ወናኒ መደባት ልምዓትካ ምዃን
   ኤርትራ ግዳማዊ ደገፋት ምስ ሃገራዊ 

ቀዳምነታታ ተሳንዩ ከምዝኸይድ እያ 
ትገብር። ልምዓታዊ ሽርክነት እንተላይ ደገፍ 
ውድብ ሕቡራት ሃገራት ብናይ መንግስቲ 
ሃገራዊ ስትራተጂ እዮም ዝምእዘኑ። ሱር 
መሰረት ናይቲ ምእዘና ፍልስፍና ነብስኻ 
ምኽኣል ኮይኑ፣ ንመደባት ብመንጽር 
ንነዊሕ ዝጠመተ ዘላቕነት  ዝግምግም 
እዩ። እዚ ድማ፡ እታ ሃገር ኣብ ክንዲ 
ብቀዳምነታት ናይ ለገስቲ እትምራሕ፡ 
ልምዓታዊ መደባታት ባዕላ ክትቆጻጸር 
ኣኽኢሉዋ እዩ።
   ኤርትራ ኣብ ተሓዳሲ ጸዓት፣ ህንጸት 

ዲጋታት፣ ምዕቃብ ሓመድ ዝገበረቶ ወፍሪ 
ካብ ጽግዕተኛነት ረድኤት ሓራ ገይሩዋ 
ኣሎ።
   ኣብዚ ንጹር ክኸውን ዘለዎ፡ ርእሰ-

ምርኰሳ ማለት ተነጽሎ ማለት ኣይኮነን። 
ኤርትራ ብዙሓት መሻርኽቲ ኣለዉዋ፣ 
እንተላይ ኢጣልያ፡ ቻይና፡ ዓባይ ብሪጣንያን 
ጃፓንን። ሕቡራት ሃገራት ድማ ምስዛ 
ሃገር ንነዊሕ እዋን ዝቐጸለ መደባት ሒዙ፡ 
ኣብ ጸሓያዊ ጸዓት፣ ትምህርቲ፣ ጥዕና፣ 
ውሕስነት መግቢ፣ ክሊማን ካልእን ብሓባር 
ይሰርሕ ኣሎ። እዚ ሽርክነት’ዚ ብመቓን 
ቀዳምነታት ልምዓት፡ ቅዲን መሪሕነትን 
መንግስቲ ኤርትራ ዝተቓነየ እዩ።

2. ውሽጥኻ ምጥማት፣ ዘቤታዊ ጸጋታት 2. ውሽጥኻ ምጥማት፣ ዘቤታዊ ጸጋታት 
ምጉልባትምጉልባት
   ኤርትራ ኣብ 2005 ንጥፈታት ትካል 

ረድኤት ኣመሪካ (USAID) ደው ምስ 
ኣበለቶ (Financial Times)፣ ብዙሓት 
ወገናት እዛ ሃገር ብዘይ ሓገዝ ወይ ረድኤት 
ብኸመይ ክትቅጽል ክብሉ ተሰሚዖም 
እዮም። ዳርጋ ድሕሪ ክልተ ዕቑድ ግን፡ 
ኤርትራ ኣብ ዘቤታዊ ጸጋታታ ተመርኲሳ፣ 
ናብ መሰረታዊ ጠለባት ብምትኳር፣ 
ማሕበራዊ ጽወናን (Social protection) 
ዘላቕነቱን ከተውሕስ ተራእያ። ኣብ ሕርሻ፣ 
ጥዕናን ተሓዳሲ ጸዓትን ዝሰርሓቶ ስራሕ 
ድማ ከም ሞዴል ክጥቀስ ዝኽእል እዩ።

3. ወፍሪ ኣብ ሰብኣዊ ጸጋ3. ወፍሪ ኣብ ሰብኣዊ ጸጋ
   ኤርትራ ንመሰረታዊ ማሕበራዊ 

ኣገልግሎታትን ውሕስነታትን ከም 
ትምህርቲን ኣገልግሎት ጥዕናን ውሕስነት 
መግብን ቀዳምነት እያ ሂባቶ። ኤርትራ 
ሓንቲ ካብተን ሸቶታት ልምዓት ሚለንዩም 
ኣብ ጥዕና ዝጨበጣ ውሑዳት ሃገራት 
እያ።
   ሓደ ኣብነት ካብቲ ዕዉት ሜላታታ 

ናብቲ ብቐሊሉ ክብጻሕ ዘይክኣል ከባቢ 
ዝቐንዐ ናይ ኣጋር ሓካይም ፕሮግራም 
እዩ። እዚ ተበግሶ’ዚ፡ ነቶም ብምኽንያት 
ራሕቅን ቅርጺ መሬትን ማሕበራዊ 
ኣገልግሎት ንምርካብ ዝጽገሙ ዓድታት፡ 
ካብቲ ኮም ስራሕተኛታት ጥዕና ብምቑጻርን 
ብምስልጣንን ኣገልግሎት ከምዝህቡ 
ምግባር ኮይኑ፡ እዚ ሜላ’ዚ ኣብ ምክትታል 
ጥዕና ህዝቢ ርሑቕ ገጠራት መሰረታዊ 
ለውጢ ዘምጽአ እዩ። ብዘይካ’ዚ ኤርትራ 
ጉዳይ መሰላት ደቀንስትዮን ማዕርነትን - 

ምስ ታሪኽ ሓርነታዊ ቃልሲ ተኣሳሲሩ 
- ልዑል ኣተኩሮ ዝገበረትሉ እዩ። በዚ 
ድማ፡ ፖሊሲታት እታ ሃገር ንምስፋሕ 
ትምህርቲን ቁጠባዊ ዕድላትን ኣንስትን 
ኣዋልድን ኣብ ግምት ዘእተወ እዩ።
   ሰፊሕ ጐስጓስን ሸፈነን ክታበት፡ 

ተላባዕቲ ሕማማት ንምቁጽጻር ዕድል 
ክፈጥር እንከሎ፡ ኮም ዝሰረቱ ጻዕርታት 
ምዕቃብ ማይን ሓመድን ድማ ንመደባት 
ውሕስነት መግቢ ኣደንፊዕዎ እዩ። እዚ 
ተበግሶታት’ዚ፡ ኣብ ሰብኣዊ ጸጋ ወፍሪ 
ምግባር ክሳብ ክንደይ ናብ ዘላቒ ልምዓት 
ከምዘምርሕ መርኣያ እዩ።  
4. ልምዓት ጻዕሪ-እኩባት ምግባር4. ልምዓት ጻዕሪ-እኩባት ምግባር
   ብተዛማዲ ውሑድ ህዝቢ ዘለዋ 

ኤርትራ፡ ህዝባ ብሓያል ባህሊ ዜግነታዊ 
ሓላፍነትን ሱታፌን ዝተዀስኰሰ እዩ። 
ንኣብነት፡ ንሕርሻን ንዝስተን ዝኸውን 
ማይ ንምኽዛን ዝዕመም ህንጸት ንኣሽቱ 
ዲጋታት ብኮም እዩ ዝምራሕን ዝትግበርን። 
እዚ ኣገባብ’ዚ፡ ስምዒት ዋንነት ዝፈጥር፡ 
ዘላቕነት ዘውሕስ፡ ወጻኢታት ዘውሕድ፡ 
ብኽነት ዘወግድ እዩ። ብዘይ ብልሽውና 
(The Guardian) ብመሻርኽቲ ልምዓት 
ዝወሃብ ነፍሲ ወከፍ ዶላር መዓላኡ ርሒብ 
ከምዝኸውን ዝገብር ድማ እዩ።

5. ነዊሕ ብምጥማት፣ ተጸማምነት 5. ነዊሕ ብምጥማት፣ ተጸማምነት 
ምጥራይምጥራይ
   ኤርትራ ነዊሕ ብምጥማት፡ ንዘላቕነትን 

ተጸማምነትን ቀዳምነት እያ እትሰርዖ። ወፍሪ 
ኣብ ጸሓያዊ ጸዓት፣ ምህናጽ ዲጋታት፣ 
ምዕቃብ ሓመድን ማይን ካብ ጽግዕተኛነት 
ረድኤትን ናይ ደገ እታውን ኣገላጊሉዋ 
እዩ። ሕቡራት ሃገራት ክሊማ ኣብ ግምት 

ዘእተወ ፕሮግራም ብምውጻእ፡ ሓረስቶት 
ደርቂ ዝጻወር ኣገባባት ክርዕሙ ይደጋገፍ 
ኣሎ። ፋይናንሳዊ ማሕነቖታት ንግሎባዊ 
ልምዓታዊ ጻዕርታት ብድሆ ኮይኑሉ ኣብ 
ዘሎ  እዋን፣ ኣብ መዳይ ምርዓም ክሊማ፡ 
ዘላቒ ሕርሻዊ ልምዓት ከምኡ’ውን ሓርነት 
ጸዓት ኣበርቲዕካ ምስራሕ ኣዝዩ ኣገዳሲ 
ኮይኑ ኣሎ።
መጠቓለሊ ሓሳብመጠቓለሊ ሓሳብ
   ዓለማዊ መልክዓት ምትሕግጋዝ 

ይቀያየር እዩ ዘሎ። ብዙሓት መንግስታት 
ድማ፡ ነቲ እናተሸምረረ ዝኸይድ ልግሲን 
ምወላን ንምርዓሙ ይቃለሱ ኣለዉ። 
ተመኩሮ ኤርትራ፡ ልምዓት ሱር መሰረቱ 
ዘቤታዊ ምዃኑ ዝእምት እዩ። ግዳማዊ 
ሓገዝ ለውጥን ዘላቕነት ልምዓትን ኣብ 
ምርግጋጽ ብመጠኑ ክሕግዝ ዝኽእል እኳ 
እንተኾነ፡ ኮማዊ መሪሕነትን ሃገራዊ ስርዓትን 
ናይ ገዛእ ርእሱ መገዲ ከምዝቕይስ ምግባር 
ወሳኒ እዩ። 
    እዚ ክበሃል ከሎ ናይ ኤርትራ 

ሞዴል ርእስኻ ምኽኣል፡ ጸገማት ዘይብሉ 
ጥጡሕ መገዲ እዩ ማለት ኣይኮነን። 
ናቱ ብድሆታት ኣለዎ። ኣብ ብዙሕ 
መዳይ ንግዜኡ ሕጽረታትን ጸገማትን 
ከጋጥም ይኽእል’ዩ። ወፍሪ ብምስሓብ፡ 
ሰፊሕ ዕድላት ሽቕለት ኣብ ምፍጣርን 
ብሕታዊ ክፋል ኣብ ምምዕባልን ቅልጡፍ 
ከይከውን ይኽእል። በዚ ምኽንያት ክንዮ 
ህልው ብድሆታት፡ ናብቲ ዝዓበየ ዕላማ 
ኣርሒቕካ ምጥማትን ናብኡ ንምብጻሕ 
ልዑል ምጽማምን ይሓትት። እዚ ኮይኑ 
ግን፡ ኤርትራ ዝተኸተለቶ ፍልስፍና 
ርእስኻ ምኽኣል ሃገራት ብዘይ ረድኤት 
ብኸመይ ነብሰን ክኢለን ጸኒዐን ደው 
ክብላን ክግስጋሳን ይኽእላ ዝብል ዓቢ ሕቶ 
ዘለዓዕል ፍሉይ ተመኩሮ ኮይኑ ኣሎ።

ሃገራት ካብ ኤርትራ ክቐስምኦ ዝኽእላ ሓሙሽተ ምህሮታት

ዝኽሪ ሚያዝያ
ስልጡን ህዝቢ - ሕማቕ ዕጫ

 ከምቲ ኣብ ዝሓለፈ ክፋል ናይዚ ጽሑፍ’ዚ 
ዝተገልጸ፡ ኣመራርሓ ናይቲ ብረታዊ ቃልሲ 
ዝጀመረ ውድብ ተጋድሎ ሓርነት ኤርትራ 
(ተ.ሓ.ኤ.)፡ ንሃገራዊ ምትእኽኻብን ምሕያል 
ሓርነታዊ ቃልሲን ዝሕግዝ ኣይነበረን። እዚ 
ይኹን’ምበር ናይ ህዝቢ ኤርትራ ባህጊ 
ንናጽነትን ናይ ቃልሲ መንፈስን፡ ምዕቡል 
መሪሕነት ብምስኣኑ ኣይተዓግተን። ዋሕዚ 
ኤርትራውያን መንእሰያት ካብ ውሽጢ 
ሃገርን ወጻኢን ናብ ሜዳ ብረታዊ ቃልሲ 
እናበዝሐ፡ ብኡ መጠን፡ ተ.ሓ.ኤ. ምስ 
ኩሉ ድሕረቱን ድኻማቱን ከም ውድብ 
እናዓበየ ከደ። ቁጽሪ ተጋደልቲ እናበዝሐ 
ብዝኸደ፡ መሪሕነት ተ.ሓ.ኤ. ኣብ ክንዲ 
ሓደ ጥሙርን ሓያልን ሃገራዊ ሰራዊት 
ዝፈጥር፡ ነቲ ዝነበረ ተጋዳላይ፡ ብቐቢላዊን 
ኣውራጃውን ረቛሒታት ከፋፊሉ 
ብሓሙሽተ ክፍልታት ከምዝቐውም ገበረ። 

   እዚ ምክፍፋል’ዚ፡ ነቲ ዝጸንሐ ትሕተ-
ሃገራዊ ኣተሓሳስባታት ዝያዳ ከምዝዓሙቚ 
ኣብ ርእሲ ምግባሩ፡ ነቲ ሓርነታዊ ኲናት 
ኣብ ጥርናፈ ዘይብሉ ንኣሽቱን ዝተነጻጸለን 
ስርሒታት ተሓጺሩ ከምዝተርፍ ገበሮ። ካብ 
1961 ክሳብ 1968 ኣብ ዝነበረ ዓመታት 
ከኣ፡ ላዕለዋይ መሪሕነት ተ.ሓ.ኤ. ንጹር 
ሃገራዊ ፕሮግራም ከይሓዘ፡ ኣድማዒ 
ፖለቲካዊን ምምሕዳራዊን ቅርጺ ከየቘመ፡ 
ፋይናንስያዊን ንዋታዊን ዓቕሚ ዝቈጻጸር 
ጥዑይ ኣገባባት ከየተኣታተወ፡ ንጸጋታት 
ናይቲ ውድብ ኣብ ናይ ገዛእ ርእሱ 
ጸቢብ ፖለቲካዊ ጸወታታት የውዕሎ ነበረ። 
እዚ ኩነታት’ዚ፡ ነቲ ቃልሲ ኣብ ርእሲ 
ምድኻሙ፡ ስርዓት ሃይለስላሰ ንድኻም 
ናይቲ ሰውራ መዝሚዙ፡ ኣብ ርሑቕ 
ገጠራት ኤርትራ፡ ብፍላይ ኣብ ዓመተ 
1967፡ ኣብ ልዕሊ ሰላማዊ ህዝቢ ኤርትራ 
ዘይተኣደነ ግፍዒታትን ጃምላዊ ህልቂትን 
ክፍጽም ኣኽኣሎ። ብሰንኪ’ዚ ግፍዒታት’ዚ 
ድማ ካብ ምዕራባዊ መታሕት ኤርትራ 

ዓሰርተታት ኣሽሓት ህዝቢ ንሱዳን ተሰደ። 

   ኣብ ከምዚ ዓይነት ኩነታት፡ ድኻም 
ናይቲ ሰውራ ዘይተዋሕጠሎም፡ መንእሰያት 
ተጋደልቲ፡ ንኣመራርሓ ተ.ሓ.ኤ. ክብድህዎ 
ጀመሩ። ንጸቢብ ትሕተ-ሃገራዊ ምምቕቓል 
ነጺጎም ድማ፡ ስምረት ናይ ኩለን ክፍልታት 
ናይቲ ውድብ ጠለቡ። በዚ ድርኺት’ዚ፡ 
ኣብ 1968 ነቲ ዝነበረ ድኽመታት 
ንምፍዋስ ዝዕላማኡ ጉባኤ፡ ኣብ ኣዶብሓ 
ተኻየደ። ጉባኤ-ኣዶብሓ፡ ኣብ ሓሙሽተ 
ክፍልታት ተመቓቒሉ ዝነበረ ሰራዊት 
ክሰምር፣ ዝጸንሐ ድኽመታት ንምእራም 
ጭብጢታት እትእክብ መርማሪት ሽማግለ 
ክትቀውም፣ ኣብ ውሽጢ ሓደ ዓመት 
ግዜ ጉባኤ ክግበር፣ ካብቶም ዝጸንሑ 
መራሕቲን ሓደስቲን ዝተዋጽአ ጠቕላሊ 
መሪሕነት ክቐውም፣ ዝብልን ካልእ ኣገዳሲ 
ውሳነታትን ኣሕለፈ። እዚ ንተ.ሓ.ኤ. ናብ 
ሃገራዊ ደሞክራሲያዊ ውድብ ንምቕያር 
ዝዓለመ ፖለቲካዊ ምዕባለ ግን፡ ብላዕለዋይ 
ባይቶ ተ.ሓ.ኤ. ተቐባልነት ኣይረኸበን። በዚ 
ድማ፡ ኣባላት ላዕለዋይ ባይቶን ሰዓብቶምን፡ 
ብዙሓት ተጋደልቲ ክኣስሩን ክቕንጽሉን 
ጀመሩ። እዚ ብቐንዱ ኣብ ልዕሊ’ቶም 
ንምእራም ዝተንቀሳቐሱ ባእታታት ዝቐንዐ 
ሃድንን ቅንጸላን፡ ናይ ብዙሓት ተጋደልቲ 
ህዳማ ኣኸተለ። ገለ ተጋደልቲ ካብ ሜዳ 
ኤርትራ ናብ ጎረባብቲ ሃገራት ክሃድሙ 
ከለዉ፡ ገሊኦም ድማ ካብቲ ውድብ 
ተነጺሎም ኣብ በረኻታት ኤርትራ ክሕብኡ 
ጀመሩ። እዚ ላዕለዋይ ባይቶ ተ.ሓ.ኤ. 
ዝወሰዶ ናይ ቅንጸላ ስጉምቲ ድማ እዩ፡ ኣብ 
1970 ካልኣይ ውድብ ናይ ምምስራት 
ውጽኢት ኣኸቲሉ፥ ንህዝባዊ ሓይልታት 

ሓርነት ኤርትራ ዝወለደ።

 ህዝባዊ ሓይልታት ሓርነት ኤርትራ፡ 
ካብ ቅንጸላን ሃድንን መሪሕነት 
ተ.ሓ.ኤ. ኣምሊጦም ካብ ሜዳ ኤርትራ 
ብዝወጹ፡ ከምኡ’ውን ኣብ ሜዳ ኤርትራ 
ብዝተሓብኡ ሰለስተ ጉጅለታት ተጋደልቲ፡ 
ማለት ቀዳማይን ካልኣይን ወገን ህዝባዊ 
ሓይልታትን ዑበልን እዩ ቈይሙ። መሪሕነት 
ተ.ሓ.ኤ.፡ ነዞም ሓድሽ ውድብ ንምምስራት 
ዝተንቀሳቐሱ ተጋደልቲ ንምህዳን ኣብ 
ሜዳ ኤርትራ ሰፊሕ ዳህሳስ ክገብር ምስ 
ጀመረ ድማ፡ ንዓመታት ዝቐጸለ ኲናት 
ሓድሕድ ተወልዐ። ኢትዮጵያ እውን 
እንተኾነ፡ ቀንዲ ኣተኩሮኣ ናብ ምጭፍላቕ 
እዚ ሓድሽ ውድብ ኣቕንዓቶ። በዚ ድማ፡ 
ህዝባዊ ሓይልታት፡ ብሰራዊት ኢትዮጵያን 
ተ.ሓ.ኤ.ን እናተሃድነ፡ ብውሽጢ’ውን 
እንተኾነ ንሓድነቱ ዝፈታተን ብድሆታት 
ብምስጋር፡ ህላወኡ ከረጋግጽ ብኣዝዩ 
መሪርን ጽንኩርን ግዜ ክሓልፍ ተገደደ። 

   እዚ ከቢድ ፈተነ’ዚ፡ ኣብ መንጎ ተጋደልቲ 
ህዝባዊ ሓይልታት ተሪር ሓድነትን 
ዘይጸዓድ ናይ ቃልሲ ወኒን ክፈጥር ክኣለ። 
እዞም ንኹሉ ተጻብኦታትን ከበባታትን 
ፈንጢሶም ብምውጻእ ካብ ምጽናት ዝሰረሩ 
ውሑዳትን ተባዓትን ሃገራውያን፡ ኣብ 
መወዳእታ እቲ ዝሓየለ ሃገራዊ ውድብ 
ፈጢሮም፡ ኣብ ልዕሊ ሰራዊት መግዛእቲ 
ኢትዮጵያ ብዙሕ ዓወታት ክጐናጸፉ 
ጀመሩ። ከም ውጽኢት ናይቲ ህዝባዊ 
ሓይልታት ኣብ ልዕሊ መግዛእታዊ ሰራዊት 
ኢትዮጵያ ከውርዶ ዝጀመረ ገዚፍ ክሳራ 
ድማ፡ ኣብ ሰራዊት ኢትዮጵያ፡ ንስርዓት 

ሃጸይ ሃይለስላሰ ዝቃወም ናዕቢ ተላዕለ። እቲ 
ናይ ሰራዊት ናዕቢ፡ ኣብ ማእከል ኢትዮጵያ 
ሓያል ተቓውሞን ኣድማን ሲቪል 
ሰራሕተኛታትን ተማሃሮን ተደሪብዎ፡ ኣብ 

1974 ውድቀት ስርዓት ሃይለስላሰ ኣኸተለ። 
    ብዓወታት ሰውራን ውድቀት ስርዓት 

ሃይለስላሰን ፍናኑ ዝበረኸ ህዝቢ ኤርትራ፡ 
ኣብ 1975 ንኲናት ሓድሕድ ኣትሪሩ 
ብምቅዋም፡ ስምረት ናይ ሃገራውያን 
ሓይልታት ጠለበ። መሪሕነት ተ.ሓ.ኤ.፡ 
ንህዝባዊ ሓይልታት ብወተሃደራዊ 
ሓይሊ ክድምስስ ፈቲኑ ምዃን ምስ 
ኣበዮ፡ ናብ ዘተን ርክባትን ክኣቱ ተደረኸ። 
የግዳስ ሽዑ’ውን እንተኾነ ኣብ ዕቱብ 

ልዝብ ኣይኣተወን። ብውሽጡ ድጉል 
ናይ ቅንጸላ ምርጫ ሒዙ፡ ኣብ ውሽጢ 
ህዝባዊ ሓይልታት፡ ብሃይማኖታዊን ካልእ 
ትሕተ-ሃገራዊ ጎስጓሳትን ምክፍፋል 
ንምፍጣር እናጸዓረ፡ ምቹእ ዕድል መሲሉ 
ኣብ ዝተራእዮ ውግእ እናወልዐ ቀጸለ። 
ኣብቲ ዝካየድ ዝነበረ ዘተ ድማ፡ ነቲ 
ብህዝባዊ ሓይልታት ዝቐርብ ዝነበረ 
ናይ ስሙር ግንባር ሓሳብ እናተቓወመ፡ 
ቅልጡፍ ስምረት ብምጥላብ ንህ.ሓ. ኣብ 
ውሽጡ ውሒጡ ከሕቅቕ ጻዕርታቱ 
የካይድ ነበረ። ኩሉ’ዚ መገዲታት’ዚ ግን 
ኣይሰለጠን። 

   ምስ ውድቀት ስርዓት ሃይለስላሰን 
ምሕያል ሰውራ ኤርትራን ካብ 1975 
ጀሚሮም ብዙሓት መንእሰያት ንሜዳ 
ናብ ክልቲአን ውድባት ክውሕዙ 
ጀመሩ። ጸኒሑ ግን እቲ ዋሕዚ ብቐንዱ 
ናብ ህዝባዊ ሓይልታት ዛዘወ። በዚ ድማ 
ህዝባዊ ሓይልታት ኣብ 1975 ካብ ደረጃ 
ሓይልታት ሰጊሩ ብደረጃ ቦጦሎንታት 
ተወደበ። ወተሃደራዊ ምንቅስቓሳቱ 
ብምጥንኻር ድማ፡ መጥቃዕቲታቱ 
ኣንጻር ሰራዊት መግዛእቲ ኢትዮጵያ 
ኣጠናኸሮ። ተ.ሓ.ኤ. እውን ኣብዚ 
መድረኽ’ዚ ንህዝባዊ ሓይልታት ናይ 
ምቕንጻል ድሌቱ ብመጠኑ ማህሚኑ፡ 

ኣንጻር ሰራዊት ኢትዮጵያ ንኣሽቱ 
ስርሒታት ከካይድ ጀመረ። በዚ ድማ፡ 
ዳርጋ ኩሉ ገጠራት ኤርትራ ኣብ ትሕቲ 
ቁጽጽር ሰውራ (ክልቲአን ውድባት) 
ኣትዩ፡ ሰራዊት መግዛእቲ ኢትዮጵያ ኣብ 
ከተማታት ጥራይ ተሓጽረ።

   ኣብ ጥሪ 1977 ህዝባዊ ሓይልታት 
ሓርነት ኤርትራ ቀዳማይ ጉባኤኡ 
ብምክያድ፡ ስሙ ናብ “ህዝባዊ ግንባር 
ሓርነት ኤርትራ” ለወጦ። “ሰብን 
መሬትን በብቕሩብ ሓራ ምውጻእ” 
ዝብል ታሪኻዊ ውሳነ ብምውሳድ ከኣ፡ 
ኣወዳድባ ሰራዊቱ ናብ ደረጃ ብርጌዳት 
ኣሰጋገሮ። “ንጸላኢ ብብረቱ ብጥይቱ!” 
ዝብል ጭርሖ እናቃልሐ ድማ፡ 
ንሰራዊት መግዛእቲ ኢትዮጵያ ብሓያል 
መጥቃዕትታት ክሰሃሎ ጀመረ። ጎኒ ጎኒ’ዚ፡ 
“ሓፋሽ ይንቃሕ! ይወደብ! ይተዓጠቕ!” 
ኣብ ትሕቲ ዝብል መርሓ፡ ኣብ ሓራ 
ዘውጽኦ ቦታታት፡ ህዝቢ ናይ ምንቃሕን 
ናይ ምውዳብን፡ ዝተፈላለዩ ህዝባውያን 
ማሕበራትን ባይቶታትን ናይ ምቛም 
ሰፊሕ ፖለቲካዊ ስርሓት ኣካየደ። ልዑል 
ህዝባዊ ደገፍ ድማ ተጐናጸፈ። በዚ 
ምዕባለታት’ዚ ዝተሰናበደ ስርዓት ደርግ፡ 
በቲ ሓደ ሸነኽ፡ ንጉዳይ ኤርትራ ብሰላም 
ክፈትሖ፡ ‘ርእሰ ምምሕዳር ኤርትራ’ 
(ራስ ገዝ) ከምዝቕበል መጸዋዕታ 
እናቕረበ፡ በቲ ካልእ ሸነኽ ድማ፡ ኣብ 
ከተማታት፡ ምስ ሰውራ ትደጋገፉ 
ኢኹም ብዝብል ኣንጻር ሰላማውያን 
ሰባት ሰፊሕ ናይ ቅንጸላን ቅትለትን 
ማእሰርቲን ስጉምቲታት እናወሰደ፡ 
ንዓድታት ኤርትራ ብነፈርቲ ናይ 
ምድብዳብን ምቅጻልን ቀቢጸ ተስፋዊ 
ስጉምታት ክወስድ ተራእየ። 

   ኣብ ጥሪ 1977 ሰራዊት ህዝባዊ 
ግንባር፡ ኣብ ጫፍ ሰሜናዊ ሳሕል 
ንእትርከብ ሓውሲ ከተማ ቅሮራ 
ተቘጻጸራ። ኣብ መጋቢት ናይቲ 
ዓመት’ቲ ድማ፡ ድሕሪ ናይ 6 ወርሒ 
ከበባ ንርእሰ ከተማ ኣውራጃ ሳሕል ናቕፋ 
ሓራ ኣውጽኣ። ኣስዒቡ ንከተማታት 
ኣፍዓበት፡ ከረን፡ ሰገነይቲ፡ ደቀምሓረ፡ 
ጊንዳዕ፡ ደንጎሎን ፍርቂ ወደብ ምጽዋዕን 
ኣብ ትሕቲ ቁጽጽሩ ኣእተወን። ተ.ሓ.ኤ. 
ብወገኑ፡ ንከተማታት ተሰነይ፡ ኣቑርደት፡ 
መንደፈራን ዓዲ ዃላን ተቘጻጸረ። 
ሰራዊት ኢትዮጵያ፡ ኣብ ኣስመራ፡ 
ዓዲቐይሕ፡ ባረንቱን ዓሰብን ተኸቢቡ 
ተረፈ። ዓወታት ሰውራን ግፍዒታት 
ስርዓት ደርግን ተደማሚሩ ድማ፡ 
መንእሰያት ኤርትራ ብብዝሒ ንሜዳ 
እናወሓዙ ነቲ ቃልሲ ኣደልደልዎ። 
ናጽነት ኤርትራ ዝተቓረበ መሰለ። 
እዚ ከምዚ ኢሉ እንከሎ፡ ኣብ ውሽጢ 
ተ.ሓ.ኤ. ንሃገራዊ ስምረትን ሓድነትን 
ዝጠልብ ጸቕጢ እናሓየለ ስለዝመጸ፡ 
ኣብ ኣጋ መወዳእታ 1977 ክልቲአን 
ውድባት ኣብ ዝተፈላለየ መዳያት ቃልሲ 
ተወሃሂደን ክሰርሓ ምርድዳእ ዝበጽሓሉ፡ 
ስምምዕ 20 ጥቅምቲ ተኸተመ።

                     ይቕጽል. . .                     ይቕጽል. . .

(3ይ ክፋል)

ኣሴር ሰለሙንኣሴር ሰለሙን

ምዕባለታት ሰውራ ድሕሪ ምውላድ ህ.ሓ.

  
 ህዝቢ ኤርትራ፡ ናብቲ ኣብ ሚያዝያ 

1993 ዝተኻየደ ልኡላውነቱ ብዕሊ 
ዘረጋገጸሉ ህዝባዊ ረፈረንዱም ንምብጻሕ፡ 
ዝሓለፎ መሪር ታሪኽ ብሓጺሩ ንምዝኽኻ፡
ር ኣብ ዝሓለፈ ክፋል ናይዚ ጽሑፍ’ዚ፡ 
ኣመጻጽኣ ሃገርን ሃገራውነትን ኤርትራ፡ 
ብዝብል ኣርእስቲ ጀሚርና፡ ኤርትራ 
ከም ኩለን ሃገራት ኣፍሪቃ ብመግዛእቲ 
ድሕሪ ምቛማ፡ ህዝቢ ኤርትራ ኣብ 
እዋን መግዛእቲ ኢጣልያን ብሪጣንያን 
ዘሕለፎ ታሪኽ፣ መግዛእቲ ህንጸት ሃገረ 
ኤርትራን ኤርትራዊ ሃገራዊ ስምዒትን 
ኣብ ምፍጣርን ምዕኳዅን ዝተጻወቶ ግደ 
ብምርኣይ፣ ኣብ እዋን ፈደረሽንን ጐበጣን 
ከምኡ’ውን ፈለማ መድረኽ ብረታዊ 
ቃልስን ዝነበረ ምዕባለታት ኣንቢብና። 
መቐጸልታኡ ይስዕብ፦

ኣብ ከተማ ኣስመራ ምም/ን/ዞ/ገጀረት ዚፕ ኮድ 1A755 ጎደና ዳካናሞ ፕሎት 117 
ፓርሰል D1 ዝርከብ ኣብ ሚ/ሪ መሬት ማይን ኣከባብን ብመለለዪ ቁጽሪ ንብረት 
1BRASM004961/0 ናይ ዕለት 11/10/2018 ብስም ኣቶ ዮሃንስ ደባስ ዘወልዲ 
ተመዝጊቡ ዋንነቱ ዝተረጋገጸ ዘይንቀሳቐስ ንብረት ገዛ፡ ካብ ሓወይ ብውህብቶ 
ዝተዋህበኒ ስለ ዝኾነ’ሞ ናብ ስመይ ከመሓላልፎ ስለ ዝደለኹ፣ ዝቃወም እንተሎ፡ 
ኣብ ውሽጢ 30 መዓልቲ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ 
መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ 
ናብ ቤት ጽሕፈት ኖታሪ፡ ቤ/ጽ/ሃ/ካዳስተርን የቕርብ። እንተዘየለ ግን ናብ ስመይ 
ከመሓላልፎ ምዃነይ እሕብር። 

ወ/ሮ እፍጠረላ ደባስ ዘወልዲ 
ወኪል ተመስገን ትኩእ

ኣነ ዓዳጊት መንሱራ ዓብደላ ዓሊ ዝተበሃልኩ፡ ምስ ሸያጢት ወ/ሮ ሓሊማ ሓሰን 
ዑመር ኣብ መንጎና ብዝገበርናዮ መተኣማመኒ ሰነድ መሸጣ፡ ነቲ ኣብ ዞባ ዓንሰባ፡ 
ን/ዞባ ከረን ከባቢ 06 ዞን 2፡ ዚፕ ኮድ 6k-1323፤ ብሎት/ብሎክ 23፤ ፓርሰል J፡ 
ብመለለይ ቁ.ንብረት 6BRKRN001073 ዝተመዝገበ ገዛ፡ ስፍሓቱ 160.00 ት/ሜ 
ዝኾነ ዘይንቀሳቐስ ንብረት (ገዛ) ዝገዛእክዎ፡ ብዕድጊ ናብ ስመይ ከመሓላልፍ ስለ 
ዝደለኹ፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት 
ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ 
ናይ መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) 
ሒዙ፡ ናብ ቤት ጽሕፈት ፓብሊክ ኖታሪን ቤት ጽሕፈት ካዳስተርን ዞባ ዓንሰባ 
ከረን ይቕረብ። ተቓውሞ እንተዘይቀሪቡ ግን ኦርጅናል ሰነዳተይ ኣቕሪበ ጉዳየይ 
ክፍጽም ምዃነይ እሕብር። 

መንሱራ ዓብደላ ዓሊ

ኣብ ዞባ ዓንሰባ፡ ን/ዞባ ከረን ከባቢ 01፡ ዞን03 ጐደና 302-1፡ ዚፕ ኮድ 6k-1374፤ 
ፕሎት 15፤ ፓርሰል pop15፡ ብመለለይ ቁ.ንብረት 6BRKRN000509/1 
ዝተመዝገበ፡ ኣብ ልዕሊኡ 1 ክፍሊ ገዛ ዝኾነ፡ ዘይንቀሳቐስ ንብረት (ገዛ) ብስም 
ኣሕመድ ጣሃ ኣሓመድ ዝተመዝገበ፡ ብወቅፍ ዝተወሃበና፡ ናብ ስምና ከነመሓላልፍ 
ስለ ዝደለና፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ 
ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዞ መሰረት ካብ ዝምልከቶ 
ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ 
እንተኾይኑ) ሒዙ፡ ናብ ቤት ጽሕፈት ፓብሊክ ኖታሪን ቤት ጽሕፈት ካዳስተርን 
ዞባ ዓንሰባ ከረን ይቕረብ። ተቓውሞ እንተዘይቀሪቡ ግን ኦርጅናል ሰነዳትና 
ኣቕሪብና ጉዳይና ክንፍጽም ምዃንና ንሕብር። 

ጉባኤ ኣውቃፍ ከተማ ከረን

ኣነ ዮርዳኖስ ተስፋዝጊ ጐይትኦም +4 ዝተበሃልኩ፡ ኣብ ዞባ ማእከል ምም/ን/ዞባ ማይ-
ተመናይ ከባቢ ዚፕ-ኮድ 1A158 ፕሎት 31 ቁ.ፓርሰል ዞን 00035503 ፓርሰል 
J ጐደና 158-9 ቁጽሪ ገዛ 93 ዝርከብ፡ ኣብ ሚኒስትሪ መሬትን ማይን ኣከባብን 
ቤ/ጽ ካዳስተር ብመለለይ ቁጽሪ ንብረት 1፡004873 ብስም ወላዲና ነፍ.ተስፋዝጊ 
ጐይትኦም ተወልደመድህን ተመዝጊቡ ዋንነቱ እተረጋገጸ ዘይንቀሳቐስ ንብረት ገዛ፡ 
ብውርሲ ዝረኸብናዮ፡ ስም ዋንነት ናብ ስም ወረስቲ ከነመሓላልፎ ስለ ዝደለና፣ 
ዝቃወም እንተሎ፡ እዚ ምልክታ እዚ ኣብ ጋዜጣ ካብ ዝወጸሉ ጀሚሩ ኣብ ውሽጢ 
ሓደ ወርሒ፡ ካብ ዝምልከቶ ቤት ፍርዲ መአገዲ ናብ ቤት ጽሕፈት ፓብሊክ 
ኖታሪን ቤ/ጽ ካዳስተርን የቕርብ። 

ዮርዳኖስ ተስፋዝጊ ጐይትኦም +4

ኣመልካቲ ኣብ ኣስመራ ንኡስ ዞባ ዕዳጋ ሓሙስ ጎደና ሞጎሎ ASP 00025545 
ASD 00023020 ስፍሓት መሬት 67.76 ት/ሜ ብዝሒ ክፍሊ ቀንዲ 3 
ተሓጋገዝቲ 2 ብስምና ኣልማዝ ዮሃንስ ዑቕባዝጊ +1 ኣብ ቤ/ጽ ካዳስተር ብቑጽሪ 
መዝገብ 1፡003757/1 ዝተመዝገበ፡ ንኣኽሊሉ ገብረስላሰን ንዮርሳለም ሃይሉን ስለ 
ዝሸጥናሎም’ሞ ናብ ስም ዓደግቲ ከነማሓላልፎ ስለ ዝደለና፣ ዝቃወም እንተሎ፡ 
ካብ ዝምልከቶ ቤት ፍርዲ ሕጊ ብዝእዝዞ መሰረት መአገዲ ወይ ናይ መወዳእታ 
(ይግባይ ተባሂሉሉ እንተኾይኑ) ውሳነ ሒዙ ኣብ ቤት ጽሕፈት ነታዮ ኣብ ውሽጢ 
30 መዓልቲ ይቕረብ።

ኣልማዝ ዮሃንስ

ንሕና ደቂ ህንጻ ካሕሳይን ሃብታይ ካሕሳይን፡ ካብቶም 14 ወረስቲ፡ ንኣቦሓጎና 
ካሕሳይ ወልደጋብርን ንወለድና ነ/ሄር ህንጻ ካሕሳይን ነ/ሄር ሃብታይ ካሕሳይን 
ተኪእና፡ ኣብ 2ይ ቤት ፍርዲ ዞባ ማእከል፡ ብሲ/መዝ/ቁ፦ 823/2011 ወረስቲ 
ምዃንና ዘረጋገጽናሉ፡ እቶም ትሽዓተ ደቂ ደቁ ንኣቦሓጎና ኣቶ ካሕሳይ ወልደጋብር፡ 
ምስ ካልኦት ወረስቲ ቤተ-ሰብ ብዘካየድናዮ ናይ ምቅሊት ስምምዕ መሰረት፡ ነቲ ኣብ 
ዓዲ ኣበይቶ ኣብ ጤሳ ዝርከብ ገዛና፡ ነቲ ብዓይነት ዝተመቐልናዮ ውርሲ፡ ናብ ስምና 
ከነመሓላልፎ ስለ ዝደለና፣ ዝቃወም እንተሎ፡ ካብ ዝምልከቶ ቤት ፍርዲ መአገዲ 
ሒዙ፡ ኣብ ውሽጢ 30 መዓልቲ፡ ናብ ቤት ጽሕፈት ካዳስተር ወይ ፓብሊክ ኖታሪ 
ከቕርብ ንሕብር። 

ተኪኤ ሃብታይ ካሕሳይ +4 ጳውሎስ ህንጻ ካሕሳይ +3 
ወኪል ለተብርሃን ፍስሓጽዮን

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

1ይ ቤት-ፍርዲ ዞባ ማእከል 

ይግ/በሃልቲ ወረስቲ ነ/ሄር ኣበባ 
መንግስትኣብ፡ መ/ወሃብቲ 1. ሰናይቲ 
እስቲፋኖስ 2. ፍናን ምሕረትኣብ 3. ላዛ 
ምሕረትኣብ 4. ዳኒኤል ምሕረትኣብ 
5. ሰናይቲ ምሕረትኣብ 6. ብርሃነ 
ምሕረትኣብ ክሲ ቀሪቡልኩም ስለ ዘሎ፡ 
ን15/4/25 ኣብ ቤ/ፍ 5ይ መጋባእያ 
ቅረቡ። 

ኣቶ እስቲፋኖስ መብራህቱ ኣብርሃም፡ 
ኣዴና ሚዛን ወልደስላሴ ሽታ ስለዝዓረፈት፡ 
ኣነ ምስ 2 ኣሕዋተይ፡ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን29/4/25 ኣብ ቤ/ፍ 9ይ መጋባእያ  
ቁ/32 ይቕረብ። 

ከሳሲ ዓብደልወሃብ ኑርኣሕመድ ከሊፋ፡ 
ተኸሰስቲ 1. እድሪስ መሓመድኑር 
ሻውሽ 2. ሓሊማ ማሕሙድ ሳልሕ ክያር፡ 
ናይ ስም ምሕልላፍ ክሲ ቀሪቡልኩም 
ስለዘሎ፡ ኣድራሻኹም ስለ ዘይተፈልጠ፡ 
ብጋዜጣ ሓዳስ ኤርትራ ተጸዊዕኩም 
ብኣካል ወይ ብሕጋዊ ወኪል ን30/4/25 
ኣብ ቤ/ፍ 3ይ መጋባእያ ቁ/37 ቅረቡ። 
እንተዘይቀሪብኩም፡ ጉዳይኩም ኣብ 
ዘየልኹምሉ ክረአ ምዃኑ ንሕብር። 

ሉልያ ኪዳነማርያም ዑቅባ ምባል ተሪፉ፡ 
ሉልያ ኪዳነ ዑቕባይ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን30/4/25 
ኣብ ቤ/ፍ 9ይ መጋባእያ ቁ/32 ይቕረብ። 

ወ/ሮ ምንያ ገብረእግዚኣብሄር ስብሃቱ፡ 
ብዓል ቤተይ ኣለም ሰመረ ዓላዊ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 1 ወዱ ከኣ ወራሲ ምዃኑ 
ይረጋገጸለይ ስለ ዝበለት፣ ዝቃወም እንተሎ፡ 
ን29/4/25 ኣብ ቤ/ፍ 9ይ መጋባእያ ቁ/32 
ይቕረብ። 

ራሄል ዮሃንስ ፍስሃየ፡ ኣደይ ሉችያ ርእሶም 
ተስፋዝጊ ስለዝዓረፈት፡ ኣነ ምስ 2+ ህልዋት 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን29/4/25 
ኣብ ቤ/ፍ 2ይ መጋባእያ ቁ/49 ይቕረብ። 

1ይ ደረጃ ቤት-ፍርዲ 
ዕዳጋ እኽሊ 

ብፍ/በ/መሰል ወረ/ነፍ ኤልያስ ሃይለ ወ/ሮ 
ርብቃ ኤልያስ ሃይለ፡ ወኪል ኢንጂ/ ወልዱ 
ገ/ማርያም፡ ብፍ/በ/ዕዳ ኣቶ ሚኪኤል 
ዮሃንስ ተኽለሚካኤል (ወኪል ሙሴ 
ሚካኤል) ንፈጽሚ ዝምልከት ምልክታ 
ቀሪቡልካ ስለ ዘሎ፡ ብኣካል ወይ ብሕጋዊ 
ወኪል ን2/5/25 ኣብ ቤ/ፍ 8ይ መጋባእያ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ንሕብር። 

ሩፍታ ተወልደ ፊልጶስ፡ እሰይ ተወልደ 
ፊሊጶስ፡ ወላዲና ተወልደ ፊሊጶስ 
ስለዝተሰውአ፡ ንሕና ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን2/5/25ኣ ብ ቤ/ፍ 8ይ 
መጋባእያ ይቕረብ። 

ት/ዕድመ ጠዓመ መብራህቱ በራኺ 
ምባል ተሪፉ፡ ብሩኬ መብራህቱ በራኺ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን29/4/25 ኣብ ቤ/ፍ 5ይ 
መጋባእያ  ይቕረብ። 

ዓወት ገብረኪዳን ስብሃቱ፡ ኣቦይ ገብረኪዳን 

ስብሃቱ ዑቕባዝጊ ስለዝተሰውአ፡ ኣነ ምስ 
3 ኣሕዋተይ ተተካእቲ ደቂ ሓወይን 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን2/5/25 ኣብ ቤ/ፍ 8ይ 
መጋባእያ ይቕረብ። 

ኣቶ ያሲን ዓሊ መሓመድ፡ ተጸዋዒ ወላዲ 
ት/ዕድመ መሓመድ ጀማል ያሲን፡ ናይ 
ሞግዚት ክሲ ኣቕሪባ ስለ ዘላ፡ ኣድራሻኻ 
ስለ ዘይተፈልጠ፡ ብጋዜጣ ሓዳስ ኤርትራ 
ተጸዊዕካ  ብኣካል ወይ ብሕጋዊ ወኪል 
ን24/4/25 ኣብ ቤ/ፍ 7ይ መጋባእያ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ንሕብር።

ንግስቲ ተስፋይ ሃብተስላሴ፡ ወለደይ 
ተስፋይ ሃብተስላሴ ገብረየሱስን ኢትዮጵያ 
ፍስሓጽዮን ሃይለን ስለዝዓረፉ፡ ኣነ ምስ 4 
ኣሕዋተይ ከምኡ’ውን 1 ሓወይ ወራሲ 
ኣቦና ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን2/5/25 ኣብ 
ቤ/ፍ 8ይ መጋባእያ ይቕረብ። 

ኣቶ ደበሳይ የማነ ስብሃትለኣብ፡ ኣደይ 
ይሕደጋ ወልደገብርኤል ዓንዱ ስለዝዓረፈት፡ 
ኣነ ምስ 2 ኣሕዋተይን ተተካእቶምን 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን2/5/25 ኣብ ቤ/ፍ 8ይ 
መጋባእያ ይቕረብ። 

ከሳሲት ትብለጽ መብራህቱ፡ ተኸሳሲ 
መንግስተኣብ ገብረገርግስ ገብረኪዳን፡ 
ናይ ፈጽሚ ክሲ ተመስሪቱልካ ስለ ዘሎ፡ 
ን5/5/25 ኣብ ቤ/ፍ 6ይ መጋባእያ ቁ/1  
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ንሕብር።
 

1ይ ደረጃ ቤት-ፍርዲ ዓዲ 
ጓዕዳድ 

ወ/ሮ መሓሪት ሃብተስላሴ ዑቕባዝጊ፡ 
ኣቦይ ኣቶ ሃብተስላሴ ቀሺ ዑቕባዝጊ፡ ኣብ 
እምባርዳ ንኡስ ዞባ ጋላ ነፍሒ ዝርከብ 
ገዛ ብለበዋ ስለ ዝገደፈለይ ክጸድቀለይ ስለ 
ዝበለት፣ ዝቃወም እንተሎ፡ ን30/4/25 ኣብ 
ቤ/ፍ ይቕረብ። 

ት/ ዕድመ ብወላዲቱ ለታይ ባህታ፡ ፊልሞን 
ፍስሃየ በረኸትኣብ ምባል ተሪፉ፡ ራሕሲ 
ፍስሃየ በረኸትኣብ  ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን30/4/25 
ኣብ ቤ/ፍ   ይቕረብ። 

ት/ዕድመ ብወለዳ ኣቶ ወሃብረቢ ኑሩ 
ኣሕመድን ወ/ሮ ኣሚና ኣደም ኣማንን፡ 
ሶፍያ ወሃብረቢ ኑሩ ምባል ተሪፉ፡ ኤክራም 
ወሃብረቢ ኑሩ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን8/5/25 ኣብ 
ቤ/ፍ ይቕረብ።
 
ትብለጽ ገረዝግሄር ሃብተማርያም፡ ወለድና 
ገረዝግሄር ሃብተማርያም ወልዱን ተብርህ 
ወልደንስኤ ገብረን ስለዝዓረፉ፡ ኣነ ምስ 5 
ኣሕዋተይ ወረስቲ ምዃንና ይረጋገጸልና 

ስለ ዝበለት፣ ዝቃወም እንተሎ፡ ን28/4/25 
ኣብ ቤ/ፍ ይቕረብ። 

ት/ዕድመ ብወለዳ፡ ሊንዳ ዑቕባይ ተላ 
ምባል ተሪፉ፡ ሊንዳ ዑቕባጼን ተድላ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን28/4/25 ኣብ ቤ/ፍ 
ይቕረብ። 

ብወለዱ፡ ሙሴ ዑቕባይ ተድላ ምባል 
ተሪፉ፡ ሙሴ ዑቕባጼን ተድላ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን28/4/25 ኣብ ቤ/ፍ ይቕረብ።
 

1ይ ደረጃ ቤት-ፍርዲ 
መንደፈራ 

ጣህር ዓብደልኑር ዑስማን ምባል ተሪፉ፡ 
ጣህር ዓብደኑር ዑስማን፣ ከምኡ’ውን 
ስም ኣደይ ኣምና ኢብራሂም ብርሃኑ 
ምባል ተሪፉ፡ ኣሚና ኢብራሂም ብርሃኑ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን4/6/25 ኣብ ቤ/ፍ 
2ይ መጋባእያ ይቕረብ። 

1ይ ደረጃ ቤት-ፍርዲ 
ደቀምሓረ 

ሩታ ቢንያም ጠዓመ ምባል ተሪፉ፡ ሩታ 
ኣማኑኤል ገብረእግዚኣብሄር ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን8/5/25 ኣብ ቤ/ፍ ይቕረብ። 

1ይ ደረጃ ቤት-ፍርዲ ማይ 
ምነ

ወ/ሮ ምሕረት ገብረትንሳኤ፡ ብዓል ቤተይ 
ኣብርሃለ ሃይለ ገብረሂወት ስለዝተሰውአ፡ 
ኣብ ዝንቀሳቐስ ይኹን ዘይንቐሳቀስ 
ንብረቱ ንዓይ ናይ መጻምዲ መሰለይ 
ይተሓለወለይ፡ 6 ደቅና ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን24/4/25 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
መቐርካ

ወ/ሮ መኣዛ ከሰተ ተስፋማርያም፡ 
ወለድና ቀሺ ከሰተ ተስፋማርያምን 
ጽጋይ ተስፋዝጊን ስለዝዓረፉ፡ ኣነ ምስ 5 
ኣሕዋተይን ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን12/5/25 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ዒላበርዕድ 

ካሪና ተስፋልደት ወልዴ ምባል ተሪፉ፡ 
ካራና ተስፋልደት ወልዱ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን6/5/25 ኣብ ቤ/ፍ ይቕረብ።

Vacancy Announcement
    

Eritrea Sichuan Mineral Construction CORP. LTD. (ESMC) is inviting 
applicants for the following position for Asmara project sites.
Position: Civil Engineer   
Department: Construction  
Number Required: 01
Contract Type: Definite
Place of Work: Emba Derho Site
Major Duties and Responsibilities
	 In charge for on-site civil construction management, arranging production 

tasks and plans, and promoting and supervising implementation.

	 On-site construction management work, including the preparation 
of weekly and monthly construction reports, review of subcontract 
documents, and on-site construction management that based on 
Chinese Standards.
	 Technical management work, including reviewing construction 
plans, conducting on-site technical control in accordance with 
Chinese technical specifications, and deepening drawings based 
on approved design drawings.
	 Provide suggestions on the project’s construction technology 
management based on China’s construction technology and 
engineering management requirements and practices.
	 Participate in construction, quality, and technical meetings.
	 Familiar with engineering design drawings, specifically responsible 
for organizing construction management and technical personnel 
to participate in design constructability analysis, and provide 
suggestions from the construction aspect.
	 Review the plans, programs, applications and changes in this 
field proposed by construction subcontractors, and provide 
suggestions for improvement.
	 If any design problems occur at the construction site, should 
contact the technical manager timely for assistance in resolving 
them.
	 Responsible for the acceptance of sub-items and hidden items of 
this specialty.
	 Participate in the handover of construction process, project 
handover, discuss and solve relevant technical problems.
	 Responsible for the management of on-site completion drawings 
and data packs for handover.
	 Collect and organize construction technical management 
documents and information, archive relevant information based 
on project document control requirements.
	 Verify the original vouchers, test reports and other quality 
certification documents of incoming materials, equipment and 
components and their quality status; conduct parallel inspections 
on incoming materials, equipment and components, if necessary, 
based on actual conditions, and sign for approval if qualified.

	 Organize and coordinate the cooperation of relevant units, 
departments and professions to promptly resolve various civil 
engineering professional problems during the design and 
construction process.

 Qualification and Other Skills  
	 Formal Education, 

Certifications or 
Equivalents

	 Bachelor’s Degree in civil engineering.

	 Working 
Experience – 
Nature & Length

	 At least five years’ experience in the 
construction area.

	 Knowledge of civil engineering.

	 Proficient in using CAD drawing 
software.
	 Have good engineering professional 

writing skills.

	 Leadership 
Experience – 
Nature & length of 
time

	 N/A

	 Other skills and 
abilities

	 Have basic daily professional English 
communication skills.

	 Knowledge of computers.

	 Attention to details, deliver results 
according to company procedure and 
solution oriented.

	 Proficient in daily office software.

	 Strong sense of responsibility for work 
and good teamwork ability.

General Information and Other Requirement 
	 Place of Work:           Asmara Project Sites (Emba Derho)

	 Salary:                      As per Company salary scale

Additional Requirement for Nationals:
	 Having fulfilled his/ her National Service Obligation and Provide 

evidence of Release Paper from Ministry of Defense.

	 Present Clearance from current/ last employer or Unemployment 
card from Labor office.

	 Testimonial documents to be attached (CV, work experience 
credential, a copy of your National Identity card etc.)

	 Only shortlisted applicants will be considered as potential 
candidates for an interview.

	 Application documents will not be returned to sender.

	 All application should be sent through the post office.

	 Deadline for application; 05 days from the date of publication on 
the newspapers 

 Address: Please mail your application to;
                Eritrea Sichuan Mineral Construction CORP. LTD (ESMC)
               P.O. Box. 4832 Asmara, Eritrea   

Required to send a copy of their application to the 
following address 
                Mineral Resources Management, Department of Mines 
               P.O. Box. 272
               Asmara, Eritrea 

 Note to None Eritrean applicants:
              Please send a copy of your application to 
             Aliens Employment permits Affairs,
             P.O. Box 7940 Asmara, Eritrea 

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

ምድላው መግቢ ኣልፋ፡ እታ ኣወል ፋብሪካ ኣብ ኤርትራ
ሳሚኤል ኪዳነ ( ወዲ ዕቋር)

“ቀዳመይቲ ኣብ ኤርትራ ዝተተኽለት 
ፋብሪካ መን ትበሃል?” ዝብል ሕቶ፡ ኣብ 
ሓደ ኣጋጣሚ ተላዕለ። ከም ሰበይ፡ ክግምት 
እኳ እንተ ፈተንኩ፡ ግምታት ኩሉና ግን፡ 
ቅኑዕ ዝምልስ ኣይነበረን። ምኽንያቱ፡ 
እታ ናይ ፈለማ ፋብሪካ ሃንደለቕ ኢልካ 
ትዝከርን ትጥርጠርን ስለ ዘይነበረት። 
ብኣውራኡ ድማ፡ ግምታት ኩሉና 
እታ ናይ ፈለማ ፋብሪካ ኣሰራ እምበር 
ህላውነታስ ስለ ዘይተጸበና። ምኽንያቱ፡ 
ናይ ፈለማ ፋብሪካ ኣብ ኤርትራ እንተ 
ኾይና፡ ልዕሊ ሓደ ዘመን ምዃኑ ዕድመኣ 
ርጉጽ’ዩ ነይሩ። መብዛሕተአን ኣብ 
ኤርትራ ዝተተኽላ ፋብሪካታት፡ ኣብ ግዜ 
መግዛእቲ ጥልያን ዝተደኮና ኮይነን፡ ዕድመ 
ሓደ ዘመን ዘቝጸራ ምዃነን ወይ ድማ 
ኣብ ድርኵዂት ሓደ ዘመን ምህላወን፡ 
ዝተሃንጻሉ እዋን ስለ ዘአንፍት።
መንቀሊ ናይ’ታ ሕቶ ሓደ ዓርክና ካብ 

ዘንበባ “ ገነት-ፍልጠት” ዘርእስታ ናይ 
ሓፈሻዊ ፍልጠት መጽሓፍ’ዩ ነይሩ። 
ኣብ’ታ መጽሓፍ ተሰኒዱ ከም ዘሎ፡ ከም’ዚ 
ዝስዕብ ይንበብ:-
ሕቶ፦ ናይ ፈለማ ፋብሪካ ኣብ ኤርትራ 

ዝተተኽለት መን ትበሃል? መዓስ 
ተተኺላ? ዝብል ኮይኑ።
 ዝተዋህበ መልሲ ድማ ፦ ሓርጭን 

ፓስታን ተፍርይ፡ ብ1901 ዓ.ም ማቺናስዮነ 
ኤርትራ ሓላፍነቱ ዝተወሰነ ናይ ብሕቲ 
ማሕበር (ናይ ሎሚ ምድላው መግቢ 
ኣልፋ) ይብል።
ብርግጽ ግን፡ ናይ ፈለማ ዝተተኽለት 

ፋብሪካ ድያ? እቲ ኣልፋ ዝብል ዝተዋህባ 
ስያመ፡ ካብ ናይ ፈለማ ምምስራታ 
ዝፈለቐ ድዩ? ንዝብሉ፡ ምጥላል ዘድልዮም 
ሕቶታት ንምርግጋጽ፡ ባዕላዊ ዕዮ ገዛይ 
ገይረ ገለ ቁንጫል ታሪኽ ንምስናድ 
ኣንቂደ።
ናብ ምድላው መግቢ ኣልፋ ከይደ፡ 

ንኣካያዲ ስራሕ ኣቶ ሰመረኣቡ ሃብተ ምስ 
ተወክስክዎም፡ ዕንትር ዘይበለ ግን፡ እንተ 
ተፈቲሉ ደሓን ዝኾነ ሓበሬታ ክምጡው 
ዝኽእል ሕጽር ዝበለ፡ ኣብ 1994 
ዝተኻየደ ሓርፋፍ መጽናዕቲ ዝሓዘ ቆጽሊ 
ወረቐት እዮም ሂበሙኒ። ከም መወከሲ 
ተጠቒመ ነዚ ዓንቀጽ ንምድላው ህርድግ 
ኢለ ኣለኹ እሞ፡ ንዝርከብ ጉድለታት 
ንምምላእ ኣንቂድኩም ክትነብዎ ኣወል 
ለበዋይ’ዩ።
ሰነዳት ከም ዘመልክቶ፡ 124 ዓመታት 

ዕምሪ ዘለዎ ትካል’ዩ። ኣብ ማእከል 
ሕምብርቲ ኣስመራ’ዩ ተደኲኑ ዝርከብ። 
ብናይ ሓደ ጎደና ፍልልይ ካብ ጎደና 
ሓርነት። ነቲ ገና ደመት ጽባቐኡን 
ትረት ህንጻኡን ዓብይ ቀጽሩ ብግዳም 
ርኢኻ፡ ልዕሊ ሚእቲ ዓመታት ዝገበረ 
ኣይመስልን። ምስ ኣብ ከባቢኡ ዘለዉ 
ህንጻታት ብምውድዳር እንክትዕዘቦ፡ 
ዝልለ እርጋን ኣይረኣዮን። እቲ ኣመና 

ዘስተንክረካ ድማ፡ ካብ ዝምስረት ክሳዕ ሕጂ 
ኣብ ንጡፍ ስራሕ ምህላዉ’ዩ።
ኣብ 1901 ዓ.ም፡ ብማቺናስዮነ 

ኤርትራ ሓላፍነቱ ዝተወሰነ ናይ ብሕቲ 
ኩባንያ ተባሂሉ ተመስሪቱ። ኣብ ፈለማ 
ምትካሉ ዘፍርዮ ዝነበረ ሓርጭን ፓስታን 
ጥራይ’ዩ ነይሩ። ማቺናስዮነ ኤርትራ ኣብ 
ፈለማ ምምስራቱ ወነንቱ ኢጣላውያን 
ምንባሮም እምበር፡ ብዓል መን ምዃኖም 
መስረትቱ፡ ብጭቡጥ ዝኾነ መጽናዕቲ 
ዝተፈልጠ ኣይኮነን። ብቐንዱ’ውን መበገሲ 
ርእሰማሎም፡ ክንደይ ዝኣክል ከም ዝነበረ 
ንጹር ዝኾነ ሓበሬታ ኣይተረኽበን።
ማቺናስዮነ ኤርትራ -  ናይ ሎሚ 

ምድላው መግቢ ኣልፋ፡ ኣብ ውሻጠኡ 
ጸይሩዎ ዘሎ ንፋብሪካ ዝበቅዕ ትሕተ 
ቅርጺ ተዓዚብካ፡ ኣደዃዅናኡ ብርጡብ 
መጽናዕቲ ከም ዝተሃንደሰ ዝሕብር’ዩ። እቲ 
ትካል ፍርያቱ ብዝጠልቦ መሰረት፡ ማይ 
መሰረታዊ ሕመረቱ እዩ። ተደኲኑሉ ዘሎ 
ቦታ ግን፡ ብትሕተ ማያዊ ሃብቱ ዝሃብተመ 
ብምዃኑ፡ ጉዳይ ማይ ብዝምልከት 
ምንጩ ባይታዊ ከርሱ’ዩ። ነቲ ልዑል 
ጠለብ ማይ ዝሓትት ትካል፡ ብፍሉይ 
ጥበብ ህንደሳ ዝተዋደዱ ናይ ትሕተ 
ባይታ ዒላታቱ፡ ህርሃሪኦም ርኢኻ ፍጹም 
ዝጽንቀቑ ኣይመስሉን። እኹል ጠለብ 
ማይ ንመስርሕን ንንጽህና ሰራሕተኛታትን 
ካብ ዝተደኰነሉ ዕለት ጀሚሩ፡ ንሓንቲ 
ደቒቕ’ውን ትኹን ተኾሊፉ ኣይፈልጥን። 
ተወሳኺ ድማ፡ ምስ መስመር ማይ ከተማ 
ኣስመራ ዝተላፈነ ምዃኑ፡ ንድርዑ መሊሱ 
ይድረዖ። ብርድኢትካ ከም ትግምቶ፡ እቲ 
ትካል ኣብ ምምስራቱ፡ ዝተደኰነሉ ቦታ 
ብውሕልል ዝበለ ዓሚቝ መጽናዕቲ ከም 
ዝተመርጸ’ዩ።
ሰነዳት ምድላው መግቢ ኣልፋ ከም 

ዝሕብሮ፡ ኣብ 1944 ተደራቢ ትካል 
ኣብ ከርሱ ወሊዱ። እቲ ትካል ዝኸፈቶ 
ቤት ሕብስቲ’ዩ ነይሩ። ካብ’ዚ እዋን 
ጀሚሩ ድማ፡ ሓርጭ፡ ፓስታ፡ ሕብስቲ፡ 
ንኣገልግሎት ከብቲ ዝውዕል ፍሩስካን 
ፍሩስኬሎን ኣሕቢሩ ከፍሪ ጀመረ። 
መጽናዕትታት ከም ዘነጽሮ ግን፡ ዝነበሮ 
ፍርያት ቀኒሱ፡ ፍርያቱ ናብ ፓስትን 
ሕብስትን ጥራይ ተሓጽረ። ብኸመይ ዝበለ 
ክስተት ኣብ ፓስታን ሕብስትን ምፍራይ 
ጥራይ ክሕጸር ተገይሩ ንጹር ዝኾነ 
ዝርዝር ዋላ ኣይሃሉ፡ ከም ናይ’ቲ እዋን 
ግምት ግን፡ ምትካል ሓደስቲ ፋብሪካታት 
ሓርጭ ዝደረኾ ምዃኑ ይግመት። 
እዚ ትካል ካብ ፈለምኡ ሓርጭ ጥራይ’ዩ 

ዘፍሪ ነይሩ።  ካብ 1940 ንደሓር’ዩ 
ምፍራይ ምህርቲ ፓስታ ጀሚሩዎ። 
ኣብ እዋኑ፡ እቲ ዝነበረ መጥሓን ሓርጭ 
ኣብ ውሽጢ 24 ሰዓታት 100 ኩንታል 
ስርናይ ናይ ምጥሓን ዓቕሚ ነይሩዎ። በዚ 
መንጽር እንክትግምግሞ እቲ ትካል ኣብ 
ምምስራቱ ልዑል ዓቐን ሓርጭ የዳልው 
ምንባሩ’ዩ። እዚ መጠኑ ልዑል ዝግመት 

ሓርጭ፡ ንዝተፈላለየ ናይ መግቢ ዓይነታት 
ይውዕል ምንባሩ ምግማቱ ኣየጸግምን። 
እንተኾነ ግን፡ ኣብ 1987 እቲ ሓርጭ ናይ 
ምጥሓን መስርሕ ደው ክብል ስለ ዝተገብረ፡ 
ምድላው መግቢ ኣልፋ ንመስርሒ ዝኾኖ 
ሓርጭ ካብ ቀይሕ ባሕሪ እናዓደገ ክጥቀም 
ጸኒሑን ኣሎን። ደው ምባል ናይ’ቲ 
ሓርጭ ዘፍርይ ትካል፡ ልዑል ሃጓፍ ከም 
ዝፈጠረ ዘጠራጥር ኣይኮነን። ሓደ ትካል፡ 
ዘድልዮ ንጥረ ነገር ኣብ ውሻጢኡ ኣዋዲዱ 
ፍርያቱ ከመስርሕ ዘለዎ ብልጫ ልዑል 
ምዃኑ ፍሉጥ’ዩ። ነቲ መፍረ ሓርጭ ደው 
ዝበለሉ ዓመተ ምህረት ርኢኻ ግን፡ ስሕለት 
መግዛእቲ ንትካላትና’ውን ግርም ገይሩ 
ይበታትኾ ምንባሩ ምስክር ይኾነካ። 
እዚ ልዕሊ ሓደ ዘመን ዝገበረ ትካል፡ እቲ 

ዘፍርዮ ዝነበረ ምህርቲ ፓስታ ብሕብረተሰብ 
ኣዝዩ ተደላዪ ብምንባሩ፡ እቶም ወነንቱ 
ዝነበሩ ርእሰማላውያን፡ ናይ ምዝመዛ 
መርበቦም ንምዝርጋሕን ብርኩት መኽሰብ 
ንምኽዕባትን ብ1953 ርእሰ ማሎም ናብ 
134,400 (ብናይ’ቲ እዋን ባጤራ ምንባሩ) 
ክብ ከምዝብል ገይሮሞ። ኣብ እዋኑ፡ እቲ 
ርእሰማል ህጥር ዝበለ’ዩ ነይሩ ብዓቕሚ 
እቲ ትካል እንክረአ። ካብ’ዚ ክንርደኦ ከም 
ንኽእል፡ ኣብ ትካል ኣልፋ ዝፈርይ ዝነበረ 
ፓስታ ተወዳዳርን ብሉጹን ምንባሩ’ዩ። 
ምናልባት’ውን ዘተኣማምን ርጉጽ መጽናዕቲ 
ዘካተተ ኣይኹን እምበር፡ ካብ ሃገር ዝገይሽ 
ፍርያት የፍሪ ምንባሩ፡ ናይ ዕድመ ሰብ ጸጋ 
ዝዛረቡሉ’ዩ።
እቶም ኣብ’ቲ እዋን ዝነበሩ ወነንቱ፡ 

በብእዋኑ ንካፒታሎም እናዕበዩን መኽሰብ 
እናደለቡን ይኸዱ ብምንባሮም፡ ርእሰማል 
ናይ’ቲ ትካል ብ1982 ብስርዓት ደርግ 
ክህገር እንከሎ ናብ 326,400 ክብ ኢሉ 
ዝለዓለ ቁመና ሒዙ ምንባሩ ይግለጽ። 
እዚ ርእሰ ማል ዘአንፍተልና፡ እቲ ትካል 
ዕብየት ሕምባበኡ ፈጺሙ ደው ዘብል ከም 
ዘይነበረ’ዩ።
ትካል ማቺናስዮነ ኤርትራ ኣብ ምምስራቱ 

ንመዓልቲ ክሳብ ክንደይ ዝኣክል ፓስታ 
የፍሪ ከም ዝነበረ ክምኡ’ውን ክንደይ 
ዝኣኽሉ ሰራሕተኛታት ነይሮሞ፡ ብንጹር 
ዝፍለጥ ኣይኮነን። ኣብ 1982 ዓ.ም ግን፡ 
ኣብ ክልቲኡ ክፍልታት ማለት ኣብ ፋብሪካ 
ፓስታን ቤት ሕብስትን 49 ቀወምትን 10 
ግዝያውያንን ሰራሕተኛታት ደቂ ሃገር 
ጥራሕ ከም ዝነበርዎ ይፍለጥ። ድሒሩ 
ብስርዓት ደርግ ምስ ተሃገረ፡ ማለት ኣብ 
1985 ዓ.ም ኣብ ክልቲኡ ክፍሊ 149 
ቀወምቲ 6 ግዝያውያን ሰራሕተኛታት ከም 
ዝነበሩ ሰነዳት ናይቲ ትካል ይገልጽ።
 ሓደ ዘመን ደፊኑ፡ ንዳግማይ ብሩራዊ 

እዮቤልዩ ንምጽንባል ናይ ሓደ ዓመት 
ዕምሪ ተሪፉዎ ዘሎ ፋብሪካ ምድላው 
መግቢ ኣልፋ፡ ኣብ 1994 ዓ.ም ኣስታት 

100 ዝኾኑ ሰራሕተኛታት ጥራይ ሒዙ’ዩ 
ተሪፉ። እዚ ዝኾነሉ ቀንዲ ምኽንያት ድማ፡ 
ምግማዕ ናይ ሓደ ክፍሊ’ዩ። ኣብ’ቲ እዋን 
ኣብ መፍረ ፓስታን ሕብስትን ጥራሕ 
ተወሲኑ፡ እቲ ተወሳኺ ዘፍርዮ ዝነበረ ደው 
ስለ ዘበሎ።
ዕምሪ ልዕሊ ሓደ ዘመን ዘቑጸረ ኣልፋ፡ 

እቲ ድሒሩ ዝተመስረተሉ ቤት ሕብስቲ 
(ክሳዕ እዛ ሰዓት ኣብ ንጡፍ ስራሕ ዝርከብ) 
ወነንቱ፡ እቶም ዝበዝሑ ወነንቲ ናይ’ቲ 
መስራቲ ፋብሪካ ማችናስዮነ ኤርትራ 
እዮም ነይሮም። ነዚ ዳሕረዋይ ክፍሊ ኣብ 
ምምስራቱ 15,750 ካፒታል ከም ዝነበሮ 
ሰነዳቱ ይገልጽ። እቲ ርእሰማል፡ ኣብ’ቲ 
እዋን ንከምኡ ዝኣመሰለ ትካል ዝበረኸ 
ወጻኢ’ዩ ነይሩ። ኣብ ዝቐጸለ ዓመታት’ውን 
ዕብየቱ ኣበሪኹ ይቕጽል ምንባሩ ይግለጽ። 
ከም ኣብነት፡ ኣብ 1972 ዓ.ም ርእሰማል 
ናይ’ቲ ቤት ሕብስቲ ናብ ናይ 96,000 ክብ 
ከም ዝበለ ይፍለጥ።
እዚ ነዊሕ ታሪኽ ዘለዎ ፋብሪካ፡ ነቲ 

ዘፍርዮ ዝነበረ ፓስታ ንሆስፒታላት፡ 
ኣሕደርቲ ቤት ትምህርትታት፡ ገዳማትን 
ንዝኣመሰሉ መንግስታውያንን ህዝባውያንን 
ትካላት ንከም ቤት ትምህርትታት ሚስዮንን 
ትካላት ረዲኤትን ንዝኣመሰሉ ገበርቲ 
ሰናይ ማሕበራት ይዕድል ከም ዝነበረ 
ይዝከር። ኣብ ኩለን ናይ’ቲ ሽዑ እዋን 
ዝነበራ ኣውራጃታት፡ ብመንገዲ ነጋዶ 
ንሓፋሽ ህዝቢ’ውን የከፋፍል ብምንባሩ፡ 
ተጠላብነት ናይ ፍርያቱ ኣዝ’ዩ ተደላይን 
ብሉጽን ምንባሩ ዝሕብር’ዩ።
ኣብ’ዚ እዋን እዚ፡ እቲ ፋብሪካ ኣድላዪ 

ዝባሃል ውሽጣዊ ጽገናታት በብእዋኑ 
እናተገብረሉ፡ ኣብ ምፍራይ ሕብስቲ 
ይርከብ። መጠን ዘለዉ ሰራሕተኛታት 70 
ኮይኖም፡ ኣብ ክልተ እብረታት ተኸፋፊሎም 
ኣብ ንጡፍ ስራሕ ይርከቡ። ብርግጽ፡ ነቲ 
ንሓንቲ መዓልቲ’ውን ትኹን ደው ክብል 
ዘየፍቅድ መፍረ ሕብስቲ ዝዓሙ ዘለዉ 
ሰራሕተኛታት፡ ትግሃቶምን ናይ ስራሕ 
ወኖምን ርኢኻ፡ ሃገራውን ባህላውን 
ናይ ስራሕ ወንና ኣብ ቦትኡ ከም ዘሎ 
ዝምስክር’ዩ። ወጋሕታ፡ ንስራሕ ዝኣትዉን 
ከውታ ለይቲ ዕንጋሎ ሕብስቲ ክሰርሑ 
ሓዲሮም ናብ ቤቶም ዘብሉን ኣብ ልዳት 
እቲ ዓብይ ቀጽሪ ምርኣይ፡ ወርተግ ዘየኽትም 
ቅድሚ ጸሓይ ብራቕ ዝረአ ናይ’ቲ ትካል 
ሉሙድ ባህል’ዩ። ትካል ደው ንኸይብል፡ 
ዓማዊል ድሌታቶም ክማላእ ዝዕመም፡ ይበል 
ዘብል ናይ ምብርራይ እዋን።  
ኣብ’ቲ ትካል ነጊድካ ትግረመሉ ፍልይ 

ዝበለ ‘ድንቂ’ ዘብል ትርእዮ እንክትዕዘብ፡ 
መስተንክር’ዩ ዝኾነካ። ማዕረ እቶም 
መንእሰያት ደቂ ተባዕትዮ ዝወናጨፋ 
ሄዋናት እውን ትርኢ። ብርግጽ’ዩ መፍረ 
ሕብስቲ ዝሓቶ ሰባዊ ጸዓት ንዝርደኦ 

ፍሉጥ’ዩ። እተን ኣብ’ዚ ትካል ዝሰርሓ ደቂ 
ኣንስትዮ ግን፡ ንኹሉ ጉልበታዊ ሕቶ ዝጠልቦ 
እናማለኣ ምስ ብጾተን ንየው-ነጀው ክብላ 
እንከለዋ እንክትዕዘብ፡ ምግራምካ ምግራም’ዩ 
ዝወልደልካ። ንቢሑቕ፡ ካብ’ታ ብጉልበት 
ቆራሪጻ ትቕርብ ትራንቻ ተቐቢለን፡ ብዘይ 
ዝኾነ ናይ ማሽን ሓገዝ ለፊፈን እስታምባ 
ብምውጻእ ናብ ፈርኖ ክልእካ እንከለዋ 
ተዓዚብካ ፡ ካብ “ጉልበትክን የዳብሮ” ንላዕሊ 
ትብሎ የብልካን። ንክፍሊ ሕብስቲ ዝተፍኦ 
ዳህሪ ዘኪርካ ግን፡ ኣድኒቕካ ንኣድናቒ ኢካ 
ትዕድመለን። ስራሕ፡ ክብረት ዝህብ ክብሪ 
ምዃኑ ፈሊጠን ብስረሐን ከቢረን ክነብራ 
ስለ ዝመረጻ።
ሕብስቲ ኣብ ሃገርና እምበረ መጠን ተደላዪ 

ዓለባ ልቢ ብምዃኑ፡ ኣድላይነቱ ዕዙዝ’ዩ። 
ምድላው መግቢ ኣልፋ ዘፍርዮ ዘሎ 
ሕብስቲ ኣብ ትሕዝትኡን ሚዛኑን ምሉእ 
ምዃኑ መስካሪ ኣየድልዮን። ካብ’ዚ ትካል 
ዝዕንገላ ዘለዋ መንግስታውያን ትካላት 
ወጋሕታ ነናተን ሕላገት ዘለወን ናይ 
መጐዓዝያ መኪናአን ክኣትዋን ክወጽኣን 
ምርኣይ፡ ልሙድ ተርእዮ ልዳት እቲ 
ትካል’ዩ። ኣብ ሕምብርቲ ኣስመራ ዝርከባ 
ዓበይቲ ሆስፒታላት፡ ኣውራ ናይ ሕብስቲ 
ጠለበን ካብ’ዚ ትካል’ዩ። ቤት ማእሰርትን 
ተሃድሶን፡ ናይ ህንጻ ኩባንያታት፡ ዝተፈላለያ 
ስፖርታውያን ክለባትን ትካላት መንግስትን 
ናይ ሕብስቲ ጠለበን ብዘይ ምዅላፍ ካብ’ዚ 
ትካል እየን ዝረኽባ።
እዚ ፋብሪካ፡ ካብ ዝፍለጦ ዝዓሞ ይዛይድ። 

ብዘይ ምቁራጽ ዘመን ዝተሳገረ ኣልፋ፡ 
ሕጂ’ውን ኣብ ልምዓታዊ መደባት እዛ ሃገር፡ 
ኢዱ ካብ ምሕዋስ ኣይበኾረን ዘሎ። ዝነበረን 
ዘሎን ኮይኑ ዝቕጽል ዘሎ ምድላው መግቢ 
ኣልፋ፡ ሪቕ ምሉእነት እኳ እንተለዎ፡ 
ሕፍንቲ ጉድለት ግን ኣይተሳእኖን። እታ 
ፈለማ ጎፍ እትብለካ ናይ’ዚ ትካል ንእሽተይ 
ጉድለት፡ ኣብ ዝባን እቲ ዓብይ ልዳታ “ 
ምድላው መግቢ ኣልፋ” ዝብል ታቤላ 
ዘይምህላዉ’ዩ። ስለምንታይ? ምዝንጋዕ 
ጥራይ ተባሂሉ ዝሕለፍ ኣይኮነን። ከም 
ርድኢተይን ባህገይን እንተኾይኑ፡ ኣብ’ቲ 
ብሕላገቱ ዝውቀር ስሙ፡ ዝተሃንጸሉ ዓመተ 
ምህረት’ውን እንተ ዝቕለሞ፡ ንታሪኽን 
መምሃሪ ታሪኽ ንናኣሽቱ ወለዶን ምኾነ።
ኣብ መዛዘሚ ጽሑፈይ፡ ብሕቶ’የ ክዛዝም። 

“ኣልፋ” ኣልፋ ዝተሰምየሉ ምኽንያት፡ እቲ 
ኣልፋ ፋብሪካ ኣብ ሃገርና ስለ ዝኾነ ድዩ? 
ንሕቶይ መልሲ ክረክብ ኢለ ንኣካያዲ 
ስራሕ ኣልፋ ከም ዘይሓተትኩ ዝሕብሮ’ዩ። 
ዕንትር ዝበለ፡ ጽጹይ ሓበሬታ ብዛዕባ ኣልፋ 
ዘለዎም ዝፈልጥዎ ከፍልጡና ስለ ዝደለኹ። 
እሞ…ኣልፋ ምድላው መግቢ፡ ኣወል 
ፋብሪካ ኣብ ኤርትራ ምባለይ፡ ኣንበብቲ 
ትሰማምዑ ዲኹም? ንናትና ንበለሉ፡ 
ንሰንደሉ፡ ንንገረሉ፡ ነፍልጠሉ ወደሓንኩም።

ኣብ ዝበዝሐ እንዳ ሓዘን፡ 
ሓዘንተኛ ንምጽንናዕ “ሞት 
መናብርትና እዩ፡” ክበሃል ንሰምዕ 
ኢና። ሞት መናብርትና እንተ 
ኮይኑ፡ ንምንታይ ደኣ ሰብ ምስ 
ሞተ ንሓዝን? ሓዘን ንምስኣን 
ወይ ንምኽሳር ተኸቲሉ ዝመጽእ 
ናይ ቃንዛ ስምዒት እዩ። ሓዘን፡ 
ዝኾነ እንፈትዎ ነገር ምስ ከሰርና 
ዝስምዕና ስምዒት እኳ እንተኾነ፡ 
እቲ ዝለዓለ ዓቐን ሓዘን ግን 
እንፈትዎ ሰብ ምስ ከሰርና ዝስምዓና 
ቃንዛ እዩ። ኣብ ዝበዝሐ ኣጋጣሚ፡ 
ሰባት ዝፈትውዎም ምስ ከሰሩ 
ናይ ጣዕሳን ምድንጋርን ስምዒት 
ይስምዖም እዩ። ነቲ ዝምስምዖም 
ስምዒት ክጸሩዎ ምስ ዘይክእሉ 
ከኣ ሓዘኖም ዘይክቕበሉዎ፡ ኣብ 
ውሽጦም ክዓብጡዎ፡ ክጐስዩዎን 
ካልእ ንጥዕና ኣእምሮ ኣዕናዊ ዝኾነ 
ፈተነታት ከካይዱን ይኽእሉ። ሰብ 
እንተ ተወሊዱ ከም ዝመውት 
ኩሉና ንፈልጥ ኢና፣ መዓስ 
ንመውት ስለ ዘይንፈልጥ፡ ዳርጋ 
ዝበዛሕና ንሞትናን ንሞት ካልኦት 
ሰባትን ስምዒታዊ ምቅርራባት 
ገይርና ኣይነጽንሕ ኢና። 
ንዝፈተናዮን ዝተለማመድናዮን 
ሰብ ከይፍለ ዝያዳ ንበቆ፣ 
ከይተዳለና ምስ ዝፍለ ከኣ ሓዘኑ 
ይኸብደና። ተመራመርቲ ስነ-
ፍልቀት፡ ሓዘን ውጽኢት ስርዓተ-
ቅርርብ ሰብ ምዃኑ ይገልጹ። 
“ሓዘን እምበኣር፡ ናይቲ እንምስርቶ 
ዝምድና ክንከፍሎ እንግደድ ከቢድ 
ዋጋ እዩ፡” ይብሉ። 

ሰብ ምስ ሓዘነ ዝተፈላለየ 

ባህሪ’ዩ ዘርኢ። ዳርጋ ኣብ ዝበዝሐ 
ባህልታት ምልቃስ ከም ልሙድ 
ኣገባብ ሓዘን ንረኽቦ። ኣብ ከቢድ 
ሓዘን ዝርከብ ሰብ ዘይክበኪ’ውን 
ይኽእል እዩ። ገለ ሰብ ከኣ ብዛዕባ 
እቲ ዝሞተ ሰብ ክዛረብ ዘይደሊ 
ክኸውን ይኽእል። ስለዚ ዝተፈላላየ 
ሰብ ዝተፈላለየ ኣገባብ ኣተሓዛዝና 
ኣሎዎ ክንብል ንኽእል ኢና። ኣብታ 
ብ1969 ዝተሓትመት ‘ደዝ ኤንድ 
ዳዪንግ’ ዘርእስታ መጽሓፍ፡ ናብ 
ሞት ዝቀራረብ ዘሎ ሰብ ዝሓልፎ 
ሓሙሽተ መድረኻት ከም ዘሎ 
ሰፊሩ ይርከብ። እቲ መድረኻት 
ንጽገት፡ ሕርቃን፡ ልዝብ፡ ጭንቀትን 
ተቐባልነትን እዩ። እዚ መድረኻት 
ሓዘንተኛ’ውን ዝሓልፎ መድርኻት 
እዩ ዝብል ስነ-ሞጐት የልዕል። ኩሉ 
ሰብ በዚ መድረኻት ይሓልፍ ዶ 

ዝብል ሕቶ ኣካታዒ ዋላ ይኹን፡ 
ኣብ ሓዘንተኛ ከም እንርእዮ ግን 
ኣይከሓድን። 

ካብ ኩሉ ዓይነታት ሓዘን፡ እቲ 
ሰብ ምስ ሞት እንሓዝኖ ዝተፈልየ 
ዓይነት ሓዘን እዩ። ብዓቢኡ ሰብ 
ይመውት እምበር ንምንታይ 
ይመውት ዝብል ፍልስፍናዊ ሕቶ 
ዘይተመለሰ ብምዃኑ፡ ንመስርሕ 
ሓዘን ዝተፈልየ መልክዕ ይህቦ። 
ሰብ ብዝተፈላለየ መንገዲ ዋላ 
ደኣ ይሙት፡ ምስ ሞተ ነቲ ኵነት 
ንምቕያር ክንገብሮ እንኽእል ዝኾነ 
ነገር ዘይምህላዉ’ውን ሓደ ካብቲ 
ከብደት ዝውስኸ ረቛሒ እዩ። 
እንፈትዎ ሰብ ምስ ሞት ንመን 
ንኸስስ? ንመን ንሓርቀሉ ወይ 
ንቕየመሉ? ዝብሉ ሕቶታት ምስ 
እምነትናን ዝሰረጸ ኣተሓሳስባታትን 
ዝገራጮ ሓሳባት ከንቅል ስለ 
ዝኽእል፡ ኣብ ዘይፍታሕ ስነ-
ኣእምሮኣዊ ነውጺ ክሸምም 
ይኽእል። ሓዘን ምስ ብርክት 
ዝበለ ዕማማት ሓንጐል ዝተኣሳሰረ 
እዩ። ሕሉፍ ካብ ምዝካር ክሳብ 
ትርጕም ህይወት ከነስተንትን 
ዝድርኽ ሓይሊ ኣሎዎ። ካብዚ 
ሓሊፉ’ውን ንህርመት ልቢ ክጸሉን 
ኣካላዊ ቃንዛ ከም ዝስምዓና 
ክገብርን ይኽእል። ኣብ ግዜ 
ሓዘን ስምዒትና ብዝለዓለ ስለ 
ዝትንከፍ፡ ናይ ስንባደ፡ ምድንጋር፡ 
ተስፋ ምቝራጽ፡ ጭንቀት፡ ጓሂን 
ካልእን ስምዒታት ከነንጸባርቕ 
ንኽእል። ኣካላዊ፡ ስነ-ኣእምሮኣውን 
ስምዒታውን ቃንዛታት ሓዘን 
ብኸመይ ነመሓድሮ ስለ ዘይንፈልጥ 
ቀልጢፉ ክእለ ኢና እንብህግ። 

ካብዚ ዓዘቕቲ ሕማቕ ስምዒታትን 
ቃንዛን ሓዘን ብኸመይ ንወጽእ? 
ሓዘን፡ ብፍላይ ሰብ ምስ ሞተ 
ዝስምዓና ሓዘን፡ ዋላ’ኳ ውልቃዊ 
ስምዒት ይኹን፡ ናይቲ እንነብረሉ 
ዘለና ሕብረተሰብ ባህልን ውግዕን 
ጽልዋ ኣሎዎ። ኣብዚ ግዜ’ዚ፡ 
ሓዘን ንምግላጽን ንምቕባልን ካብቲ 
ብውልቅና እንገብሮ ንላዕሊ፡ እቲ 
ብእኩብ ዝግበር ይበዝሕ ክበሃል 
ይከኣል። ኣብ ግዜ ሓዘን ዝልበሱ 
ኣልባሳት፡ ናይ ቀብሪ ስነ-ስርዓት፡ 

ሓዘንን ኣተሓዛዝናንሓዘንን ኣተሓዛዝናን
ሄለን መኸታሄለን መኸታ

ወግዒ ሓዘን ውጽኢት ሰብኣዊ ስምዒታት ድዩ ወይስ ወግዒ ሓዘን ውጽኢት ሰብኣዊ ስምዒታት ድዩ ወይስ 
ውጽኢት ባህሊ?ውጽኢት ባህሊ?

- ኩሉ ሓዘንተኛ ብተመሳሳልን ባህላዊ ተቐባልነት ዘሎዎ ኣገባብን 
ሓዘኑ ክገልጽ ምግዳድ፣

ሰብ ከምቲ ዝተፈላለየ ባህሪ ዘሎዎ፡ በበይኑ ኣገባብ ኣተሓዛዝና 
ክህሉዎ ይኽእል እዩ። ኣብ ገለ ኣጋጣሚታት፡ ሓዘንተኛ ኣምሪሩ ስለ 
ዘየልቀሰ ከም መለክዒ ሓዘኑ ክውሰድ ንርኢ ኢና፣ ወይ’ውን ብዛዕባ 
መዋቲ ክዛረብ ምስ ዘይደሊ ከገርም ንዕዘብ ኢና፣ ገሊኡ ሰብ’ውን 
ዕግርግር ጸሉኡ ንገለ ግዜ ክእለ ምድላዩ ከም ዘይንቡር ይሕሰብ እዩ። 
እቲ ንምጽንናዕ ኢልካ ዝግበር ባህላዊ ወግዒ ኣገዳሲ እኳ እንተኾነ፡ 
ውልቃዊ ባህሪ ናይ ሓዘንተኛ ኣብ ግምት ከንእቱ ኣገዳሲ እዩ።

- ሓዘንተኛ ነብሱ ከይኣልን ካብ ገዛ ከይወጽእን ምእጋድ፣ 

እተፈትዎ ሰብ ብምኽሳርካ ዓለም ጸቢካትካ እንከነሳ፡ ካብ ገዛ 
ከይተወጽእ ዝእግድ ኣገባብ እወታዊ ጽልዋ ኣሎዎ ክትብል ኣጸጋሚ 
ይገብሮ። ኣብዚ ግዜ’ዚ፡ ብፍላይ ዝበዝሐ ክፋል ሕብረተሰብና፡ ንስራሕ 
ዝወፍር ስለ ዝኾነ፡ ነዚ ባህላዊ ልምድታት ከተግብሮ ኣዝዩ በዳሂ እዩ። 

- ንውሓት ግዜ ሓዘን፣ 

ምስ ምቕያር ቅዲ ኣነባብራ ዝተቐየረ ኣገባብ ኣተሓዛዝና እኳ 
እንተ’ሎ፡ ኣብ ገለ ክፋል ሕብረተሰብና ምስ ኣነባብራና ዘይከይድ 
ንውሓት ሓዘን ኣሎ። ነዚ ንምቕያርን ንምቅልጣፉን ዝምዕዱ ኣባላት 
ከኣ ከም ንመዋቲ ዘይምኽባር ስለ ዝቝጽሮም ኣደዳ ነቐፌታ ይኾኑ። 
ሰብ ብኣፉ “ሓዘን ትርጕም የብሉን፡ ምስ ፈጣሪኻ ምምጓት እዩ፡” 
እናበለ፡ ብግብሪ ግን ዝተቐየረ ዳርጋ የለን ክበሃል ይከኣል።

- ኣብ ሓዘን ዝወጽእ ፋይናንሳዊ ወጻኢታት፣

ሞት ብዘይ ቈጸራ ዝኽሰት ኵነት እዩ። ነዚ ከይተዳለና ዝኽሰት 
ኵነት ከኣ ብሃውርን ልምዳውን ኣገባብ ምኻድ፡ በቲ ጠፊእካዮ ዘለኻ 
መሊስካ ምጥፋእ’ዩ። ካብ ኣብ መርዓ ዝወጽእ ወጻኢታት፡ ኣብ 
ሓዘን ዘወጽእ ወጻኢታት ዝበኣሰ ክሳራ ዘስዕብን ትርጕም ኣልቦን 
እዩ፣ ምኽንያቱ፡ ዝምልኦ ወይ ዝቕይሮ ስለ ዘይብሉ። ኣብዚ ግዜ’ዚ 
ከኣ ንሓዘንተኛ ኣብ ከቢድ ጸገም ዘእቱ ኣገባብ ኮይኑ ኣሎ። ቀደም 
ሕብረተሰብና ሓዘኑ ብሓባር ስለ ዝነበረ፡ ስድራቤታት ዝተሓጋገዙሉ 
መገዲ ነይሩዎም እዩ። ሕጂ ግን ምስ ምኽታም ቅዲ ኣነባብራ 
ተቐይሩ፡ ሓዘን ምስ ተወደአ፡ ሓዘንተኛ ኣብ ርእሲ ዝፈትዎ ሰብ 
ምስኣኑ፡ ምስ ዘይጽወር ዕዳ’ዩ ዝተርፍ ዘሎ። ስለዚ፡ ንሓዘንተኛ 
ብኣፍና “ጽንዓት ይሃብ” ጥራይ ኢልና ካብ ምኻድ፡ ንኽጸንዕ ዝሓሸ 
ኣገባብ ብምኽታል ክንሕግዞ የድሊ።

***

ኣብ ምልክት ሕቶ ዝኣትዉ ወግዕታት ሓዘንኣብ ምልክት ሕቶ ዝኣትዉ ወግዕታት ሓዘን

ዝግበሩ ውራያት፡ ወዘተ ኩሉ 
ባህላዊ ወግዕታት እዩ። ስምዒታት 
ሓዘን ንነዊሕ ግዜ ምሳና እንተ 
ጸኒሑ፡ ኣብ ጥዕና ኣካልን ኣእምሮን 
ኣዕናዊ ሳዕቤን ስለ ዘሎዎ፡ ኣብ ግዜኡ 
መተንፈሲ ክንረኽበሉ ኣገዳሲ እዩ። 
ኣብ መስርሕ ሓዘን፡ እቲ ብሓባር 
ዝግበር፡ ባህላዊ ወግዒ ዝርከቦ፡ ሓዘን 
ናይ ምውጻእ ንጥፈታት ኣይጽላእን 
እዩ። እዚ ባህላዊ ወግዕታት ሓዘን፡ 
ሓዘንተኛ ሓዘኑ ከውጽእ ይሕግዝ 
ድዩ? ክግምገም ከኣ ኣገዳሲ 
እዩ። ንኣብነት፡ ዓውዲ ስነ-ልቦና፡ 
“ሓዘንተኛ ብግቡእ ነብሱ ክኣሊ 
ኣሎዎ፡” ይብል፣ ኣብ ባህልና (ብሄረ 
ትግርኛ) ሓዘንተና ነብሱ ክሕጸብን 
ክዳውንቱ ክቕይርን ኣየፍቅድን። 
ሓዘንተኛ ካብ ንግሆ ክሳዕ ለይቲ 
ብዘይ ዕረፍቲ ጋሻ ኣብ ምቕባልን 
ምልቃስን ይውዕል፣ ክኢላታት 

ጥዕና ከኣ ሓዘንተኛ ከዕርፍ ከም 
ዘሎዎ ብትሪ ይመኽሩ። ስለዚ፡ 
ሓዘንተኛ ዝድበሰሉ ዝሓሸ መገዲ 
ኣየናይ እዩ? 

ልምዲ፡ ህይወትና ከነቃልል 
እነተኣታቱዎ ኣገባብ ኣመሓድራ 
ህይወት እዩ። እወታዊ ልምዲ ምስ 
እንሃንጽ፡ ኣብ ህወይትና እንደልዮ 
ውጽኢት ብዝቐለለ መገዲ ክንረኽቦ 
ንኽእል። ልምድታትና ግዜኦም 
ሓሊፉ ኣንጻርና ምስ ዝዕጠቑ ግን 
ዋጋ ከኽፍሉና ይኽእሉ እዮም። 
ኣብዚ ግዜ’ዚ፡ ኣገባብ ኣተሓዛዝናና 
ኣንጻር ጥቕምና ይጓዓዝ ከም ዘሎ 
ዳርጋ ንኹሉ ብሩህ ኣሎ። እንተኾነ፡ 
‘ነቲ ኣንበሳ ኣብ ክሳዱ መን ቃጭል 
ይእሰረሉ’ ኮይኑና ኣሎ። ሓዘንተኛ 
ዝፈትዎ ሰብ ከሲሩ ከይኣኽሎ፡ 
ብሰሪ ጸኒሕ ልምድታት ኣብ ካልእ 
ሓዘን ክሽመም ንርኢ ኣለና። 
ኣብ ገለ ግዜ፡ እዚ ልምድታት’ዚ 
ንሓዘንተኛ ዝሕግዝ ነይሩ ክኸውን 
ይኽእል እዩ። ቅዲ ኣነባብራና ምስ 
ተቐየረ ግን ልምድታትና ክቕየርዶ 
ኣይነበሮን? 

ሓደ ከም ሓሙስ ዝውላዳ ቻይናዊት ኣደ፡ ኣይትሙቱኒ፡ እቲ እንኮ 
ውላዳ ይሞታ። ኣብ ኣዝዩ ከቢድ ሓዘን እንከላ ናብ ሓደ ‘ቅዱስ’ 
ሰብኣይ ከደት።

“ወደይ ክትመልሰለይ እትኽእለሉ ጸሎት ኰነ ተኣምር እንታይ 
ይህሉወካ?” ክትብል ሓተተቶ። እቲ ቅዱስ ሰብኣይ፡ ዝሞተ ከም 
ዘይምለስ ከረድኣ ወይ ከእምና ከም ዘይክእል በርሃሉ። 

“ሓዘን ርእያ ካብ ዘይትፈልጥ ስድራቤት ኬድኪ፡ ዘርኢ ኣድሪ 
ኣምጽእለይ’ሞ፡ በቲ ዘርኢ ኣቢለ ወድኺ ክመልሶ እየ፡” ብምባል ኣፋነዋ።

እታ ኣደ፡ ገዛ ገዛ እናኸደት ክትሓትት ጐየየት። ብቕድሚኣ ግሩም 
ገዛ ረኣየት’ሞ ከይዳ ኳሕኰሐት። “ሓዚና ዘይትፈልጥ ስድራቤት እደሊ 
ኣለኹ’ሞ፡ እዛ ቤትኩምዶ ትኸውን? ኣመና ኣገዳሲ ጕዳይ’ዩ በጃኹም!” 
ክትብል ሓተተት። ሰብ ቤት ከኣ እቲ ትደልዮ ዝነበረት ቤት ብፍጹም 
ክርከብ ከም ዘይከኣል ብምንጋር፡ ኩሉ ኣብታ ስድራቤት ዝሓለፈን ሽዑ 
ዝነበረን ሓዘን ኣዕለሉዋ። እታ ኣደ በቲ ዝሰምዓቶ ዛንታ ደንገጸት። 
“ካባይ ዝገደዱ ዕድል ዝፈንፈነቶም ስድራ፣ ኣነ እንተ ዘየጸናናዕኩዎም 
መን የጸናንዖም!?” ብምባል ኮፍ ኢላ ከተጸናንዖም ወዓለት።

ካብቲ ግሩም ገዛ ምስ ወጽአት’ውን ንብዙሓት ገዛውቲ፡ ሆቴላትን 
ዕዳጋታትን በጺሓ ሓተተት። በብዝኸደቶ ገዛ ዝተፈልየ ዛንታ ናይ 
ሓዘንን ጓሂን ጸንሓ። ኣብ ነፍሲወከፍ ገዛ ኮፍ ብምባል ተጸናንዖም 
ነበረት። ዘርኢ ኣድሪ ኣይተረኽበን። ንዅሎም ከተጸናንዖምን ካብ 
ሓዘኖም ክትካፈልን እንከላ፡ ሓዘና ዘሓለን ተቐበለቶን። መወዳእታኡ 
እቲ ድልያ፡ ወዳ ዝመልስ ተኣምር ንምፍጣር ዘይኰነ፡ ሓዘና ዝቕንጥጥ 
ጥበብ ምንባሩ ኣስተውዓለት።

ምንጪ፤ መጽሓፍ ኣለዳ

ተኣምራታዊት ናይ ኣድሪ ዘርኢተኣምራታዊት ናይ ኣድሪ ዘርኢ

ስፖርትስፖርት
ኣብርሃም ዮሃንስኣብርሃም ዮሃንስ

ስፖርትስፖርት
ንሰለስተ መዓልታት ኣብ ስታድዩም 

ኣስመራ ክካየድ ዝቐነየ ውድድር ትራክን 
ተግባራት ሜዳን መባእታ፡ ማእከላይን 
ካልኣይን ደረጃ ኣብያተ ትምህርቲ ዞባ 
ማእከል ተዛዚሙ። 
 ደቂ-ኣንስትዮ ተመሃሮ መባእታ ኣብ 

ዘካየድኦ ውድድር 70 ሜትሮ፡ ሚልዮን 
ሚኪኤል ካብ ጻዕዳ ክርስትያን፡ ዮሳን 
ተወልደ ካብ ጎዳይፍ፡ሩፍታ ኤፍሬም ካብ 
ቤት መኻእ ቀዳሞት ሰለስተ ዕዉታት ክዀና 
ከለዋ፡ ኣብ ናይ ደቂ-ተባዕትዮ ድማ፡ ዮኤል 
መንግስትኣብ ካብ ዓወት፡ ሃንኤል ኢሳቕ 
ካብ ኢራፋይለ፡ ዳንኤል ወልደገርግስ ካብ 
ሞዴል ተዓዊቶም። ኣብ 100 ሜትሮ ኸኣ፡ 
ሚልዮን ሚካኤል ካብ ጻዕዳ ክርስትያን፡ ዮሳን 
ተወልደ ካብ ጎዳይፍ፡ ኮኾብ በረኸት ካብ 
ዳህላክ ዕዉታት ክዀና እንከለዋ፡ ኣብ ናይ 
ደቂ ተባዕትዮ ድማ፡ ዩኤል መንግስትኣብ ካብ 
ሞዴል፡ ሲኖዶስ ፊሊሞን ካብ ዓዲ ኣቤቶ፡ ኖህ 
ተስፋኣለም ካብ መደበር ተዓዊቶም።
 ተመሃሮ ማእከላይ ደረጃ ኣብ ዘካየድዎ 

ውድድር 100 ሜትሮ፡ ኣብ ናይ ደቂ 
ኣንስትዮ፡ ዮርሳሌም በየነ ካብ ባና፡ ሜላት 
መንግስትኣብ ካብ ዳዕሮ ጳውሎስ፡ ልዋም 
የማነ ካብ ባና፡ ከምኡ’ውን ኣብ ናይ ደቂ-
ተባዕትዮ፡ ኤርምያስ ንጉስ ካብ ኣዱሊስ፡ 
ሜሮን ሃብቱ ካብ ሰላዕ ዳዕሮ፡ ሱትኤል 
ዮውሃንስ ካብ ሓድነት፡ ካብ ቀዳማይ ክሳዕ 

ሳልሳይ ዘሎ ደረጃ ሒዞም። ሰሰን ሚኬኤል 
ካብ ሓድነት፡ ቤትኤል መብራህቱ ካብ ደቂ 
ተሽም፡ ቤተሊሄም ሕሩይ ካብ ባና ኣብ 400 
ሜትሮ ዕዉታት ክዀና እንከለዋ፡ ካናሪ 
ተኽለማርያም ካብ እምባ ጠቐራ፡ ሄለን 
ሳይሞን ካብ ናጽነት፡ ሄርሜላ ሙሴ ካብ 
ዳሉል ድማ ኣብ ናይ 800 ሜትሮ ዝተዓወታ 
እየን። ናይ 400 ሜትሮ ውድድሮም ዘካየዱ 
ደቂ ተባዕትዮ ድማ፡ ሙሴ ሰለሙን ካብ 
ደምበ ሰምበል፡ ኣልኣሚን ስዒድ ካብ ፍትሒ፡ 
ናኤብ መርሃዊ ካብ ሰምበል ዕዉታት ክዀኑ 
እንከለዉ፡ ኣብ ናይ 800 ሜትሮ ኸኣ፡ 
ኬብሮን ሙሉጌታ ካብ ዋርሳይ፡ ኢሰያስ 

ጎይትኦም ካብ ፍትሒ፡ ናትናኤል ፍጹም 
ካብ ሰላዕ ዳዕሮ ተዓዊቶም። ኣብ ናይ1000 
ሜትሮ ድማ፡ ካናሪ ተኽለማርያም ካብ እምባ 
ጠቐራ፡ ሄለን ሳይኖን ካብ ናጽነት፡ ሄርሜላ 
ሙሴ ካብ ዳሉል ካብ ቀዳማይ ክሳዕ ሳልሳይ 
ደረጃ ዝሓዛ ደቂ ኣንስትዮ ክዀና እንከለዋ፡ 
ኣብ ተመሳሳሊ ርሕቀት ውድድሮም ዘካየዱ 
ደቂ-ተባዕትዮ ኸኣ፡ ኬብሮን ሙሉጌታ ካብ 
ዋርሳይ፡ ኢሰያስ ጎይትኦም ካብ ፍትሒ፡ 
ናትናኤል ፍጹም ዕዉታት ኰይኖም።
ኣብ ውድድር ቅብብል በትሪ ማእከላይ 

ደረጃ፡ ንኡስ ዞባ ደቡባዊ ምብራቕ ብደቂ-
ኣንስትዮ ቀዳመይቲ ክትከውን እንከላ፡ ንኡስ 

ዞባ ሰሜናዊ ምዕራብን ንኡስ ዞባ ደቡባዊ 
ምዕራብን ተኸቲለና። ኣብ ናይ ደቂ ተባዕትዮ 
ድማ፡ ንኡስ ዞባ ሰሜናዊ ምዕራብ፡ ንኡስ ዞባ 
ደቡባዊ ምዕራብ፡ ንኡስ ዞባ ጋላ ነፍሒ ካብ 
ቀዳማይ ክሳዕ ሳልሳይ ደረጃ ሒዘን። 
ኣብ መሬት ዝላ፡ ዮርሳሌም በየነ ካብ ባና፡ 

ዮሳን ሰለሙን ካብ ዳዕሮ ጳውሎስ፡ ቤትኤል 
ጸጋይ ካብ ከበሳ ጭዋ ተዓዊተን። ኣብ ደቂ 
ተባዕትዮ፡ ዮናታን መስፍን፡ ሴም ጌታቸው 
ክልቲኦም ካብ ባሕቲ መስከረም ቀዳማይን 
ካልኣይን ክዀኑ እንከለዉ፡ ሃኒባል ሰለሙን 
ካብ ዓዲ ኣቤቶ ስዒብዎም።
 ተመሃሮ ካልኣይ ደረጃ ኣብ ዘካየድዎ 

ውድድር፡ ኣብ 100 ሜትሮ፡ ዮሳን ኪዳነ ካብ 
ሰምበል፡ ሓርነት ፋሲል ካብ ኣስመራ ሓፈሻዊ፡ 
ናእሚ ዮናስ ካብ ሰማእታት፡ ኣብ ናይ 200 
ሜትሮ፣ ዮሳን ኪዳነ ካብ ሰምበል፡ ሓርነት 
ፋሲል ካብ ኣስመራ ሓፈሻዊ፡ ናእሚ 
ዮናስ ካብ ሰማእታት፡ ኣብ 400 ሜትሮ፣ 
ፌሩዝ ዓንዶምን ሜሪ በርሀን ካብ ኢብራሂም 
ሱልጣን፡ ማርታ ክብሮም ካብ ኣስመራ 
ሓፈሻዊ፡ኣብ 800 ሜትሮ፣ ሳምራዊት 
ክብረት ካብ ርእሲ ዓዲ፡ ሞርያ ጎይትኦም 
ካብ ኣስመራ ሓፈሻዊ፡ ሉልያ ፍስሃየ ካብ 
ሓላይ፡ ኣብ ናይ 1500 ሜትሮ፡ ሚካል 
ገብረሚካኤል ካብ ጻዕዳ ክርስትያን፡ ፍርቱና 

ማእከለ ካብ ሓላይ፡ ዮሳን የማነ ካብ ጻዕዳ 
ክርስትያን ካብ ቀዳማይ ክሳዕ ሳልሳይ ደረጃ 
ዝሓዛ ደቂ-ኣንስትዮ ክዀና እንከለዋ፡ ደቂ-
ተባዕትዮ ኣብ ዘካየድዎ ውድድር ድማ፡ ኣብ 
100 ሜትሮ፣ ነቢ ሰለሙን ካብ ሰማእታት፡ 
ኣሚንኣብ ሰለሙን ካብ  ሓርነት፡ ሳሞኤል 
ዳንኤል ካብ ደንደን፡ ኣብ 200 ሜትሮ፣ 
ኣሚንኣብ ሰለሙን ካብ ሓርነት ፡ መሰረት 
ሙሉጌታ ካብ ኣስመራ ሓፈሻዊ ሳሙኤል 
ዳንኤል ካብ ደንደን፡ ኣብ 400 ሜትሮ፣ 
ገብርኣብ ዮናስ ካብ ደንደን፡ ኬብሮን ኤፍሬም 
ካብ ደምበ ሰምበል፡ ሴም ተኽላይ ካብ ቀይሕ 
ባሕሪ፡ ኣብ 800 ሜትሮ ገብርኣብ ዮናስ ካብ 
ደንደን፡ ኬብሮን ኤፍሬም ካብ ደምበ ሰምበል፡ 
ሴም ተኽላይ ካብ ቀይሕ ባሕሪ፡ ኣብ 1500 
ሜትሮ ድማ፡ ጽንዓት መብራህቱ ካብ ጻዕዳ 
ክርስትያን፡ ሴም ይከኣሎ ካብ ደንደን፡ ህያብ 
ወልደትንስኤ ካብ ሓላይ ዕዉታት ኰይኖም።
ደቂ-ኣንስትዮ ኣብ ዘካየድኦ ውድድር 

መሬት ዝላ፡ ፍዮሪ ምስግና ካብ ተኽለ-
ዓገባ ቀዳመይቲ ዕውቲ ክትከውን እንከላ፡ 
ዮርሳሌም ጎይትኦም ካብ ጻዕዳ ክርስትያን፡ 
ሊድያ ዮናስ ካብ ሓርነት ስዒበንኣ። ኣብ ናይ 
ደቂ- ተባዕትዮ፡ ሳማንዳሪ ዳኒኤል ካብ ሓላይ፡ 
ያፌት ዓብለሎም ካብ እምባሃራ፡ ነቢ መድሃኔ 
ካብ ደንደን ዕዉታት ኰይኖም።

ውድድራት ኣትለቲክስ ኣብያተ ትምህርቲ ዞባ ማእከል ተዛዚሙውድድራት ኣትለቲክስ ኣብያተ ትምህርቲ ዞባ ማእከል ተዛዚሙ

ንኣባላት ክፍልታት ሚንስትሪ ምክልኻል፡ ንኣባላት ክፍልታት ሚንስትሪ ምክልኻል፡ 
ስልጠና ናይ ኣሰልጠንቲ ኵዕሶ መርበብ ተዋሂቡስልጠና ናይ ኣሰልጠንቲ ኵዕሶ መርበብ ተዋሂቡ
ብምውህሃድ ሃገራዊ ፈደረሽን ኵዕሶ 

መርበብ ኤርትራን ክፍልታት ሚንስትሪ 
ምክልኻልን፡ ሓንቲ ጓል ኣንስተይቲ 
ንእትርከቦም 17 ኣባላት ክፍልታት 
ሚንስትሪ ምክልኻል መባእታዊ ስልጠና 
ናይ ኣሰልጠንቲ ኵዕሶ መርበብ ተዋሂቡ። 
እዚ ብኣቶ ገብራይ ግደ፡ ካብ 2 ክሳዕ 8 

ሚያዝያ ክልሰ ሓሳብን ግብርን ኣጠቓሊሉ 
ኣብ ቤት ጽሕፈት ስፖርት ክፍልታት 

ሚንስትሪ ምክልኻልን ቦውሊንግን 
መዓስከር ደንደንን ዝተዋህበ ስልጠና፣ 
ኣገባብ ኣሰለጣጥና፡ ኣቃውማ ጋንታ፡ 
ውጥን ጸወታ፡ ጸወታ ምምራሕ፡ ምህናጽን 
ውህደትን ጋንታ፡ ብቕዓት ቴክኒክን 
ታክቲክን ዘጠቓለል ኰይኑ፡ ንሕግታት 
ኵዕሶ መርበብ 2025-2028 ምርኩስ 
ብምግባር ከም ዝተኻየደ እቲ ዝበጽሓና 
ሓበሬታ የረድእ።

“ኦናና፡ ኣብ ታሪኽ ማን.ዩናይትድ እቲ ዝሓመቐ “ኦናና፡ ኣብ ታሪኽ ማን.ዩናይትድ እቲ ዝሓመቐ 
ሓላዊ ልዳት’ዩ፡”ሓላዊ ልዳት’ዩ፡” ማቲክ ማቲክ

ንልዮንን ማንቸስተር ዩናይትድን ዘራኸበ 
ርብዒ ፍጻመ ሊግ ኤውሮጳ፡ ተጻወተን፡ 
ቅድሚ ጸወታ ኣብ ናይ ቃላት ኲናት 
ክጽመዱ ገይሩዎም።
ሓላዊ ልዳት ማን.ዮናይትድ ኦናና፡ ነቲ 

ናይ ትማሊ ግጥም ኣመልኪቱ ኣብ ዝሃቦ 
መግለጺ፡ “ንሕና እዚ ጸወታ ኣገዳሲ ምዃኑ 
ንፈልጥ ኢና። ናይ ዓወት ስነ-ኣእምሮ ሒዝና 
ብምኻድ መን ምዃንና ከነርእዮም ኢና...

ብርግጽ ቀሊል እኳ እንተ ዘይኰነ፡ ንሕና ግን 
ካብኦም ዝበለጽና ኢና፡” ብምባል መግለጺ 
ምስ ሃበ፣ ካብ 2017 ክሳዕ 2022 ማልያ 
ማንቸስተር ዩናይትድ ለቢሱ ዝተጻወትን 
ኣብዚ ግዜ ምስ ልዮን ዝስለፍ ዘሎን ወዲ 
36 ዓመት ሰርብያዊ ኒማንያ ማቲክ ድማ፡ 
“ኣብ ታሪኽ ማን.ዮናይትድ እቲ ዝሓመቐ 
ሓላዊ ልዳት እንተዀይናካ፡ ትዛረቦ 
ክትጥንቀቐሉ እዩ ዘሎካ” ክብል ንኦናና 

ዘሊፉዎ። ማቲክ ወሲኹ፡ 
“ቫንደር ሳር፡ ሽማይክል ወይ 
ዴሃያ ከምዚ እንተ ዝብሉ 
ንነብሰይ ምሓተትኩዋ ነይረ። 
ብስታቲስቲካዊ መገዲ ኣብ 
ዘመናዊ ታሪኽ ማን.ዩናይትድ 
ዝሓመቕካ ሓላዊ ልዳት 
እንተ ዄንካ ግን ቅድሚ 
ምዝራብካ ክተርእይ ኣሎካ። 

ክንርእዮ ኢና ድማ፡” ክብል መሊሱሉ።
ርእይቶ ማቲክ ዝተዓዘበ ኦናና ብግደኡ፡ 

“ኣነ ንዝዀነት ካልእ ክለብ ኣይንዕቕን’የ። 
ጽባሕ (ንትማሊ እዩ) ኣንጻር ሓያል ጋንታ 
ክንጻወት ምዃንና እፈልጥ’የ፡” ክብል ኣብ 
ናይ ‘x’ ሕሳቡ ኣስፊሩ።
ማቲክ፡ 128 ግዜ ማልያ ዩናይትድ ክልብስ 

እንከሎ፡ ምስ ቸልሲ ብምዃን ዋንጫ 
ፕሪመር ሊግ ከልዕል ዝበቕዐ’ዩ። ብ2023 
ካብ ኢንተር ሚላን ናብ ማን.ዩናይትድ 
ዝተሰጋገረ ኦናና ድማ፡ ምስ ዩናይትድ 
ብምዃን ዋንጫ ኤፍኤ ካፕ ዘልዓለ’ዩ።
ኣብ መበል 13 ደረጃ እትርከብ ናይ ሩበን 

ኣሞሪም ዩናይትድ፡ ናይ መወዳእታ ተስፋ 
ንሻምፕዮንስ ሊግ ሒዛ፡ ትማሊ (ጋዜጣ ኣብ 
ሕትመት እንከላ) ቀዳማይ እግሪ ጸወታ 
ርብዒ ፍጻመ ሊግ ኤውሮጳ ኣንጻር ልዮን 
ኣካይዳ።

ኣስቶን ቪላ፡ ‘ሕነና ክንፈዲ ኣስቶን ቪላ፡ ‘ሕነና ክንፈዲ 
ኢና’ ትብልኢና’ ትብል

ኣብ ቀዳማይ እግሪ ሻምፕዮንስ ሊግ 
ኤውሮጳ፡ ብፒኤስጂ 3ብ1 ዝተዳህኹ 
ኣሰልጣንን ተጻወትቲን ኣስቶን ቪላ፡ “ኣብ 
ሜዳና እምነት ኣሎና፡” ብምባል ምስ ተስፍኦም 
ከም ዘሎዉ ሓቢሮም።
ኣብዚ ዓመት ኣብ ውድድር ሻምፕዮንስ ሊግ 

ኣብ ቅድሚ ደገፍታ ዘይተሳዕረት ኣስቶን ቪላ፡ 
ኣብ ካልኣይ እግሪ’ውን ንፒኤስጂ ክትረትዓ 
ከም ትኽእል፡ ኣሰልጣኒኣን ተጻወትታን ኣብ 
ምግላጽ ይርከቡ።
ኣስቶን ቪላ፡ ኣብ ኵሉ ዓይነት ውድድር ኣብ 

ሜዳኣ ኣብ ዘካየደቶም ዳሕረዎት 17 ግጥማት፡ 
11 ግዜ ክትዕወት እንከላ፡ ኣብ ሽዱሽተ 

ግጥማት ድማ ማዕረ ተፈላልያ።
ነዚ ሓይሊ’ዚ ዝተረደአ ኡና ኤምረ፡ “ዝመጽእ 

ዘሎ ኣብ ሜዳና ኢና ክንጻወት፡ ከቢድ ብድሆ 
ምዃኑ ንርዳእ ኢና፡ እንተዀነ ኣብ ቦታናን ኣብ 
ቅድሚ ደገፍትናን ሓያል ስምዒት ኣሎና፡” 
ኢሉ። ኤምረ ወሲኹ፡ “ኣብ ደገፍትናን ሜዳናን 
ልዑል እምነት ኣሎና። ዝመጽእ ሰሙን ድማ 
ተጻወትተይ ብሉጽ ብቕዓቶም ከርእዩ እዮም፡” 
ክብል ዘሎዎ ተስፋ ገሊጹ።
ኣሰልጠንትን ተጻወትትን ኣስቶን ቪላ፡ 

ኣብ ሜዳኦም ዝተነጸፈሎም ዕዳ ኣሕውዮም 
ንፒኤስጂ ረቲዖም ናብ ዝቕጽል ጸወታ ክሓልፉ 
ልዑል ተስፋ ገይሮም ይርከቡ።

ብዙሕ መንነት ዘሎዎ ዴቪድ ኣላባ መርኣያ ብዙሕ መንነት ዘሎዎ ዴቪድ ኣላባ መርኣያ 
እንነብረላ ዘሎና ዓለምእንነብረላ ዘሎና ዓለም

ብዘለዎ ድንቂ ተውህቦ፡ ስሙ ምስ ብሉጻት 
ተጻወትቲ እዚ እዋን’ዩ ዝለዓል። ተዓጻጻፊ 
ክእለቱ፡ ዓይኒ ዓበይቲ ክለባት ክስሕብ 
ኣኽኢሉዎ’ዩ፣ ዴቭድ ኣላባ። እዚ ኣብ 
መስመር ምክልኻል ርያል ማድሪድ ዝጻወት 
ስፖርተኛ ግን፡ ብተዓጻጻፊ ክእለቱ ጥራይ 
ዘይኰነ፡ ብተዓጻጻፊ መንነቱ’ውን ፍሉይ 
ኰይኑ ይርከብ።
ዴቭድ ኣላባ፡ ብዝገርም ሽዱሸት መንነት 

ከትሕዝ ዝኽእል ክዉንነት ኣሎዎ። በዚ 

ድማ እዩ ዴቭድ 
ኣላባ፡ መርኣያ 
እዛ ንነብረላ ዘሎና 
ዘመናዊት ዓለም 
እናተበሃለ ዝግለጽ 
ዘሎ። 
ዴቪድ ኣላባ፡ 

ኣቡኡ ናይጀርያዊ 
ክኸውን እንከሎ፡ 
ኣዲኡ ፊሊፒናዊት 
እያ። ንሱ ድማ 

ኣብ ኣውስትሪያ ተወሊዱ። ኣቦሓጉኡ ወዲ 
ዲሞክራስያዊት ኮንጎ ክኸውን እንከሎ፡ 
ብዓልቲ ቤቱ ኸኣ ጀርመናዊት እያ። ሓድሽ 
ውላዱ ድማ ኣብ ስጳኛ ተወሊዱ። ኣላባ ኣብ 
ስጳኛ፡ ስድራቤቱ ድማ ኣብ ዓዲ እንግሊዝ 
ይነብሩ። ኣቦ ኣላባ ተኸታሊ እምነት 
ምስልምና ክኸውን እንከሎ ወላዲቱ ድማ 
ተኸታሊት ቡድሂስት እያ። 
በዚ መሰረት፡ ዴቪድ ኣልባ፣ ንኣውስትርያ፡ 

ጀርመን፡ ናይጀርያ፡ ፊልፒንስ፡ ኮንጎ ወኪሉ 
ክጻወት ይኽእል። እዚ ብሉጽ ተጻዋታይ 
ንኣውስትርያ ብምምራጽ ሓለቓ ጋንታኣ 
ኰይኑ ይጻወት ኣሎ።

ለዋንዶውስኪ፡ ሓድሽ ታሪኽ የጽሕፍለዋንዶውስኪ፡ ሓድሽ ታሪኽ የጽሕፍ
ኣብቲ ባርሴሎና ኣብ ልዕሊ ቦርስያ 

ዶርቱሞንድ 4ብ0 ዝተዓወተትሉ ቀዳማይ 
እግሪ ጸወታ ርብዒ ፍጻመ ሻምፕዮንስ ሊግ፡ 
ሮበርት ለዋንዶስኪ ኣብ መበል 48ን 66ን 
ደቒቕ ክልተ ሸቶታት ብምምዝጋብ ታሪኽ 
ሰሪሑ።
36 ዓመት መሊኡ ዝርከብ ፖላንዳዊ 

ኣጥቃዓይ ባርሴሎና ሮበርት ለዋንዶስኪ፡ በዘን 
ብቕድሚ ትማሊ ኣብ ልዕሊ ናይ ቅድም 
ጋንትኡ ዘመዝገበን ክልተ ሸቶታት ገይሩ፡ ኣብ 
ታሪኽ ሻምፕዮንስ ሊግ፡ ኣብ ሓደ ወቕቲ ምስ 
ሰለስተ ጋንታ ዀይኑ ዓሰርተ ሸቶ ዘመዝገበ 
ናይ መጀመርያ ተጻዋታይ ዝብል ክብሪ ክሕዝ 
ክኢሉ። ለዋንዶስኪ፡ ኣብ 2012/13 ምስ 
ቦርስያ ዶርትሞንድ፡ ኣብ 2019/20 ከምእ’ውን 

2021/22 ምስ ባየር ሙኒክ በጺሕዎ ዝነበረ 
ናይ ሓደ ወቕቲ ብዝሒ ሸቶታት፡ ሎሚ 
ዓመት ምስ ባርሳ ዀይኑ ብምስላሱ’ዩ ነዚ 
ሮናልዶ ምስ ማድሪድ፡ ዮናይትድ፡ ጁቬንቱስ 
ብምዃን ዘይበጽሖ ክብሪ ክሕዝ ክኢሉ 
ዘሎ። ለዋንዶስኪ፡ ኣብዚ ዓመት ኣብ ኵሉ 
ውድድራት 40 ሸቶታት ብምምዝጋብ 
ኣደናቒ ጒዕዞ ኣብ ምስልሳል ይርከብ።
ኣብዚ ናይ ብቕድሚ ትማሊ ግጥም፡ 

ብራዚላዊ ራፊንሃ’ውን፡ ንለዋንዶስኪን ያማልን 
ንሸቶ ዝዀና ቀረብ ብምግባሩ፡ ብሸውዓተ 
ቀረብ ንሸቶ ብስሙ ሓድሽ ክብረ ወሰን 
ኣጽሒፉ ይርከብ።



ሓዳስ   ኤርትራ

ፋርማሲ ሓማሴን 11/04/2025

መበል 34 ዓመት ቁ.191 11 ሚያዝያ 2025 - ገጽ 12

ዜና ዓለምዜና ዓለምዜና ዓለምዜና ዓለም
ዮርዳኖስ ጸጋይዮርዳኖስ ጸጋይ

“ፈረንሳ ንፍልስጤም ኣፍልጦ 
ክትህብ’ያ” ማክሮን

ፕረዚደንት ፈረንሳ ኢማኑወል 
ማክሮን፡ ፈረንሳ ንሃገረ ፍልስጤም ኣብ 
ወርሒ ሰነ ኣፍልጦ ክትህባ ምዃና 
ብምጥቃስ፡ ኣብ ማእከላይ ምብራቕ 
ዝርከባ ገለ ሃገራት ከኣ ብግዲአን ንሃገረ 
እስራኤል ኣፍልጦ ክህባኣ ጸዊዑ።
ኢማኑወል ማክሮን ምስ መራኸቢ 

ብዙሓን ፈረንሳ ኣብ ዘካየዶ ቃለ-

መሕትት፡ እቲ ኣብ ዝመጽእ ወርሒ 
ሰነ ንሃገረ ፍልስጤም ዝህቦ ኣፍልጦ፡ 
ንዝኾነ ኣካል ንምሕጓስ ዘይኮነስ ኣብ 
ሓደ እዋን ቅኑዕ ክኸውን ስለዝኽእል  
ምዃኑ ገሊጹ። 
ፍልስጤም ከም ልኡላዊት ሃገር ብ150 

ሃገራት ዓለም ኣፍልጦ’ኳ እንተተዋህባ፡ 
ካብ ከምኣመሪካ፡ ብሪጣንያ፡ ፈረንሳ፡ 

ጀርመንን ጃፓንን 
ዝኣመሰላ ሓያላት ሃገራት 
ግን ኣፍልጦ ኣይረኸበትን 
ዘላ። 
ስዑዲ ዓረብ፡ ኢራን፡ 

ዒራቕ፡ ሶርያ ከምኡ’ውን 
የመን ከኣ፡ ገለ ካብ’ተን 
ንእስራኤል ኣፍልጦ 
ዘይሃባ ዘለዋ ሃገራት 
እየን።
ማክሮን፡ ንፍልስጤምን 

እስራኤልን ኣፍልጦ 
ናይ ምሃብ መስርሕ ኣብ 
መዓልቦኡ ንምብጻሕ፡ 
ምስ መራሒ ስዑዲ ዓረብ 
ተራኺቡ ዘተ ከካይድ 
ምዃኑ’ውን ሓቢሩ ኣሎ።

ትራምፕ፡ ዝሰልዖ ቀረጽ ንሰለስተ ወርሒ ደው ኣቢሉዎ
ፕረዚደንት ኣመሪካ ዶናልድ ትራምፕ፡ 

ነቲ ኣብዚ እዋን ብደረጃ ዓለም ዘጋጥም ዘሎ 
ቅልውላው ዕዳጋ ኣብ ግምት ብምእታው፡ 
እቲ ኣብ ልዕሊ ናብ ኣመሪካ ዝኣቱ ፍርያት 
ናይ ዝተፈላለያ ሃገራት ሰሊዕዎ ዝጸንሐ 
ቀረጽ ተግባራዊ ከይኰነ ን90 መዓልታት 
ደው ኢሉ ክጸንሕ ከምዝወሰነ ተሓቢሩ።
እንተዀነ፡ እቲ ውሳነ፡ ነቲ ኣብ ልዕሊ 

ካብ ቻይና ናብ ኣመሪካ ዝኣቱ ዝተፈላለየ 
ፍርያት ዝወሰኖ ናይ 125% ወሰኽ 
ቀረጽ ከምዘይምልከት፡ ኣብቲ ብረቡዕ ኣብ 
ማሕበራዊ መራኸቢ ዘውጸኦ መግለጺ 
ኣፍሊጡ።
ትራምፕ ወሲኹ፡ ልዕሊ 75 ሃገራት 

ኣብ ጉዳይ እቲ ተሰሊዕለን ዘሎ ተወሳኺ 
ቀረጽ ኣመልኪተን ምስ ምምሕዳሩ 
ከምዝተመያየጣ ገሊጹ። 
ጸሓፊ ክፍሊ ግምጃ ኣመሪካ ስኮት 

በሰንት፡ ትራምፕ ነቲ ኣብ ልዕሊ ፍርያት 
ቀንዲ መሻርኽቲ ንግዲ ኣመሪካ ዝዀና 
ሃገራት ሰሊዑዎ ዝጸንሐ ተወሳኺ ቀረጽ 
ንግዜኡ ደው’ኳ እንተበሎ፡ እቲ ናብ 
ኣመሪካ ኣብ ዝኣቱ ኩሉ ፍርያት ዘጽደቖ 
ናይ 10 ሚእታዊት ቀረጽ ግን ከምዘለዎ 

ትራምፕ፡ ኣንጻር ኢራን ወተሃደራዊ ሓይሊ 
ከምዝጥቀም የፈራርህ

ፓናማ፡ ብጉዳይ መትረብ ፓናማ ምስ ኣመሪካ ተዘራሪባ
ፓናማ፡ መትረብ ፓናማ ኣካል 

ልኡላዊ ግዝኣታ ምዃኑ ብኣመሪካ 
ኣፍልጦ ከምዝተዋህቦ ሓቢራ። 
ጸሓፊ ክፍሊ ምክልኻል ኣመሪካ ፒት 

ሀግሰት፡ ኣብ ፓናማ ድሕሪ ዘካየዶ 
ምብጻሕ ምስ መራሕቲ’ታ ሃገር ኣብ 
ዝሃቦ ሓበራዊ ጋዜጣዊ መግለጺ፡ ኣብ 
መንጎ ክልቲአን ሃገራት ዘሎ ጸጥታዊ 
ምትሕብባር ክዓሙቕ ከምዝተሰማምዑ 
ገሊጹ። 
ፓናማ፡ መትረብ ፓናማ ኣካል 

ልኡላዊ ግዝኣታ ምዃኑ ብኣመሪካ 
ኣፍልጦ ከምዝተዋህቦ ዝገልጽ 
ሓበሬታ’ኳ እንተዘርግሐት፡ ኣመሪካ 
ግን ብዛዕባ’ቲ ብፒት ሀግሰት ዝተዋህበ 
ኣፍልጦ ኣመልኪታ ዘውጽኣቶ 
ሓበሬታ የለን። 

ዩክሬን፡ ወርሓዊ 30,000 ሓደስቲ 
ወተሃደራት ከምዘድልዩዋ ሓቢራ

ሓደ ካብ ላዕለዎት ኣዘዝቲ ሰራዊት 
ዩክሬን ዝዀነ ጀነራል ኣሌክሳንደር 
ሲርስኪ፡ ዩክሬን ካብ ፈደረሽን ሩስያ 
ንዝፍነወላ ዘሎ መጥቃዕቲታት 
ክትምክት እንተድኣ ኰይና፡ ንቑጽሪ 
ወተሃደራታ ወርሓዊ ብ30,000 
ከተዕብዮ ከምዘለዋ ገሊጹ።
ሲርስኪ ነዚ ዝገለጸ፡ ኣብቲ ምስ 

መራኸቢ ብዙሓን ሃገሩ ዘካየዶ 
ቃለ-ምሕትት ኰይኑ፡ ዩክሬን ነቲ 
ሩስያ ሓደስቲ ወተሃደራት ብብዝሒ 
እናመልመለት ኣብ ልዕሊኣ ትፈጥሮ 
ዘላ ከቢድ ወተሃደራዊ ጸቕጢታት 
ክትብድሆ እንተድኣ ኰይና፡ 
ንዕስክርና ዝበቕዑ ኩሎም ዜጋታታ 
ናብ ወተሃደራውያን ማእከላት 

መሰልጠኒ ክውሕዙ 
ከምዘለዎም ኣገንዚቡ። 
ብመሰረት እቲ 
ጀነራል፡ እቲ ከቢድ 
ሰባውን ንዋታውን 
ክሳራታት ዘውርድ 
ዘሎ ደማዊ ውግእ 
ኣብ 2022 ካብ 
ዝውላዕ ንደሓር፡ 
ወተሃደራዊ ዓቕሚ 
ሩስያ ብሓሙሽተ 
ዕጽፊ ብምውሳኽ፡ 
ኣብዚ እዋን ብዝሒ 
ወተሃደራታ 623 ሽሕ 
በጺሑ ይርከብ።

ፕረዚደንት ኣመሪካ ዶናልድ 
ትራምፕ፡ ኢራን ኑክልየሳዊ መደባታ 
ደው ከተብሎ እንተዘይተሰማሚዓ፡ 
ኣመሪካ ኣብ ልዕሊኣ ወተሃደራዊ 
ስጉምቲ ክትወስድ ምዃና ደጊሙ 
ኣጠንቂቑ።
 እስራኤል’ውን ኣብቲ ዝውሰድ 
ወተሃደራዊ ስጉምቲ ዓቢ ግደ ክህልዋ 
ምዃኑ፡ እቲ ፕረዚደንት ሓቢሩ። 
እስራኤል ኣብ ልዕሊ ኢራን ኣብ 
ዝውሰድ ወተሃደራዊ ስጉምቲ 
መራሒት ከምእትኸውን ዝጠቐሰ 
ትራምፕ፡ እቲ ስጉምቲ መዓስ 
ክውሰድ ምዃኑ ግን ዝሃቦ ሓበሬታ 
የለን። 
እቲ ፕረዚደንት ዝሓለፈ ሰኑይ ኣብ 
ዝሃቦ ሓበሬታ፡ ኢራን ብዛዕባ ኑክሌሳዊ 
መደባታ ኣመልኪታ ዝመጽእ ቀዳም 
ምስ ኣመሪካ ቀጥታዊ ዝርርብ 
ከተካይድ ምዃና ድሕሪ ምግላጽ፡ 
እቲ ዝርርብ ብዘይፍረ ምስ ዝብተን 
ግን፡ ኢራን ኣብ ሓደጋ ክትኣቱ 
ምዃና ኣጠንቂቑ ነይሩ። 
 ኢራን ብወገና፡ ኣብ ጉዳይ 

ኑክሌሳዊ መደባታ ኣመልኪታ 
ንምዝታይ፡ ሚኒስተር ጉዳያት 
ወጻኢኣ ዓባስ ኣራኪ፡ ብመንኛኝነት 
ሚኒስተር ጉዳያት ወጻኢ ዖማን 
ባድር ኣል-ቡሳይዲ ቃቢሉ ምስ 
ልኡኽ ፕረዚደንት ኣመሪካ ስቲቭ 
ዊትኮፍ ኣብ ዖማን ዘይቀጥታዊ 
ዝርርብ ከካይድ ምዃኑ ሓቢራ። 
ትራምፕ ኣብ ቀዳማይ እብረ 
ስልጣኑ፡ ንኣመሪካ ካብቲ ተኣፋፊ 
ኑክልየሳዊ ንጥፈታት ኢራን 
ንምቁጽጻር ዓሊሙ ኣብ 2015 ኣብ 

ሞንጎ ኢራንን ሓያላት ሃገራት ዓለምን 
ዝተኸተመ ውዕል ከውጽኣ ከሎ፡ 
ኣብ ልዕሊ ኢራን ድማ ተወሰኽቲ 
እገዳታት ከምጽደቐ ዝዝከር እዩ። 
ምዕራባውያን ሃገራት፡ ኢራን 
ኑክሌሳዊ ኣጽዋር ንምምዕባል 
ምስጢራዊ ንጥፈታት ተካይድ 
ምህላዋ ብተደጋጋሚ ክኸስኣ’ኳ 
እንተጸንሓ፡ ኢራን ግን ኑክሌሳዊ 
መደባታ ኣብ ሰለማዊ መዓላ ዝውዕል 
ጸዓት ንምምንጫው ጥራሕ ዝዓለመ 
ምዃኑ እያ ትገልጽ።

ተግባራዊ ኰይኑ ክቕጽል ወሲኑ ምህላዉ 
ሓቢሩ። 
ድሕሪ’ቲ ብፕረዚደንት ትራምፕ 

ዝተመሓላለፈ ውሳነ፡ ኣብ ዕዳጋታት ዓለም 
ዓብዪ ለውጢ ከምዝተራእየ’ውን ይግለጽ 
ኣሎ።

ፒት ሀግሰት፡ ቅድሚ ናብ ዋሽንግተን 
ምምላሱ፡ “ንልኡላውነት ፓናማውያንን 
መትረብ ፓናማን ብርግጽ ነኽብሮ 
ኢና፡” ክብል’ዩ ንጋዜጠኛታት ኣብ 
ዝሃቦ ሓበሬታ ገሊጹ። 
ሚኒስተር ህዝባዊ ድሕነት ፓናማ 

- ፍራንክ ኣብሬጎ ብወገኑ፡ ድሕሪ’ቲ 
ምስ ሄግሰት ዘካየዶ ርክብ፡ “ሄግሰት፡ 
መንግስቲ ፓናማ ኣብ ልዕሊ መትረብ 
ፓናማ ንዘለዎ ልኡላውነት ኣፍልጦ 
ሂቡዎ ኣሎ፡” ክብል ንጋዜጠኛታት 
ሓቢሩ።

